
4ገጽበክልሉ የገናና... ወደ ገጽ 4 ዞሯል

እንደስማችን ብርሃን ነው ሥራችን!

Follow us
www.berhanbanksc.com

ተችሏል!
የሞባይል ባንኪንግ አገልግሎትን 
በሳፋሪኮም መጠቀም ይችላሉ

ገጽ 10 ገጽ13 ገጽ16

አዲሱ ገረመው

አዲስ አበባ፡- ገናን በላሊበላ፤ ጥምቀትን በጎንደር 
እንዲሁም በጥር ወር በባህር ዳር የሚከበሩ ልዩ ልዩ 
በዓላትን በድምቀት ለማክበር ከወትሮ የተለየ ዝግጅት 
መደረጉን የአማራ ብሔራዊ ክልላዊ መንግሥት አስታወቀ፡፡

የክልሉ ኮሙኒኬሽን ቢሮ ኃላፊ መንገሻ ፈንታው 
(ዶ/ር) ለኢትዮጵያ ፕሬስ ድርጅት እንደገለጹት፤ በክልሉ 
ያሉትን የቱሪስት መዳረሻዎች በ2016 ዓ.ም የጎብኚዎች 
መዳረሻ ማዕከል ለማድረግ ከፍተኛ ዝግጅት እየተደረገ  
ይገኛል፡፡ 

በተለይም ታኅሣሥ መጨረሻ ላይ በቅዱስ ላሊበላ 

የሚከበረውን የገና በዓል፣ እንዲሁም በጎንደር የሚከበረውን 
የጥምቀት በዓል እንዲሁም በባህር ዳር በጥር ወር የሚከበሩ 
ልዩ ልዩ በዓላትን ከሌሎች ጊዜያት በተለየ በድምቀት 
ለማክበር ሰፊ ዝግጅት ተደርጓል ያሉት ዶክተር መንገሻ፤

በክልሉ የገናና የጥምቀት በዓላትን 
ከወትሮ በተለየ በድምቀት ለማክበር ዝግጅት ተደርጓል

አዲሱ ገረመው

አዲስ አበባ፡-  በሽግግር ፍትሕ የፖሊሲ አቅጣጫ 
አማራጮች በሕዝብ ምክክር ግኝት ላይ ልዩ ፍርድ ቤትና 
ገለልተኛ የዓቃቤ ሕግ ተቋም ማቋቋም እንደሚያስፈልግ 
እና ጉልህ የሆኑ የሰብዓዊ መብት ጥሰቶች ላይ ያተኮረ 
የክስ ሂደት ሊኖር እንደሚገባ ምክረ ሃሳብ ቀርቧል፡፡

የኢትዮጵያ የሽግግር ፍትሕ የፖሊሲ አቅጣጫ 
አማራጮች የሕዝብ ምክክርና ግብዓት  ማሰባሰብ ሂደት 
ሪፖርት ትናንት ይፋ ሆኗል፡፡

የሽግግር ፍትሕ የባለሙያዎች ቡድን ሰብሳቢ ታደሰ 
ካሳ (ዶ/ር) እንደገለጹት፤ በኢትዮጵያ  የተለያዩ ኃይሎች

በሽግግር ፍትሕ ልዩ ፍርድ ቤት እና ገለልተኛ 
የዐቃቤ ሕግ ተቋም እንዲቋቋም ምክረሃሳብ ቀረበ ሳሙኤል ወንደሰን

መርሀ ግብሩ የኑሮ ውድነትን ለመቋቋም እና 
ኅብረተሰቡ የተመጣጠነ የአመጋገብ ሥርዓት እንዲኖረው 
ለማስቻል ከተጀመሩ ፕሮጀክቶች አንዱ ነው፡፡ በዚህም 
በርካታ ዜጎች ተጠቃሚ ሆነዋል፡፡ ከራሳቸውም አልፈው 
ለገበያ የሚተርፍ ምርት እስከማምረት የደረሱ 97 
ማኅበራትን በውስጡ አቅፎ ይዟል፤ የአቃቂ ቃሊቲ 
የእንስሳት ልማትና ልህቀት ማዕከል፡፡

ማዕከሉ በውስጡ 10 የወተት ላም ሼዶች፣ 10 የዳልጋ 
ከብት ማደለቢያ ሼዶች፣ 11 የእንቁላል ጣይ ዶሮ ሼዶች፣ 
32 የምርት ማሳያ እና መሸጫ ሱቆች፣ ዘመናዊ የእንስሳት 
ክሊኒክ፣ ዘመናዊ የእንስሳት ላቦራቶሪ እና ሁለት የመኖ 
ማቀነባበሪያ ሼዶች አሉት፡፡

ማዕከሉ 485 የልማት ተነሺ አርሶ አደሮችን ተጠቃሚ 

ማዕዱን እያጋራ ያለው ማዕከል

ከማድረግ ባሻገር የእውቀት፣ የክህሎት፣ የምርምር፣ 
የግብዓት፣ እና የቴክኖሎጂ አጠቃቀም ምንጭ ሆኖ 
ያገለግላል፡፡ አሁን ላይ በቀን ከ28 ሺህ በላይ እንቁላሎችን 
እና ከአንድ ሺህ 300 በላይ ሊትር ወተት እያመረተ

የወንጪ ደንዲ 
ፕሮጀክት በየአካባቢው 
ያሉ ጸጋዎችን በትኩረት 

ማየት እንደሚገባ  
ትምህርት የሚሰጥ ነው

የዘራፊዎቹ  መጨረሻ በፈተና የበረታ ማንነት
ሰላም የሕጻናት መንደር፣ ከበጎ 

አድራጎት ድርጅትነት ባሻገር

የገና በዓል በላሊበላ በድምቀት ይከበራል

ታደሰ ካሳ (ዶ/ር)በሽግግር ፍትሕ... ወደ ገጽ 4 ዞሯል ማዕዱን እያጋራ... ወደ ገጽ 4 ዞሯል

ዜና

ቃልኪዳን አሳዬ

አዲስ አበባ፦ ኢትዮጵያ በውስጥ ጉዳይዋ ጣልቃ 
ከማይገቡና የጋራ መከባበርን ከሚያራምዱ  ሀገራት ጋር 
ያላትን ግንኙነት እያጠናከረች መሆኑን የውጭ ጉዳይ 
ሚኒስቴር አስታወቀ፡፡

በውጭ ጉዳይ ሚኒስቴር የመካከለኛው ምሥራቅ፣ 
እስያና ፓስፊክ ሀገራት ዳይሬክተር ጄኔራል አምባሳደር 
ዶክተር ገበየሁ ጋንጋ ለኢፕድ እንደገለጹት፤ ኢትዮጵያ 
በውስጥ ጉዳይዋ ጣልቃ ከማይገቡ ሀገራት ጋር ያላትን 
ግንኙነት በይበልጥ ለማጠናከር እየሠራች ነው፡፡

በዚህም የመካከለኛው ምስራቅና የእስያ ሀገራት 
በሀገር ውስጥ ጉዳዮች ላይ እምብዛም የመግባት ፍላጎት 
የሌላቸውና የጋራ መከባበርን የሚያራምዱ በመሆኑ 
ከኢትዮጵያ ጋር ጤናማና ለየት ያለ ግንኙነት አላቸው 
ብለዋል፡፡

የመካከለኛው ምሥራቅ፣ እስያና ፓስፊክ ሀገራት 
ከኢትዮጵያ ጋር ጥሩ የሚባል ግንኙነት መመስረታቸውን 
የተናገሩት አምባሳደሩ፤ በተለይም መካከለኛው ምሥራቅ 
በቅርበት፣ በባህልና ከሃይማኖት አንጻር የሚቀራረቡ 
በመሆናቸው ብዛት ያላቸው የኢትዮጵያ ዜጎችም በሥራ 
ምክንያት በመሄድ የሚኖሩበት አካባቢ መሆኑንም 
አክለዋል፡፡

እንደ ዶክተር ገበየሁ ገለጻ፤ ከእስያ ሀገራት መካከል 
ኢትዮጵያ ከቻይና ጋር ስልታዊ አጋርነት ደረጃ ላይ 
ደርሳለች፡፡ ይህ  የሚያሳየው ሀገራቱ በየትኛውም ወቅት 
ውስጣዊም ሆነ ውጫዊ ጫና ቢኖርባቸውም አብሮ 
የመጓዝ እሳቤን የያዘ ግንኙነት ነው፡፡ 

እንዲሁም ከጃፓን፣ ከኮሪያና ከህንድ ጋርም 
በትምህርት፣ በንግድ፣ በኢንቨስትመንት፣ በቴክኖሎጂ 
ሽግግርና በሰው ኃይል ልማት በትብብር እየተሠራ ነው 
ብለዋል፡፡

ከቅርብ ጊዜ ወዲህ ከመካከለኛው ምሥራቅ ሀገራት 
ከሳውዲና ከዩናይትድ ዓረብ ኤምሬት ሀገራት ጋር ያለው 
ግንኙነት ይበልጥ እየተሻሻለ በመሆኑ ከሀገራቱ ጋር 
በጠበቀ ሁኔታ እየተሠራ መሆኑን ዳይሬክተር ጄኔራሉ 
አብራርተዋል፡፡ 

በዚህም ሀገራቱ ለኢትዮጵያ የኢንቨስትመንት 
ምንጭ፣ የገበያ መዳረሻ እየሆኑ መምጣታቸውን ገልጸው፤ 
በትምህርት፣ በሳይንስና በጤናው ዘርፍ እገዛ እያደረጉ 
መሆኑን አውስተዋል፡፡ 

በተጨማሪም ከሳውዲ፣ ጆርዳንና ከዩናይትድ ዓረብ 
ኤምሬት ሀገራት የኢትዮጵያ ዜጎች በተለያዩ የሥራ መስኮች 
በውጭ ሀገር የሥራ ስምሪት እየሄዱ እንደሆነ ጠቁመው፤ 
በተመሳሳይ ከባህሬንና ከኩዌት ጋርም በቅርቡ ስምምነት 
እንደሚደረግ ዶክተር ገበየሁ አመላክተዋል፡፡

የውጭ ጉዳይ ሚኒስቴር የሥራ እድሎችን የማጥናት፣ 
የመደራደር፣ ሕጋዊ በሆነ መንገድ ስምሪት መስጠት፣ 
የዜጎችን መብትና ደህንነት ማስጠበቅ ላይ ትኩረት 
ማድረጉን ጠቁመዋል፡፡

ቻይናና ህንድ በብዛት የኢትዮጵያ የግብርና ውጤቶች 
መዳረሻ ሀገራት ሲሆኑ፤ የመካከለኛው ምሥራቅ ሀገራትም 
ቡና፣ ሰሊጥ፣ አበባ፣ አትክልት፣ ፍራፍሬና ሌሎች 
ምርቶችን ከኢትዮጵያ የሚወስዱ ሀገራት በመሆናቸው 
ግንኙነቱን በንግድና በኢንቨስትመንት ወደላቀ ደረጃ 
ለማሸጋገር እየተሠራ እንደሚገኝ አንስተዋል፡፡

ከጃፓን፣ ከሳውዲ፣ ከቻይናና ሌሎች በቀጣናው 
ከሚገኙ ሀገራት ጋር በጤና፣ በኢንቨስትመንት፣ በቢዝነስ 
የሚደረጉ ፎረሞች ተጠናክረው እንደሚቀጥሉም 
አመላክተዋል፡፡

ኢትዮጵያ መከባበርን 
ከሚያራምዱ ሀገራት ጋር 
ያላት ግንኙነት ተጠናክሮ 

ይቀጥላል

አምባሳደር ዶክተር ገበየሁ ጋንጋ

ማርቆስ በላይ 

አዲስ አበባ፡- ባለፉት ወራት በሸገር ከተማ ተግባራዊ 
በመደረግ  ላይ በሚገኙ የተለያዩ የልማት መርሀ ግብሮች 
ከ50 ሺህ በላይ ዜጎች ተጠቃሚ መሆናቸውን የከተማ 
አስተዳደሩ አስታወቀ፡፡ በከተማው የበጋ ስንዴ ልማት 
60 ሺህ ሄክታር መሬት በዘር ለመሸፈን ታቅዶ እየተሠራ 
መሆኑም ተገልጿል፡፡

የሸገር ከተማ አስተዳደር ከንቲባ ተሾመ አዱኛ(ዶ/ር) 
እንደገለጹት፤ ባለፉት አምስት ወራት በከተማው 
ተግባራዊ በመደረግ ላይ በሚገኙ የተለያዩ የልማት መርሀ 
ግብሮች ከ50 ሺህ በላይ የማኅበረሰብ ክፍሎች ተጠቃሚ 
ሆነዋል፡፡

በተያዘው በጀት ዓመት የከተማውን ሕዝብ ህይወት 
ለመለወጥ ስድስት ወር ባልሞላ ጊዜ ውስጥ በርካታ 
ሥራዎች ተሠርተዋል ያሉት ዶክተር ተሾመ፤ እስካሁንም 
በተለያዩ መርሀ ግብሮች ከ50 ሺህ በላይ የማኅበረሰብ 
ክፍሎች ተጠቃሚ ሆነዋል ብለዋል፡፡

በከተማው በተሠሩ የግብርና ሥራዎች ከአንድ ሺህ 
ሰባት መቶ በላይ ክላስተር መቋቋማቸውን ጠቅሰው፤ 
ከሦስት ሺህ በላይ ሼዶች የተገነቡ በመሆኑ ማኅበረሰቡ 
ተጠቃሚ መሆኑን ገልጸዋል፡፡

በበጋ ስንዴ 60 ሺህ ሄክታር መሬት በዘር ለመሸፈን 
ታቅዶ እየተሠራ መሆኑን የገለጹት ከንቲባው፤ ከአንድ 
ሺህ በላይ የውሃ ፓምፖችን  ማቅረብ ተችሏል ሲሉም 
ተናግረዋል፡፡

በሸገር የማኅበረሰቡን የኑሮ ሁኔታ ለማሻሻል 
የሚያስችሉ ሥራዎች እየተሠሩ መሆኑን በመግለጽ፤ 
በተለይም ግብርናን ዘመናዊ በማድረግ  አርሶ አደሩን 
ተጠቃሚ ማድረግ የሚያስችሉ ጉዳዮች እንደሚሠሩም 
ገልጸዋል፡፡

በከተማው ሰፋ ያለ ኢኮናሚያዊ እንቅስቃሴን 
በማካሄድ የዜጎችን የልማት ጥያቄዎች ለመመለስ 
መሆኑን ጠቅሰው፤ ሸገር የክፍለ ዘመኑን የከተማ 

በሸገር ከተማ በተለያዩ የልማት መርሀ ግብሮች ከ50 ሺህ 
በላይ ዜጎች ተጠቃሚ ሆነዋል

ምስረታ አስተሳሰብ በተከተለ መልኩ እንደተመሰረተም 
አስረድተዋል፡፡

በሸገር ከተማ ሀብትን ውጤታማ በሆነ መንገድ 
ለመጠቀም የሚያስችሉ ሥራዎች በመሥራት ላይ 
እንደሚገኙ ገልጸው፤ ቀደም ሲል የነበረውን የመሬትና 
የሀብት አጠቃቀም ክፍተቶችን መቅረፍ ተችሏል 
ብለዋል፡፡

ከከተማው መቋቋም ጋር ተያይዞ  ማኅበረሰብ 

አቀፍ የተረጋጋና ውጤታማ ኢንቨስትመንት እንዲኖር 
እየተሠራ መሆኑን ጠቅሰው፤ ሸገርን የቀጣዩ ትውልድ 
ከተማ በማድረግ ለመገንባት እየተሠራ እንደሚገኝ 
አመላክተዋል፡፡

በተጨማሪም  የአረንጓዴ ልማት፣ ግልጽነትና 
ተጠያቂነት ያለበት  ዲጂታል ከተማ በማድረግ ለቀጣዩ 
ትውልድ ምቹ ከተማን ለመፍጠር እየተሠራ መሆኑን 
ገልጸዋል፡፡

ተሾመ አዱኛ(ዶ/ር)

አማን ረሺድ 

አዲስ አበባ፡- በክልሉ ለ2016 የአረንጓዴ አሻራ መርሀ 
ግብር 300 ሚሊዮን ችግኞች እየተዘጋጁ መሆኑን የሲዳማ 
ክልል እርሻና ተፈጥሮ ሀብት ልማት ቢሮ አስታወቀ፡፡ 

የቢሮው ምክትል ኃላፊና የተፈጥሮ ሀብትና መሬት 
አስተዳደር ዘርፍ ኃላፊ አቶ ፍቅረኢየሱስ አሸናፊ 
ለኢትዮጵያ ፕሬስ ድርጅት እንደተናገሩት፤ ለ2016 ዓ.ም 
የአረንጓዴ አሻራ መርሀ ግብር በ302 ጣቢያዎች 300 
ሚሊዮን ችግኞችን ለመትከል ዝግጅት እየተደረገ ይገኛል፡፡

ከ300 ሚሊዮን ችግኞች መካከል 180 ሚሊዮን 
ችግኞች በበልግ የሚተከሉ ሲሆን፤ ቀሪው 120 ሚሊዮን 
ችግኞች ደግሞ በክረምት ወቅት እንደሚተከሉ 
አመልክተዋል። 

እንደ አቶ ፍቅረኢየሱስ ገለጻ፤ በዘንድሮ የችግኝ 

መርሀ ግብር በአጠቃላይ ከሁለት ሚሊዮን በላይ ሕዝብ 
እንደሚሳተፍ ይጠበቃል። 

የችግኝ ዝግጅቱ በእርሻና ተፈጥሮ ሀብት ልማት ቢሮና 
በአካባቢ ጥበቃና ደን ልማት ባለሥልጣን እየተከናወነ 
ይገኛል ያሉት አቶ ፍቅረኢየሱስ፤ ለምግብነት ለሚውሉ 
የፍራፍሬና የተለያዩ ችግኞች ልዩ ትኩረት ተሰጥቶ 
እየተዘጋጀ ነው ብለዋል፡፡

ለጥምር ደን 119 ሚሊዮን፣ ፍራፍሬ 5 ሚሊዮን፣ 
ቀርከሀ 14 ሚሊዮን፣ ለከተማ ውበት 5 ሚሊዮን፣ 
ለእንሰሳት መኖ 11 ሚሊዮን ችግኝ ለማዘጋጅት መታቀዱን 
የጠቀሱት ኃላፊው፤ በአሁኑ ጊዜ 126 ሚሊዮን ችግኝ 
ተዘጋጅቷል ብለዋል። 

ለችግኝ ተከላው ለጥምር ደን(አግሮፎረስትሪ) ልማት 
የሚውል ስምንት ሺህ 500 ሄክታር እንዲሁም ለደን 
ልማት 20 ሺህ 500 ሄክታር በአጠቃላይ 29 ሺህ ሄክታር 

መሬት መዘጋጀቱን አስረድተዋል፡፡
የሚተከሉት ችግኞች የደን፣ የፍራፍሬና ሌሎች ዘርፈ 

ብዙ ጥቅም ያላቸው መሆናቸውን ገልጸው፤ ችግኞቹ 
በ302 ችግኝ ጣቢያዎች ላይ እየተዘጋጁ እንደሚገኝ 
ጠቁመዋል። 

ባለፈው ዓመት የክረምት ወቅት ከተተከሉ ችግኞች 
85 በመቶ በላይ የሚሆኑት መጽደቃቸውን አስታውሰው፤ 
ኅብረተሰቡ በችግኝ ተከላ ወቅት ያሳየውን ተሳትፎ 
በማሳደግ የችግኝ እንክብካቤውን አጠናክሮ ሊቀጥል 
ይገባል ብለዋል፡፡

የአረንጓዴ አሻራ እንደሀገር ያስገኛቸውን ጥቅሞች 
ጠብቆ ማቆየት እንደሚገባ ገልጸው፤ በአየር ንብረት 
ለውጥ የሚያመጣውን ጫና ለመቋቋምና እየተመናመነ 
የመጣውን የደን ሽፋን ለመመለስ ሁሉም ዜጋ በትብብር 
ሊሠራ እንደሚገባ ጥሪ አቅርበዋል።

በክልሉ ለአረንጓዴ አሻራ 300 ሚሊዮን ችግኞች እየተዘጋጁ ነው

ዜና

ገጽ 3

ልጅዓለም ፍቅሬ

አዲስ አበባ፡- ጉባኤው ለሀገራዊ ምክክሩ መሳካት 
የበኩሉን ድርሻ እንደሚወጣ የኢትዮጵያ ሃይማኖት 
ተቋማት ጉባኤ ጠቅላይ ፀሐፊ ቀሲስ ታጋይ ታደለ 
ገለጹ፡፡ 

ቀሲስ ታጋይ ታደለ ለኢትዮጵያ ፕሬስ ድርጅት 
እንደገለጹት፤ የኢትዮጵያ ሃይማኖት ተቋማት ጉባኤ 
ለምክክሩ ስኬታማነት በሃሳብ፣ በጸሎትና ሁለንተናዊ 
ድጋፍ ያደርጋል። 

የእምነት እኩልነትና ነፃነትን ተግባራዊ በማድረግ  
ሁሉንም ሃይማኖቶች አቃፊ የሆነ ውይይት እንዲፈጠር 
ጉባዔው በምክክሩ በትኩረት ይሳተፋል ብለዋል፡፡

ጉባዔው የመገሰጥ፣ የማስተማርና የሃሳብ ልዕልና 
እንዲመጣ ጥረት ያደርጋል ያሉት ቀሲስ ታጋይ፤ ሁሉም 
የሃይማኖት ተቋማት ተከባብረውና ተቻችለው የሀገርን 

አንድነት ሁለንተናዊ ግንባታ እንዲያጠናክሩ መሥራት 
አለባቸው ሲሉ ተናግረዋል። 

የሃይማኖት አባቶች ስለሰላምና ስለ አንድነት 
የሚያስተምሩ በመሆናቸው ለሀገራዊ ምክክሩ መሳካት 
ያላቸው ሚና ከፍተኛ መሆኑን ጠቁመዋል። 

ቀሲስ ታጋይ እንዳመለከቱት፤ የሃይማኖት አባቶች 
በምክክሩ ያላቸውን ሚና በመረዳት ለምክክሩ መሳካት 
ግንዛቤ መፍጠር አለባቸው።

የሀገራዊ ምክክሩ ለዘመናት ሲጠበቅ የቆየ መፍትሔ 
ነው ያሉት ቀሲስ ታጋይ፤ ሀገሪቷ ከገባችበት ውስብስብ 
ችግር ለመውጣት ምክክሩ ወሳኝና አስፈላጊ ነው 
ብለዋል፡፡

እንደ ቀሲስ ታጋይ ገለጻ፤ ሌሎች ሀገራት ችግሮችን 
በምክክር እንዴት እንደፈቱና ከችግሮቻቸው እንደወጡ 
በመገንዘብ መሥራት ያስፈልጋል፡፡

የሃይማኖት አባቶች ምክክሩ በሚጀምርበት ወቅት 

ያላቸውን እምቅ የሃሳብ ልዕልና ማሳየት እንዳለባቸው 
ጠቁመው፤ ከፖለቲካ ወገንተኛነት ነጻ በመሆን 
ሃይማኖታቸው በሚፈቅደው መልኩ አባትነታቸውን 
መሠረት ያደረገ የምክክር ሂደት ተሳትፎ ሊያደርጉ 
ይገባል ሲሉ አስረድተዋል።

ሀገራዊ ምክክሩ ለሃይማኖት ተቋማት ሰፊ ዕድል 
ይዞ ይመጣል ያሉት ቀሲስ ታጋይ፤ በቅራኔዎች መካከል 
የሚፈጠረው የቤተ እምነቶች ውዝግብና ያልተገባ  ዋጋ 
የመክፈል ልምድን ለመቀነስ  እንዲሁም ሃይማኖትን 
ሽፋን ተደርጎ የሚሠራን ፖለቲካ ለማርገብ  ጠቀሜታ 
ይኖረዋል ብለዋል።

ከብሔርተኝነት እሳቤ በመውጣትና ሀገራዊ ምልከታ 
በማጎልበት ሀገራዊ ምክክሩን ውጤታማ ማድረግ ይገባል 
ያሉት ቀሲስ ታጋይ፤ “የሀገሪቷ እጣፈንታ በኔ እጅ ነው፤ 
መፍትሔውም እኔጋ አለ” የሚል ትውልድ በምክክር 
ችግሮቹን ይፈታል ሲሉ ተናግረዋል።

“ጉባዔው ለሀገራዊ ምክክሩ መሳካት የበኩሉን ድርሻ ይወጣል”
- ቀሲስ ታጋይ ታደለ
የኢትዮጵያ ሃይማኖት ተቋማት ጉባኤ ጠቅላይ ፀሐፊ 

ታደሠ ብናልፈው

አዲስ አበባ፡- የሺህ ጋብቻ  ካርኒቫልና ኤክስፖ 
አላስፈላጊ የሠርግ ሀብት ብክነትን ለመከላከል የሚያግዝና   
ማህበራዊ  አብሮነትን የሚያጠናክር  ነው  ሲል  ኢፌዴሪ 
ባህልና ስፖርት ሚኒስቴር አስታወቀ፡፡ የሺህ ጋብቻ  
ካርኒቫልና ኤክስፖ ከጥር  ሁለት እስከ ሰባት ‹‹ቤተሰብን 
መመስረት ሀገርን መገንባት ነው›› በሚል መሪ ሃሳብ 
ይካሄዳል፡፡ 

የፊታችን ጥር ሁለት እስከ ጥር ሰባት የሚካሄደውን 
የሺህ ጋብቻ  ካርኒቫልና ኤክስፖ አስመልክቶ ትናንት 
በሸራተን አዲስ ሆቴል በተሰጠው ጋዜጣዊ መግለጫ ላይ 
ንግግር ያደረጉት የኢፌዴሪ ባህልና ስፖርት ሚኒስቴር 
ሚኒስትር አቶ ቀጀላ መርዳስ እንደገለጹት፤ ኤክስፖው 
በሀገሪቱ በሠርግ ሥርዓት የሚባክነውን አላስፈላጊ 
የሀብት ብክነት ለመከላከል የሚያስችልና ጤናማ ቤተሰብ 
በመመስረት ማህበራዊ አብሮነትን ለማጠናከር የሚረዳ 
ነው፡፡

የሺህ ጋብቻ ጤናማ ቤተሰብ በመመስረት ጤናማ 
ማህበረሰብ፤ ሀገርና ትውልድ ለመገንባት የሚያስችልና 
ማህበረሰቡ በደስታና በችግር ወቅት እየተደጋገፈ አንድነቱን 
አጽንቶ እንዲቀጥል የሚያደርግ ፕሮግራም ነው   ብለዋል፡፡

ፕሮግራሙ የሕዝብ ለሕዝብ ትስስርን፣ የባህል ለባህል 
ትውውቅን ፣ የመከባበርንና የመተሳሰብ እሴትን ለማጎልበት 
ከፍተኛ ሚና ይጫወታል  ያሉት  ሚኒስትሩ፤ ሀገሪቱ ያላትን 
የባህል እሴት ለዓለም ሕዝብ በማስተዋወቅ የቱሪስት 
መስህቧን  ለማሳደግም ይጠቅማል ሲሉ ተናግረዋል፡፡

ኤክስፖው ሀገሪቱ ያላትን የባህል እሴት ጠብቆ 
ለትውልድ ለማስተላለፍና ባህሎች በባዕድ ሀገር  ባህል 
እንዳይመረዙ ለማድረግ ከማገዝ ባለፈ በአሁኑ ሰዓት 
እየጨመረ ያለውን የትዳር መፍረስ በመቀነስ ጤናማ 
ቤተሰብ ለመመስረት ይረዳል ብለዋል፡፡

ሀገሪቷ ያላት መልካም ባህል ፣ ወግ ፣ ትውፊት ፣ 
ማህበራዊና  ኢኮኖሚያዊ ልምዶች በልዩ ልዩ ትዕይት 
በኤክስፖው እንዲቀርቡ በማድረግ  ባህላችንን 
የማስተዋወቅና የማሳደግ ሥራ ይሠራል ሲሉ ገልጸዋል፡፡

በኢኮኖሚ እጥረት ምክንያት መጋባት የማይችሉ 
ጥንዶችን በማጋባት ጤናማ ቤተሰብ እንዲመሰርቱ 
ለማድረግ እየተሠራ መሆኑንም አመላክተዋል፡፡

የባህልና ቋንቋ ልማት ሚኒስትር ዴኤታ ወይዘሮ 
ወርቅነሽ ብሩ በበኩላቸው፤ የሺህ ጋብቻ ያለንን  የሠርግ 
ባህላዊ ሥርዓትና እሴት   ለዓለም ለማስተዋወቅ ትልቅ በር 
ይከፍታል፡፡

ፕሮግራሙ ተጋቢዎች የየአካባቢያቸውን ባህላዊ 
አልባሳት፣ ጌጣጌጥና የሠርግ ሥርዓት እንዲያንፀባርቁ 
እድል ስለሚከፍት ለዓለም አቀፍ ቱሪስት  ለማስተዋወቅ 
ይረዳልም   ብለዋል፡፡

ሀገሪቱ ያላትን  ባህል በማሳደግ ለኢኮኖሚያዊ ጥቅም 
ማዋል  ይገባል ያሉት ሚኒስትር ዴኤታዋ፤ ማህበረሰቡ 
ባህሉን ለማሳደግና  ለማስተዋወቅ ትኩረት ሰጥቶ መሥራት 
አለበት ሲሉም አመላክተዋል፡፡

ፕሮግራሙ በሠርግ ሥርዓታችን  የሚባክነውን 
አላስፈላጊ ወጪ ለመከላከልና ጤናማ ማህበረሰብ 
ለመፍጠር ትልቅ ሚና ይጫወታል ሲሉ የያሜንት 
ፕሬዚዳንት አቶ አስናቀ አማኑኤል ተናግረዋል፡፡

ያሜንት ኃላፊነቱ የተወሰነ የግል ማህበር ከኢፌዴሪ 
ባህልና ስፖርት ሚኒስቴር ጋር በመተባበር ከጥር ሁለት 
እስከ ሰባት የሚካሄደውን  የሺህ ጋብቻን ካርኒቫልና ኤክስፖ 
ለማካሄድ ስምምነቱን በትናትናው ዕለት ተፈራርሟል፡፡

በፕሮግራሙ ሁለት ሺህ ተጋቢዎች የሚሞሸሩ ሲሆን፤ 
የአንድ ሙሽራ  የሠርግ ወጪ ከ30 ሺህ ብር እንዳይበልጥ 
እየተሠራ ነው፤ በኤክስፖውም ባህላዊ አልባሳት፣ 
ጌጣጌጦች፤ ጭፈራዎችና ልዩ ልዩ ክዋኔዎች  ለቱሪስቶች 
ይቀርባሉ ሲሉም ጠቁመዋል፡፡

“የሺህ ጋብቻ አላስፈላጊ የሠርግ ብክነትን 
የሚከላከልና ማኅበራዊ  አብሮነትን 

የሚያጠናክር ነው”
- አቶ ቀጄላ መርዳሳ
የባህልና ስፖርት ሚኒስትር

ሄለን ወንድምነው 

አዲስ አበባ፡- በ2016 በጀት ዓመት አምስት 
ወራት ከሆልቲካልቸር (አበባ፣ አትክልትና 
ፍራፍሬ፣ ስራስር እና መዓዛማ ምርቶች) ዘርፍ 
ከ214 ሚሊዮን 741 ሺህ ዶላር በላይ ገቢ መገኘቱን 
ግብርና ሚኒስቴር አስታወቀ፡፡ 

በግብርና ሚኒስቴር የሆርቲካልቸር ልማት 
መሪ ሥራ አስፈጻሚ አቶ አብደላ ነጋሽ ለኢትዮጵያ 
ፕሬስ ድርጅት እንደገለጹት፤ ከሆልቲካልቸር ዘርፍ 
የሚገኘውን የወጪ ንግድ ገቢ ለማሳደግ የገበያ 
መዳረሻ ሀገራትን የማስፋፋት፣ የምርት መጠንና 
ጥራትን የመጨመር እና ሌሎች በርካታ ሥራዎች 
እየተሠሩ ነው፡፡

በበጀት ዓመቱ አምስት ወራት ከ122 ሺህ 611 
ቶን በላይ የሆልቲካልቸር ምርቶች ወደተለያዩ 
የውጭ ሀገራት ተልከው ከ214 ሚሊዮን 441 ሺህ 
ዶላር በላይ ገቢ መገኘቱን አስታውቀዋል፡፡

ገቢው የተገኘው አበባ፣ አትክልትና ፍራፍሬ፣ 
ስራስር እና መዓዛማ የሆኑ ምርቶችን ወደተለያዩ 
የገበያ መዳረሻዎች በመላክ መሆኑን  ገልጸው፤  
ከአበባ ምርት ከ184 ሚሊዮን 777 ሺህ ዶላር 
በላይ እንዲሁም ከፍራፍሬ ከሰባት ነጥብ 225 
ሚሊዮን ዶላር በላይ ገቢ መገኘቱን ተናግረዋል፡፡

ከአትክልትና እጸ ጣዕም ምርቶቸ ከ15 ነጥብ 
54 ሚሊዮን ዶላር በላይ፣ ከእንሰት እና ስራስር 
ምርቶች ከሰባት ነጥብ 18 ሚሊዮን ዶላር በላይ 
ገቢ መገኘቱን ጨምረው ገልጸዋል፡፡

አፈጻጸሙ ከባለፈው በጀት ዓመት ተመሳሳይ 
ወቅት ጋር ሲነጻጸር በመጠን ሰባት ነጥብ ስምንት 
በመቶ ጭማሪ ያሳየ ቢሆንም ገቢው 33 ነጥብ 
አምስት በመቶ ቀንሷል፡፡ ገቢው ሊቀንስ የቻለበትን 
ምክንያት አውቆ የመፍትሔ ሃሳብ ለማስቀመጥ 
ለሚመለከተው የሥራ ክፍል ጥናት እንዲያደርጉ 
ማሳወቃቸውንም አመላክተዋል፡፡

የተባበሩት አረብ ኤምሬትስ፣ ሳውዲ አረቢያ፣  
ሩሲያ፣ ኔዘርላንድ፣ ዩናይትድ ኪንግደም እና ሌሎች 
ሀገራት ዋና ዋናዎቹ የሆልቲካልቸር ምርት መዳረሻ 
ሀገራት መሆናቸውንም አመላክተዋል፡፡

በቅርቡ የተካሄዱት የዱባይና ኳታር 
ኤክስፖዎች የገበያ መዳረሻ ሀገራትን ለማስፋፋት 
እና ምርቶችን ለማስተዋወቅ ከፍተኛ አስተዋጽኦ 
ማበርከታቸውን ገልጸዋል፡፡ 

የሆልቲካልቸር ዘርፉን ለመደገፍ የ10 ዓመት 
የልማት እቅድ ወጥቶ እየተሠራ ነው ያሉት መሪ 
ሥራ አስፈጻሚው፤ በዚህም አቮካዶን ጨምሮ 

ከ”ሆልቲካልቸር”
 ዘርፍ ከ214 ሚሊዮን ዶላር በላይ 

ገቢ ተገኘ

ሌሎች አዳዲስ ምርቶችን ወደ ውጭ መላክ 
ተጀምሯል ብለዋል፡፡

የምርት መጠንን ለመጨመር የችግኝ ማባዛት፣ 
የኩታ ገጠም ማሳ ልማት እና ምርትን የሚያሳድጉ 
የግብዓት አቅርቦትን የማሻሻል ሥራ እየተሠራ 
መሆኑን ጨምረው ገልጸዋል፡፡

የሆልቲካልቸር ዘርፉ ለሀገሪቱ የውጭ 
ምንዛሪን ለማስገኘት፣ የስራ ዕድል ለመፍጠር፣ 
የምግብ ዋስትናን ለማረጋገጥ እና የገበያ ትስስርን  
ለማሳደግ ከፍተኛ አስተዋጽኦ ያለው ቢሆንም 
መንግሥትና ባለድርሻ አካላት እንደሌሎች ዘርፎች 
ትኩረት ሰጥተው እየሰሩበት አይደለም ብለዋል፡፡

ከዚህ በፊት ያሉት የግብርና ፖሊሲዎች 
የሆልቲካልቸር ዘርፉን ውጤታማ የሚያደርጉ 
አይደሉም ያሉት አቶ አብደላ፤  በአዲስ መልክ 
እየተዘጋጀ ያለው የግብርና ፖሊሲ ማሻሻያ ዘርፉን 
እንዲደግፍ ሊደረግ ይገባል ብለዋል፡፡

በሀገሪቱ የሚፈጠሩ የጸጥታ ችግሮች፣ ለዘርፉ 
ትኩረት አለመሰጠቱ፣ የሚፈለገውን የምርት 
መጠንና ጥራት ያለማግኘት፣ ምርት ከተሰበሰበ 
በኋላ የሚቀዘቅዝበት ቦታና የማጓጓዣ እጥረት 
እና ሌሎች ችግሮች ለዘርፉ ውጤታማ አለመሆን 
ተግዳሮት መሆናቸውን አስረድተዋል፡፡

አቶ አብደላ ነጋሽ



አዲስ ዘመን   ቅዳሜ ታኅሣሥ 20 ቀን 2016 ዓ.ምገጽ 4

ዜና

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

የሚመጡ እንግዶች ስጋት እንዳይሰማቸውና ችግር 
እንዳይገጥማቸው  እየተሠራ ነው ብለዋል፡፡

እንደ ቢሮ ኃላፊው ገለጻ፤ ክልሉ ሰፊ የሆነ የቱሪዝም 
ሀብት ያለው ነው፡፡ በሀገር ውስጥና በውጪ ሀገር ዜጎች 
የሚጎበኙ በርካታ የቱሪስት መዳረሻዎች አሉት፡፡ ለረጅም 
ጊዜ በርካታ ቱሪስቶች የጎበኟቸው የቱሪስት መዳረሻዎች 
ለሀገርም ለክልሉም የሀብት ምንጭ በመሆን አገልግሎት 
ሰጥተዋል፡፡ ይህንኑ ታሳቢ በማድረግ በዘንድሮው 
ዓመትም ገናን በላሊበላ፤ ጥምቀትን በጎንደር፣ እንዲሁም 
በባህር ዳር የሚከበሩ ልዩ ልዩ በዓላትን  ከወትሮ በተለየ 
መልኩ ለማክበር ዝግጅት ተደርጓል፡፡

በሀገር ውስጥ ያሉትም ሆኑ የውጭ ሀገር ቱሪስቶች 
ከተለያዩ አካባቢዎች በዓሉን ለማክበር ወደ ላሊበላ 
እንደሚያቀኑ የገለጹት ኃላፊው፤ በተለይ ይህ ወቅት  
የአውሮፓ፣ አሜሪካና እስያ አካባቢ ያለው የአየር ጠባይ 
ቀዝቃዛና በረዶአማ ስለሆነ በዚህ ምክንያት በእነዚህ 
አካባቢዎች የሚኖሩ ቱሪስቶች ወደ ኢትዮጵያ መምጣትን 
ይመርጣሉ ብለዋል፡፡ 

በሌላ በኩል በዓለም ላይ አስደናቂ ተብለው 
ከተመዘገቡት ቅርሶች መካከል የቅዱስ ላሊበላ ውቅር 
አብያተ ክርስቲያናት አንዱ መሆኑን በመጥቀስ፤ አባቶች 
በዘመኑ የሠሩትን በቴክኖሎጂ የተራቀቀና አሁን ዘመኑ 
በደረሰበት ቴክኖሎጂ ቢለካ  የላቀ ቁመና ያላቸውን 

አስደናቂና በዓለም የተመዘገቡ ቅርሶችን ለመጎብኘት 
በርካቶች ወደ ስፍራው እንደሚሄዱ ገልጸዋል፡፡

ይህ ከፍተኛ ዝግጅት የሚጠይቅ በመሆኑ የክልሉ 
መንግሥት፣ የአካባቢው አስተዳደር፣ የጸጥታ ኃይሉና 
መላው ማህበረሰብ ከወትሮው በተለየ ሁኔታ ዝግጅት 
አድርገው እየጠበቁ መሆኑንም ነው የተናገሩት፡፡ 

የክልሉ መንግሥት ከተለያዩ አጋርና ባለድርሻ 
አካላት ጋር በተለያየ መንገድ ተነጋግሯል ያሉት ኃላፊው፤ 
በዚህም መንገዶችን ምቹ የማድረግ፣ የአካባቢውን 
ጸጥታ የማስጠበቅ፣ አስፈላጊ ግብአቶችን የማሟላት፣ 
የትራንስፖርት አገልግሎት በአየርም በየብስም የተሟላ 
ሆኖ ጎብኚዎች በአግባቡ እንዲስተናገዱ  ከፍተኛ የሆነ 
ዝግጅት እየተደረገ መሆኑን ገልጸዋል፡፡ 

እስካሁን ባለው ሥራም የክልሉ ባህልና ቱሪዝም 
ቢሮ አካባቢውን የማስተዋወቅ፣ መረጃዎችን የመስጠት፣ 
ባለሙያዎችን ወደ ሥፍራው የመላክና ቦታውን ዝግጁ 
የማድረግ ሥራዎችን በማከናወን  የራሱን ዝግጅት 
እያደረገ ይገኛል ብለዋል፡፡ 

የጸጥታ ኃይሉ ደግሞ ከፌዴራልና ከክልል የጸጥታ 
ኃይል ጋር በመቀናጀት የአካባቢውን ጸጥታ የማስጠበቅ 
፣ የሚመጡ ጎብኚዎችም ሆኑ የበዓሉ ታዳሚዎች ምንም 
አይነት ችግር ሳይገጥማቸው በነጻነት እንዲንቀሳቀሱ 
ቅድመ ዝግጅት እየተደረገ እንዳለም አመላክተዋል፡፡ 

በተጨማሪም የአካባቢው ማህበረሰብም ሆኑ 

ሌሎች የክልሉ ነዋሪዎች አካባቢው ጸጥታ የሰፈነበት 
ሰላማዊ እንዲሆን፣ ዜጎች በሰላም ወጥተው እንዲገቡና 
እክል እንዳይገጥማቸው፤ እንዲሁም ሕዝቡ እንግዶቹን 
እንደለመደው አስተናግዶ፣ ቤት ያፈራውን ጋብዞ በደስታ 
እንዲመለሱ ለማድረግ  የራሱን ዝግጅት አድርጓል ሲሉ 
ገልጸዋል፡፡

የቢሮ ኃላፊው እንዳሉት፤ በአካባቢው የጸጥታ፣ 
የሰላም፣ እንግዳ ተቀባይ፣ የሎጀስቲክስ፣ የጽዳት፣ የባህላዊ 
ክዋኔና ሃይማኖታዊ ክንዋኔዎች የሚያቀርቡትን ጨምሮ 
የተለያዩ አደረጃጀቶች ተፈጥረው ዝግጅቱ እየተካሄደ 
ይገኛል፡፡ የሚመጣው እንግዳ አካባቢውን የራሴ ቤት፣ 
የራሴ የኪነ ጥበብ ማዕከል ብሎ ደስታ ተሰምቶት 
እንዲመለስ ሕዝቡ በለመደው የእንግዳ ተቀባይነት ባህሉ 
ዝግጅት እያደረገ ነው፡፡ 

በክልሉ በርካታ ሃይማኖታዊ በዓላትና  ባህላዊ 
ክንዋኔዎች መኖራቸውን የገለጹት ኃላፊው፤ ከገና በዓል 
ባሻገር ጥምቀትን በጎንደር ለማክበርና በዓሉ ቀደም 
ከነበረው በላይ እንዲደምቅ በተመሳሳይ ሁኔታ ከፍተኛ 
ዝግጅት እየተደረገ እንዳለ አስታውቀዋል፡፡ በዚህ 
በዓል በተለይ የውጭ ሀገር ጎብኚዎች ቁጥር የሚበዛ 
በመሆኑ ምንም አይነት ችግር ሳይገጥማቸው ጎብኝተው 
እንዲመለሱ ሰፊ የዝግጅት ሥራዎች እየተከናወኑ እንዳለ 
ጠቁመዋል፡፡ ጥርን በባህርዳር በሚከበሩ የተለያዩ በዓላት 
ለማሳለፍም ተመሳሳይ ዝግጅት መደረጉን ገልጸዋል፡፡ 

እርስ በርስ እና ከመንግሥት ጋር ባደረጉት እና 
በሚያደርጉት ግጭት መነሻነት፤ እንዲሁም ከግጭት 
አውድ ውጪ በነበሩ ኩነቶች  በርካታ ዜጎች ሰፊና 
ተከታታይነት ላለው ከባድ የሰብዓዊ መብት ጥሰት፣ 
መፈናቀልና እንግልት መዳረጋቸውን የሚያመላክቱ  
በርካታ ሪፖርቶች ወጥተዋል፡፡  

የሀገረ መንግሥቱን ግንባታ ከማሳለጥ፣ ዘላቂነቱን 
ከማረጋገጥ እና በሰብአዊ መብቶች እና የሕግ የበላይነት 
መሠረታዊ መርሆዎች ላይ የተዋቀረ ዲሞክራሲያዊ 
የፖለቲካ ማኅበረሰብ ግንባታና ሽግግር እውን ከማድረግ 
አንጻር  የሽግግር ፍትህ ሥርዓትን መቅረፅ እና ተግባራዊ 
ማድረግ አስፈላጊ ሆኖ መገኘቱንም ዶክተር ታደሰ 
ገልጸዋል፡፡

እንደ ሰብሳቢው ገለጻ፤ 13 አባላትን ያካተተው 
የባለሙያዎች ቡድን የምክክርና ግብዓት ማሰባሰብ 
ሥራውን በይፋ ከጀመረበት ከየካቲት 27 ቀን 2015 
ዓ.ም ጀምሮ እስከ መስከረም 30 ቀን 2016 ዓ.ም ድረስ 
ሁሉንም ክልሉች እና ሁለቱን የከተማ አስተዳደሮች 
ያሳተፈ ክልላዊ እና ሀገር አቀፍ የግብዓት ማሰባሰቢያ 

መድረኮችን አካሂዷል፡፡ በሀገር አቀፍ ደረጃ 80፣ 
በክልሎች 47፣ በአዲስ አበባ 11 እንዲሁም ከሲቪል 
ማኅበረሰብ አደረጃጀት ጋር 22 ያህል የምክክር 
መድረኮች ተካሂደዋል፡፡

ስኬታማ የሽግግር ፍትሕ ለማከናወን የምርመራና 
ክስ ተግባራትን የሚያከናውነው ተቋማዊ አደረጃጀት 
የሚኖረው የሕዝብ አመኔታ፣ የገለልተኝነት እና ብቃት 
ሁኔታ መሠረታዊ ጉዳዮች መሆናቸው በምክክሩ ወቅት 
ተመላክቷል ያሉት ዶክተር ታደሰ፤ ስለሆነም አደረጃጀቱን 
ተሳታፊዎች ያነሷቸውን ስጋቶች ሊቀርፍ በሚችል መልኩ 
ማከናወን አስፈላጊ መሆኑን ነው የገለጹት፡፡ 

ቡድኑ በሰጠው ሪፖርት፤ የወንጀል ተጠያቂነት 
በየትኛው ፍርድ ቤት ተቋማዊ አደረጃጀት ሊከናወን 
ይገባል የሚለውን የፖሊሲ ጥያቄ በተመለከተ አብላጫ 
ድጋፍ ያገኘው አማራጭ “ልዩ ፍርድ ቤት ማቋቋም” 
የሚለው ሲሆን፤  ለስኬታማ የሽግግር ፍትህ ሥራ 
የወንጀል ተጠያቂነት ሂደት በሚያከናውነው ተቋማዊ 
አደረጃጀት ላይ ያለው አመኔታ የገለልተኝነት እና 
የብቃት ሁኔታ ወሳኝ መሆናቸው ተጠቅሷል፡፡  

የፍርድ እና የምርመራ ሥራውን ለመሥራት ብቃት 
ያላቸውን ሰዎች የያዙና የሴቶች የፍርድ እና የምርመራ 

ባለሙያዎች ተዋጽኦ ተመጣጣኝ የሆነባቸው ገለልተኛ 
ፍርድ ቤቶች እና የምርመራ ተቋማትን ማቋቋም 
እንደሚገባም ተገልጿል፡፡

በግብዓት ማሰባሰብ ሂደት ወቅት ከተነሱት ጥያቄዎች 
ውስጥ አንዱ ወንጀል ምርመራና የክስ ተግባር ተቋማዊ 
አደረጃጀትን የሚመለከት እንደሆነ ቡድኑ አስታውቋል፡
፡  በዚህ የፖሊሲ ጥያቄ ላይ ግኝቱ እንደሚያመለክተው 
አሁን ካለው የዓቃቤ ሕግ ተቋማት ውጭ የምርመራ እና 
የክስ ሂደቶችን የሚያከናውን ልዩ፣ ነጻና ገለልተኛ የዓቃቤ 
ሕግ ተቋም መቋቋም አለበት የሚለው አማራጭ ግልፅ 
የሆነ አብላጫ በማግኘት ተመራጭ ሆኗል ሲሉ የቡድኑ 
አባላት ተናግረዋል፡፡

የምርመራ እና ክስ ሥራ “በፖሊስ እና ዓቃቤ ሕግ 
ተቋማት ውስጥ የተለዩ ቡድኖችን በማዋቀር ሊተገበሩ 
ይገባል” የሚለው አማራጭም በተወሰኑ ቡድኖች ድጋፍ 
ያገኘ ሲሆን፤ የምርመራ እና ክስ ሥራዎች በዓለም-
አቀፍ ተቋም አማካኝነት ሊከናወኑ ይገባል የሚል ሌላ 
አማራጭም በጥቂት ተሳታፊዎች ቀርቧል። ተሳታፊዎች 
የፖሊሲ ምርጫቸውን ሲወስኑ ከተዓማኒነት፣ 
ገለልተኝነት፣ ቅቡልነት፣ የአቅም ብቃት ማነስ፣  የሀብት 
ውስንነትና ከጊዜ ጋር የተያያዙ የተለያዩ ስጋቶችን 

ማንሳት መቻላቸውም ተጠቅሷል፡፡
የትኞቹ ጉዳዮች ላይ ያተኮረ የክስ ሂደት ሊኖር 

ይገባል? የሚለውን የፖሊሲ ጥያቄ በተመለከተ 
ከተሳታፊዎች በተገኙ ግብአቶች ላይ የተመሰረተው 
ግኝት “ጉልህ የሆኑ የሰብዓዊ መብት ጥሰቶች ወይም 
ወንጀሎች ላይ ያተኮረ የክስ ሂደት ሊኖር ይገባል” 
የሚለው አማራጭ የአብላጫውን ቡድን ድጋፍ ያገኘ 
መሆኑ ታይቷል፡፡ 

በተካሄዱት ሀገር አቀፍ የግብዓት ማሰባሰቢያ 
መድረኮችን  ኢትዮጵያ የፌዴራል ሥርዓትን የምትከተል 
ሀገር እንደመሆኗ መጠን በሽግግር ፍትህ ትግበራ ሂደት 
ክልሎች እና የከተማ አስተዳደሮች የሚኖራቸውን 
ሚና በግልፅ  መወሰን አስፈላጊ እንደሆነ፤  በዚህ ረገድ 
በተካሄዱት የግብዓት ማሰባሰቢያ መድረኮች ላይ ሁሉም 
ተሳታፊዎች በሀገር አቀፍ ደረጃ አንድ ወጥ የሽግግር 
ፍትሕ ፖሊሲ ሊቀረፅ እንደሚገባ  ማንሳታቸው 
ተገልጿል፡፡

በምክክር መድረኮች  የፖሊሲ አማራጭና  ሌሎች  
ጥያቄዎች ቀርበው የተለያዩ ምክረ ሃሳቦች የተሰጡ 
ሲሆን፤ ግኝቱ ለፖሊሲ አማራጭነት እንዲውል በጥቂት 
ቀናት ውስጥ ለመንግሥት እንደሚቀርብ ተገልጿል፡፡ 

ይገኛል።  በቀጣይ የሼዶችን ቁጥር በመጨመር የነዋሪውን 
የኑሮ ጫና ለመቀነስ እንደሚሠራም የማዕከሉ ሥራ አስኪያጅ 
አቶ ታደሰ ተስፋዬ ይገልጻሉ፡፡

ከማዕከሉ እንቁላልና እርጎ ሲገዛ ያገኘነው አቶ ከሊፋ ሽፋ 
እንደሚለው፤ የዚህ ማዕከል አወንታዊ ተፅእኖ ከኢኮኖሚያዊ 
መረጋጋት ባሻገር ጤናማ እና ጠንካራ ማኅበረሰብን 
ያጎለብታል። 

አቶ ከሊፋ ሽፋ የእንስሳት ልማትና ልዕቀት ማዕከል 
በመገንባቱ አንድ እንቁላል በስምንት ብር፤ ጥራቱን የጠበቀ 
አንድ ሊትር ወተት ደግሞ በ70 ብር ማግኘት ተችሏል። ይህም 
የኑሮ ውድነትን በማረጋጋት ዜጎችን ተጠቃሚ በማድረግ የላቀ 
አስተዋጽኦ እያበረከተ በመሆኑ “ልጆቼ የተመጣጠነ ምግብ 
እንዲያገኙ እድል ከፍቷል” ብሏል። 

የአዲስ አበባ ከተማ አስተዳደር የምግብ ዋጋ ንረትን 
ለመቀነስ እየሠራ በመሆኑ ከማዕከሉ ኅብረተሰቡ የዕለት 
ተዕለት ምርቶችን በመግዛት ፕሮቲንና ጠቃሚ ንጥረ ነገሮችን 
እንዲያገኝ እድል ፈጥሯል። በዚህም የተመጣጠነ ምግብ 
ጽንሰ-ሃሳብ ለነዋሪዎች ተጨባጭ እውነታ እየሆነ መጥቷል 
ባይ ነው አቶ ከሊፋ ሽፋ። 

የኑሮ ውድነትን ለማረጋጋት የሚሠራው ሥራ ተጠናክሮ 
የሚቀጥል ከሆነ ዝቅተኛ ገቢ ያላቸው ግለሰቦችና ቤተሰቦች 
የተመጣጠነ ምግብ ለማግኘት በጀት መመደብ ይጀምራሉ። 
አሁን ላይ ከማዕከሉ እንቁላልና ወተት እየገዛሁ እገኛለሁ። 
በዚህም ደስተኛ ነኝ ብሏል። 

እንቁላል ስትገዛ ያገኘናት ሜላት አለሙ በበኩሏ፤ የኑሮ 
ውድነት ያስከተለው አሉታዊ ተጽዕኖ በከተማ አስተዳደሩ 
ትኩረት እንዲሰጠው በማድረጉ የእንስሳት ልማትና ልዕቀት 
ማዕከል ተገንብቷል። ማዕከሉ እንቁላልና ወተት ለነዋሪዎች 
በተመጣጣኝ ዋጋ እያቀረበ በመሆኑ ፕሮቲን ያላቸውን 
ምግቦች ማግኘት ተችሏል። ይህም ከግለሰብ ባለፈ ጤናማ 
ማኅበሰብ እንዲኖር ያደርጋል ብላለች። 

ማዕከሉ ለነዋሪዎች አንድ እንቁላል በስምንት ብር እየሸጠ 
ይገኛል። ይህም ከመደበኛው ገበያ ማለትም ከችርቻሮ ሱቆች 
ከሦስት እስከ አራት ብር ገደማ ቅናሽ አለው። ይህም ዝቅተኛ 
ገቢ ያላቸው ነዋሪዎች እንቁላል እንዲመገቡ እድል ከፍቷል። 
ይህ ማለት በዚህ ዋጋ ሁሉም ነዋሪ ገዝቶ መመገብ ይችላል 
ማለት ግን አይደለም ብላለች።  

በቀጣይ ከተማ አስተዳደሩ የኑሮ ውድነትን የሚቀንሱ 
ሥራዎችን አጠናክሮ ሁሉም ሰው የተመጣጠነ ምግብ 
እንዲያገኝ በማድረግ ጤናማና ንቁ ማኅበረሰብ መፍጠር 
አለበት ስትል ተናግራለች።

ከእንስሳት ልማትና ልዕቀት ማዕከል 25 ሺህ እንቁላል 
ሲገዙ ያገኘናቸው የብሩህ ፋና ዩኒየን ተወካይ ወይዘሮ ሐረግ 
መኮንን እንደተናገሩት፤ ዩኒየኑ ከማዕከሉ አንድ እንቁላል 
በስምንት ብር ተቀብሎ በሸማች ማኅበራት በኩል ለነዋሪዎች 
በዘጠኝ ብር እየሸጠ እንደሚገኝ ገልጸዋል። 

ብሩህ ፋና ዩኒየን ለኑሮ ውድነት መባባስ መንስኤ 
የሆኑት የምርት ችግር እንዲቀረፍ፣ የፍጆታ ምርቶችና 
የሰብል ምርቶች በቀጥታ  ከአርሶ አደሮችና ከኢንዱስትሪዎች 
በመውሰድ ምርት ወደ ሸማቹ በተመጣጣኝ ዋጋ እንዲደርስ 
አበክሮ እየሠራ ይገኛል ያሉት ወይዘሮ ሐረግ፤ ሂደቱ ሕገወጥ 
ነጋዴዎች በምግብ ዋጋ ንረት ላይ የሚያሳድሩትን አሉታዊ 
ተጽዕኖ እንደሚከላከል ተናግረዋል። 

በሽግግር ፍትሕ ልዩ ፍርድ ቤት እና ገለልተኛ...

በክልሉ የገናና የጥምቀት...

ማዕዱን እያጋራ...

ፋንታነሽ ክንዴ

አዲስ አበባ፡- የወንጪ ደንዲ ኢኮ ቱሪዝም 
ፕሮጀክት ዓይናችንን ገልጠን በየአካባቢው ያሉ 
ጸጋዎችን ማየት እንዳለብን የሚያመላክት መሆኑን  
የኦሮሚያ ቱሪዝም ኮሚሽን አስታወቀ፡፡

የኮሚሽኑ የኮሙኒኬሽን ዳይሬክተር አቶ 
ኢፋባስ አብዱልወሀብ ለኢትዮጵያ ፕሬስ ድርጅት 
እንደገለጹት፤ ባለፉት አምስት ዓመታት ቱሪዝም አንዱ 
የኢኮኖሚ ምሰሶ ተደርጎ በመምጣቱ በርካታ የቱሪዝም 
መዳረሻዎች ተገንብተዋል፡፡ የወንጪ ደንዲ ኢኮ 
ቱሪዝም ፕሮጀክት ዓይናችንን ገልጠን በየአካባቢው 
ያሉ ጸጋዎቻችንን ማየት እንዳለብን ትልቅ ትምህርት 
የተወሰደበት ነው፡፡

በወንጪና ደንዲ ሀይቅ ላይ እየተሠራ የሚገኘው 
ኢኮ ቱሪዝም ፕሮጀክት ከአዲስ አበባ ከ150 ኪሎ ሜትር 
ባነሰ ርቀት ላይ የሚገኝ ግዙፍ ፕሮጀክት ነው ያሉት 
ዳይሬክተሩ፤ ማህበረሰቡ ሀይቁን ለረጅም ዓመታት 
ጠብቆ አቆይቶታል፡፡ ሆኖም ዓይናችንን ከፍተን ጸጋውን 
ባለማየታችን ጥቅም ላይ ሳይውል ቆይቷል ብለዋል፡፡ 

አሁን ላይ ቦታው ለኦሮሚያ ክልልም ሆነ ለሀገሪቱ 

ተጨማሪ  የቱሪዝም መዳረሻ ሆኗል ያሉት አቶ 
ኢፋባስ፤ ይህም በሁሉም አካባቢ ያሉ ሀብቶቻችንን 
በአግባቡ አልምተን ወደ ገንዘብ ምንጭነት መለወጥ 
እንደምንችል ትልቅ ትምህርት የተወሰደበት ነው 
ብለዋል፡፡

የኦሮሚያ ቱሪዝም ኮሚሽን በክልሉ ያሉትን 
የቱሪዝም ሀብቶች የማልማትና የማስተዋወቅ 
ሥራዎችን እያከናወነ መሆኑን ጠቅሰው፤ ከእነዚህ 
ሀብቶች ማህበረሰቡ ተገቢውን ጥቅም እንዲያገኝ 
እየተሠራ እንደሆነም ጠቁመዋል፡፡  በወንጪ አካባቢ 
ያሉ ወጣቶች ላንጋኖ ሀይቅ ሄደው ያለውን የቱሪዝም 
እንቅስቃሴና ሥራ ፈጠራዎች ልምድ እንዲቀስሙ 
የሚያስችል አጭር ስልጠና እንደወሰዱም ተናግረዋል፡፡

በተጨማሪም ያሉ እድሎችን በመለየት ወጣቶች 
ተደራጅተው የተለያዩ አገልግሎቶችንና ምርቶችን 
ለጎብኚዎች እያቀረቡ ተጠቃሚ እንዲሆኑ እየተሠራ 
መሆኑን አስታውቀዋል፡፡

በተጨማሪም ከቦታው ላይ የተነሱ አርሶ አደሮች 
ነባር የኑሮ ዘይቤያቸውን  ሳይለቁ የሚኖሩበትና 
ለቱሪስቶች የሚያከራዩት ቤት ተገንብቶ ተሰጥቷቸዋል 
ያሉት ዳይሬክተሩ፤ ይህም ጎብኚዎች ቦታውን አይተው 

ከመመለስ ባሻገር የማህበረሰቡን አኗኗር እንዲላመዱና 
ተጨማሪ ቀናትን ቦታው ላይ እንዲያሳልፉ የሚያግዝ 
ነው ሲሉም ተናግረዋል፡፡

ክልሉ ብዙ ሀብቶች ቢኖሩትም ሀብቱን በአግባቡ 
አስተዋውቆ ጥቅም እንዲያስገኝ በማድረግ በኩል 
ክፍተቶች እንደነበሩ ጠቁመው፤ ኮሚሽኑ ከተቋቋመ 
በኋላ ያሉ ሀብቶችን ወደ ገንዘብ ለመለወጥ እየሠራ ነው፤ 
በዚህም ባለፈው ዓመት ብቻ ክልሉ ከቱሪዝም ዘርፍ 9 
ነጥብ 6 ቢሊዮን ብር ማግኘት ችሏል ብለዋል፡፡

የወንጪ ደንዲ ኢኮ ቱሪዝም ፕሮጀክት ማህበረሰቡን 
ተጠቃሚ በማድረግ በኩል እንደ ሀገር ምሳሌ መሆን 
የሚችል መሆኑን ጠቅሰው፤ ኮሚሽኑ ማህበረሰቡን 
መሠረት ያደረገና በወጣቶች የሚመራ የቱሪዝም ሥራ  
እያከናወነ እንደሆነም ገልጸዋል፡፡

በዚህም መዳረሻዎችን ከማስፋት ጎን ለጎን 
የማህበረሰቡን ሕይወት የማሻሻል ሥራዎች ትኩረት 
አድርጎ እየሠራ ነው ብለዋል፡፡

የወንጪ ደንዲ ኢኮ ቱሪዝም ፕሮጀክት በጠቅላይ 
ሚኒስትሩ ሃሳብ አመንጭነት ‹‹ገበታ ለሀገር›› በሚል 
መሪ ሃሳብ እየተገነቡ ከሚገኙ ሀገራዊ ፕሮጀክቶች አንዱ 
መሆኑ ይታወቃል፡፡

የወንጪ ደንዲ ፕሮጀክት በየአካባቢው ያሉ ጸጋዎችን 
በትኩረት ማየት እንደሚገባ  ትምህርት የሚሰጥ ነው



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

የው
ስጥ

 ገጾ
ች

የቅዳሜ መጽሔት
አገልግል

ዳንኤል ዘነበ 

ማይስ ‹‹MICE›› ምህፃረ ቃሉ ሲተነተን 
‹‹meeting incentive conference Exhibitions 
ወይም  በስብሰባና ኮንፈረንስ ላይ የተመሠረተ 
ቱሪዝም እንደ ማለት ነው።  ማይስ ቱሪዝም የጉባኤ፣ 
የኮንፍረንስ፣ የማበረታቻ ጉዞና የዓውደ ርዕይ ሁነቶችን 
ያጠቃልላል። ነባሩ  አሠራር በትርፍ ጊዜያቸው  ወደ 
አንድ ሀገር ለጉብኝት የሚሄዱ ጎብኚዎች  ላይ ያተኮረ  
ሲሆን፤  ከዚህም የሚገኘው ገቢም በማይስ ቱሪዝም 
ከሚመጡት  ጋር ሲነፃፀር እንደማይገናኝ ይነገራል፡፡ 

በማይስ ቱሪዝም የሚመጡ የአቅም ጉዳይ 
አያሳስባቸውም፣ የቱሪዝም መዳረሻ ቦታዎች ሳቢ 
መሆን አያስጨንቃቸውም፡፡ የሚፈልጉት ደኅንነት፣ 
ምቹ የመስተንግዶ መሠረተ ልማትና፣ የአገልግሎት 
ጥራት ብቻ ነው ፡፡ ይህም ብዙ ሀገሮች ፊታቸውን 
ወደ ማይስ ቱሪዝም እንዲያዞሩ ምክንያት ሆኗል ፡፡  
የስብሰባና የኤግዚቢሽን ፕሮግራሞችን ከሚያዘጋጁ 
ግለሰቦች ጋር ተደራድሮ በአንድ ጊዜ እስከ አሥር 
ሺህ ልዑካን ሲገቡ፣ በአንድ ጀምበር የሚገኘውን 
ገቢ በተለመደው አሠራር ከሚገኘው በብዙ ዕጥፍ 
ይጨምራል፡፡

የዓለም ባንክ ጥናት እንደሚያሳየው፣  በማይስ 
ቱሪዝም ላይ ትኩረት አድርገው የሚሠሩትና 
የተጠቀሙበት ያደጉት ሀገሮች ናቸው፡፡ እ.ኤ.አ በ2019 
በሰሜን አሜሪካ 329 ነጥብ 7 ሚሊዮን የማይስ 
እንግዶች ሲመዘገቡ፣ የእያንዳንዱ እንግዳ አማካይ 

ወጪም 1 ሺህ 156 የአሜሪካ ዶላር ነበር፡፡ ወደ አውሮፓ 
444 ነጥብ 4 ሚሊዮን የማይስ እንግዶች ገብተው 
የእያንዳንዳቸው አማካይ ወጪም 731 የአሜሪካ ዶላር፣ 
በእስያ 482 ሚሊዮን የማይስ እንግዶች ገብተው 
የእያንዳንዱ አማካይ ወጪ 562 የአሜሪካ ዶላር 
እንደነበር የዓለም ባንክ ጥናት ያሳያል፡፡ ዝቅተኛ የማይስ 
እንግዶች በነበሩባቸው በደቡብ አሜሪካ 91 ሚሊዮን 

ተሳታፊዎች፣ የእያንዳንዱ ተሳታፊ አማካይ ወጪም 
362 የአሜሪካ ዶላር እንደነበር ፣ በአፍሪካ 80 ነጥብ 6 
ሚሊዮን ተሳታፊዎች እንደነበሩና የእንዳንዱ ተሳታፊ 
አማካይ ወጪም 290 የአሜሪካ ዶላር እንደነበር 
ጥናቱ ያስረዳል፡፡ 

ምዕራባውያኑ ያላቸውን መልካም አጋጣሚ 
ይበልጥ ሳቢና ምቹ በማድረግ ገንዘብ ሲያገኙ 
በማይስ ቱሪዝም ኢኮኖሚዋን የምታቀናባቸው 
ብዙ መልካም አጋጣሚዎች የነበሯት ኢትዮጵያ ግን 
የሴክተሩን ማነቆዎች በተሳለጠ አሠራር መፍታት 
አልቻለችም። ሆኖም አዲስ አበባ የአፍሪካ መዲና 
መሆኗ የፈጠረላትን የኮንፈረንስ ቱሪዝም ዕድል 
በአግባቡ ከተጠቀመች ዘርፉን በከፍተኛ ደረጃ 
ማሳደግ እንደሚቻል የዘርፉ ባለሙያዎች  ያነሳሉ። 
ሀገሪቷ የዘርፉን ማነቆዎች በመፍታት የቱሪስት ፍሰትን 
ማሳደግ እንደሚገባም ይመክራሉ፡፡ በዚህም ከቅርብ 
ዓመታት ወዲህ መንግሥት በአዲስ አበባ የሁነት / 
ማይስ ቱሪዝምን ለማሳደግ የሚያስችሉ ተግባራት 
እየተከናወኑ  ይገኛል።

በዚሁ ላይ የአዲስ አበባ የባህል ኪነ ጥበብና 
የቱሪዝም ቢሮ የቱሪዝም ዘርፍ ምክትል ኃላፊ አቶ 
ኃፍታይ ገብረእግዚአብሔር እንደገለጹት፤ ኢትዮጵያ 
የዓለምና የአህጉር አቀፍ ተቋማት መዲናና ሁነቶችን 
አስተናጋጅ ናት።  ይህ በመሆኑም ከሌሎች የቱሪዝም 
ዘርፎች በተጨማሪ በሁነቶች ላይ የተመሰረተውን 
የ'ማይስ ቱሪዝም' ለምጣኔ ሀብታዊ ፋይዳ የማዋል 
ሥራው በትኩረት እየተሰራ ይገኛል። በዚህም 

የሁነት ቱሪዝም በአዲስ አበባ

ኢትዮጵያን ከሰው ሰራሽና የተፈጥሮ ፀጋዎች ባሻገር 
በሁነት ዝግጅት ላይ ተወዳዳሪ ሊያደርጋት የሚችል 
ተፈጥሯልም ብለዋል። 

አቶ ኃፍታይ፣ በተለይም በአዲስ አበባ የተገነቡ 
የተለያዩ ፓርኮች ፣ የዲፕሎማቲክ ማዕከልነቷ፣ 
ተፈጥሮዊና ታሪካዊ ቅርሶቿ ለሁነት ቱሪዝም መጠናከር 
መልካም ዕድል መሆናቸውን ተናግረዋል። ዘርፉን 
በአግባቡ መጠቀም ከተቻለ ለውጭ ምንዛሪ ግኝትና 
ለሥራ ዕድል ፈጠራ ትልቅ ዕድል እንደሚፈጥር 
ገልጸዋል። የማይስ ቱሪዝም ከተሰራበት ብዙ ርቀት 
የሚያራምድ ዘርፍ እንደመሆኑ ፤ አዲስ አበባን ከሁነት 
ቱሪዝም ተጠቃሚ ለማድረግ የሚያስችሉ የአቅም 
ግንባታ ሥራዎች በቅንጅት እየተከናወኑ መሆኑን 
አስታውቀዋል። 

በመጨረሻም ፣  የማይስ ቱሪዝምን ከግብ 
የማድረስ ጅምር መጠናከር እንዳለበት እንደሚኖሩበት 
ጠቁመው፤ የቪዛ አገልግሎት ቀልጣፋ ለማድረግ ፣ 
የዘርፉን ባለሙያዎችና ተቋማት አቅም ለማሳደግ 
እንዲሁም የአዲስ አበባን ገጽታ ለመገንባት የሚያስችሉ 
ተጨማሪ ሥራዎች አጋዥ መሆናቸውን አመልክተዋል።

የዓለም ባንክ ከቱሪዝም ኢትዮጵያ ጋር በመተባበር 
ሀገሪቱ በቱሪዝም መስክ የምታገኘውን ገቢ ለማሳደግ 
"የማይስ ቱሪዝም" የሚመራበት የአሥር ዓመት 
ስትራቴጂ ማዘጋጀቱን መረጃዎች ያሳያሉ፡፡ የማይስ 
ቱሪዝምን ዘርፍ የሚመራው የኢትዮጵያ ኮንቬንሽን 
ቢሮ ጥቅምት 2013 ዓ.ም ፕሬዚዳንት ሣህለወርቅ 
ዘውዴ በተገኙበት ይፋ መደረጉ ይታወሳል።

‹‹ግብፆች ከግድቡም ባሻገር 
ኢትዮጵያ  ሰላም እንዳይኖራትና 

እንዳታድግ በብዙ መልኩ 
ይሠራሉ››

የሰውን ልብ ማሸነፍና ተፅዕኖ 
ፈጣሪ መሆን!

 በፈተና  የበረታ  ማንነት    

አቶ ኃፍታይ ገብረእግዚአብሔር የቱሪዝም ዘርፍ ምክትል ኃላፊ



ወቅታዊ 
       አዲስ ዘመን   ቅዳሜ ታኅሣሥ 20 ቀን 2016 ዓ.ምገጽ 6

ወቅታዊ እና ቃለ ምልልሶች

ወደ ገጽ 7 ዞሯል

አዲስ ዘመን፡- በህዳሴ ግድብ ድርድር ወቅት 
በግብፆች በተደጋጋሚ ከሚነሱ የመከራከሪያ 
ጥያቄዎች ውስጥ ታሪካዊ የውሃ መብት የሚለው 
ነው:: ለመሆኑ ግብፆች ታሪካዊ መብት የሚሉት 
ምንድን ነው?

ረዳት ፕሮፌሰር አደም፡- እነርሱ ታሪካዊ መብት 
እና ስምምነት አለን የሚሉት ከቅኝ ገዢዎቻቸው 
ጋር በመሆን ሱዳን የተወሰነ ኮታ ቀሪውን ደግሞ 
ግብፅ እንድትጠቀምበት እ.አ.አ በ1929 እና በ1959 
ዓ.ም የተፈራረሙትን ነው:: ያ መነሻ በምንም መልኩ 
ከኢትዮጵያ ጋር ግንኙነት የለውም:: ምክንያቱም እኛ 
85 በመቶ የውሃው መነሻ የሆንን ሀገር ነን:: ይሁንና 
ሃሳባችንም ሆነ ፈቃደኝነታችን አልተጠየቀም:: በእነርሱ 
ዓይን ኢትዮጵያ ድሃ እና የረሃብተኞች ሀገር ናት:: 
የኢትዮጵያ ስዕል አድርገው የሚጠቀሙትም የ1966 እና 
የ1977ቱን የረሃብ ስዕል ነው:: በዚህ ምክንያት ኢትዮጵያ 
የውሃ መብት መጠየቅ ቀርቶ ስለውሃ የማታውቅ ናት 
ብለው ያምናሉ:: በፊትም እንዲህ እያሉ ይሳለቁብን 
ነበር:: በወንዛችን እየተጠቀሙ ባለውለታችን ናቸው 
ብሎ ከማሰብ ይልቅ መሳለቂያቸው አድርገውናል:: 

አዲስ ዘመን፡- ግብፅ ዓባይን በተመለከተ 
የምትሠራው ሴራ ምን ያህል ነው? 

ረዳት ፕሮፌሰር አደም፡- በግብፅ ወደ አራት ሺህ 
አካባቢ መገናኛ ብዙኃኖች አሉ:: 90 በመቶ የሚሆኑት 
በአብዛኛው የሚዘግቡት የዓባይን ውሃ በተመለከተ 
ነው:: የግብፅ እመቤቶች ልጆቻቸውን ጡት ሲያጠቡ 
‹‹የማጠጣህ ወተት የዓባይ ወንዝ ውሃን ነው፤ ያለእርሱ 
ሕይወት የለህም::›› እያሉ ነው:: የግብፅ የውትድርና 
ኤታማዦር ሹም የነበሩ ሰው ከ18 ዓመት ጀምሮ ያለ 
ወጣት በሙሉ ሲሠለጥን ቃለ መሐላ የሚፈፅመው 
ለግብፅ ሕዝብ ከማለት ይልቅ ለዓባይ እሞታለሁ ብለው 
ቃል እንዲገቡ ያደርጉ ነበር:: 

ግብፆች ምንም እንኳ የተማሩ ቢሆንም፤ ሁልጊዜም 
አመለካከታቸው ዓባይ ከፈጣሪ ለግብፅ የተሰጠ ስጦታ 
ነው ተብሎ መታመን አለበት ይላሉ:: በትምህርት 
ቤታቸው ለልጆቻቸው ከሕፃናት መዋያ ጀምረው 
የሚነግሯቸው እና የሚመግቧቸው መረጃ ይህንኑ 
ነው:: በተጨማሪ ለግብፆች የምንገብረው ውሃ ብቻ 
አይደለም፤ በሚሊዮን ቶን የሚቆጠር አፈርም ለግብፆች 
እናሻግራለን:: ሌላው ግብፆችን የሚያሳስበው የውሃ 
እጥረት አይደለም:: ከቀይ ባሕርም ሆነ ከሜዲትራኒያን 
ባሕር አጥልለው ውሃ መጠቀም ይችላሉ:: ቆፍረውም 
ሊያገኙ ይችላሉ:: ነገር ግን ሁልጊዜ የግብፆች ስጋት እና 
ጭንቀት ሌላ ነው::

እንደሚታወቀው ግብፆች በኢኮኖሚም ሆነ 
በዕውቀትም ጥንካሬ ከዓረቡ ዓለም የበላይ ናቸው:: 
የገልፍ ሀገራት ነዳጅ በማምረት የሚያገኙት የውጭ 
ምንዛሪ ከፍተኛ ነው:: ዓረቦችም ግብፆችን በሰፊው 
ይደግፏቸዋል:: ለምሳሌ በፈረንጆቹ በ2023 ሳዑዲ 

ለግብፆች ያበረከተችው 32 ነጥብ 5 ቢሊዮን ዶላር ነው:: 
ገልፎች ለግብፆች ታዛዥ የሆኑት ለምንድን ነው? 

ብለን ብንጠይቅ አንደኛ የገልፍ ሀገራት ነዳጅ አምራቾች 
ናቸው:: የምግብ ዋስትና እና የውሃ ችግር በከፍተኛ ደረጃ 
ይፈታተናቸዋል:: የሕዝብ ቁጥራቸው በጨመረ ቁጥር 
የውሃ እና የምግብ ፍላጎታቸውም እየጨመረ ይመጣል:: 
ሳዑዲዎች ግብፅ ውስጥ በሰባት ሺህ ኩባንያዎች ከ30 
ቢሊዮን ዶላር በላይ ኢንቨስት ያደርጋሉ:: ምክንያቱም 
ሳዑዲ ከግብፅ ብዙ ጥቅም ታገኛለች:: ሳዑዲዎች 20/30 
የሚባል ፕሮጀክት አላቸው:: በ2020 ሳዑዲን መካ 
መዲናን የሚጎበኙ ሰዎች ቁጥር 20 ሚሊዮን መድረስ 
አለበት:: በ2030 ደግሞ 30 ሚሊዮን የሃይማኖት 
ጎብኚዎች ይመጣሉ ብለው እየሠሩ ነው::

በዛሬ ጊዜ ዓመት ጠብቆ ለሐጅ የሚሔደው ሰው፤ 
አሁን ሐጅ በዓመት አንድ ጊዜ ቢሆንም ዑምራ ግን 
በየወሩ ክፍት ሆኗል:: ባወጡት ዕቅድ መሠረት ሰዎች 
ወደ ሳዑዲ እየሔዱ በመሆኑ ወደ 18 ቢሊዮን ዶላር ገቢ 
አግኝተዋል:: ለዛ ጎብኚ ውሃን ጨምሮ ምግብ እንዲሁም 
አትክልት እና ፍራፍሬ የሚመጣው የኢትዮጵያን ውሃ 
በመጠቀም ከምታመርተው ከግብፅ ነው:: 

ለጎብኚው የሚቀርበው ብርቱካን፣ ፓፓያ፣ ሙሉ 
ፍራፍሬ እና አትክልት የሚጋዘው ከግብፅ ነው:: ስለዚህ 
የግብፅ ስጋት ይህ ግድብ ተግባራዊ ከሆነ በኢትዮጵያ 
ልማት ከመጣ ቱሪስቶች በሙሉ ኮብልለው ወደ 
ኢትዮጵያ ይሔዳሉ፤ ፍራፍሬ እና አትክልት አምራቿም 
ኢትዮጵያ ትሆናለች ብለው ይፈራሉ:: ለረዥም ጊዜ 
ያስተላልፉ የነበረው መልዕክት ኢትዮጵያ ሰላም የሌላት 
የችግር ሀገር ናት የሚለውን ለማዳበር የማይቆፍሩት 
ጉድጓድ የለም:: የግብፆች ስጋት በገልፍ ውስጥ ያለውን 
አምርቶ የመሸጥን ሁኔታ ኢትዮጵያውያን ይካፈሉናል 
እንዲሁም የውጭ ምንዛሪ ያስቀሩብናል ከሚል ነው::

ትግላቸው በግድቡ ላይ ብቻ አይደለም:: የእኛ ችግር 
የሚቦካ እና የሚጋገረው በዓረብኛ መሆኑ ነው:: ግብፆች 
በዓለም አቀፍ ሚዲያ ውስጥ በሰፊው እጃቸው አለ:: 
ስለዚህ ከ12 ዓመት በፊት እኛ የግድቡን መሠረት ስንጥል፤ 
ከውጪ ርዳታ እንዳናገኝ ገደብ ጥለውብን ነበር:: ግብፆች 
ከግድቡም ባሻገር ኢትዮጵያ ሰላም እንዳይኖራት እና 
እንዳታድግ በብዙ መልኩ ይሠራሉ:: 

ድርድር እያሉ ግድቡን ለማደናቀፍ የሚሞክሩት 
ጉዳዩን የሥልጣን ማራዘሚያ በማድረጋቸው ነው:: 
የኢኮኖሚያቸውን መዳሸቅ የሚደብቁበት እና የዓረብ 
ነውጥ መልሶ እንዳይመጣ የሚከላከሉበት አንደኛው 
መንገድ ይኸው የዓባይ ወንዝ ጉዳይ ነው:: ሕዝቡን 
ግድቡ ከተገደበ ለረሃብ ትጋለጣለህ፤ ምንም አታገኝም 
እያሉ ሕዝባቸውን ያስፈራራሉ:: ፕሬዚዳንት አልሲሲ 
አሁንም ግብፅን ለመምራት 98 በመቶ ያገኙት የዓባይ 
ወንዝን በተመለከተ በሚሠሩት ፕሮፖጋንዳ ነው:: ትግሉ 
ወደፊትም ሊቀጥል ይችላል:: ድርድሩ ለምን ከሸፈ? 
በሚዲያ ግብፆች ለምን ጦርነት ከፈቱ? ከተባለ ጨዋታው 

የፖለቲካ ነው:: ዋናው ጉዳይ ኢትዮጵያ ትፈራርሳለች 
ትዳከማለች ብለው ቢያስቡም እንደጠበቁት አልሆነችም:: 

አዲስ ዘመን፡- በ1929ኝም ሆነ በ1959ኙ 
እነርሱ ፈረምነው በሚሉት ስምምነት ላይ 
የኢትዮጵያ ሚና ምን ነበር? ድርድሮች በየጊዜው 
ለምን ይከሽፋሉ?

ረዳት ፕሮፌሰር አደም፡- ኢትዮጵያ በእነዚህ 
ስምምነቶች ላይ አልተሳተፈችም:: ጥሪም ጥያቄም 
አልቀረበላትም:: እነርሱ ስምምነት ያደረጉት ከቅኝ 
ገዥያቸው ከእንግሊዝ ጋር ነበር:: የውሃውን 18 በመቶ 
ሱዳን ስትወስድ እኛ አልተጠየቅንም:: ስለዚህ በዛ ውል 
ባልተሳተፍንበት ሁኔታ አሁን ላይ ኢትዮጵያ ልትጠቀም 
ስትል ሃሳቡ በፍፁም መነሳት የለበትም:: 

አሁን ድርድሩ በተደጋጋሚ እየከሸፈ ያለው 
ለምንድን ነው? ለሚለው የግብፆች ጥያቄ እና የሱዳን 
ጥያቄ አስቸጋሪ ነው:: የእነርሱ አጀንዳ አንድ ቢሆን ኖሮ፤ 
በእኛም በኩል ሁለቱንም ለመከላከል ያመቸን ነበር:: 
በመጀመሪያ ደረጃ ግብፆች አፍሪካዊነታቸውን ክደው 
እስከ መጨረሻ ድረስ ዓረብ መሆናቸውን አንፀባርቀዋል:: 
በመጀመሪያ ዙር የዓረብ ሊግ አባል ከመሆናቸው ባሻገር 
የሊጉ ዋናው ጽሕፈት ቤት ግብፅ ውስጥ ነው:: መሪዎቹም 
ከጥንት ጀምሮ ግብፆች ናቸው:: ስለዚህ ይህንን መድረክ 
በመጠቀም የውሃውን ጉዳይ የዓረብ ዓለም ጉዳይ 
ለማስመሰል ጥረት አድርገዋል:: ተፅዕኖ ለመፍጠር 
ሞክረዋል:: 

ቀጥሎ ደግሞ የግብፅን እንቅስቃሴ ከጥንት ጀምሮ 
ስናየው፤ ከአፍሪካ ኅብረት ይልቅ ወደ አሜሪካን ሔደው 
ተስፋ ለማግኘት እቅደው ነበር:: የመጀመሪያውም 
ሁለተኛውም ተመሳሳይ ነው:: በተለይ መጨረሻ ላይ 
የነበረው ዕቅዳቸውን ወደ ኋላ መለስ ብለን ስንዳስሰው 
እንደሚታወቀው ገልፍ ውስጥ ኳታር ላይ ኤሜሬት፣ 
ሳዑዲ፣ ባሕሬን እና ግብፅ አንድ አቋም ነበራቸው:: 
መጨረሻ ላይ የጋራ ስምምነት እንዲፈጠር ዶሃ ላይ 
ስምምነት ተደረገ:: ሳምንት ባልሞላ ጊዜ ውስጥ ጉዞ 
የግብፅ የውጪ ጉዳይ ሚኒስትር ሽኩሪ እና የሱዳን 
የውጪ ጉዳይ ሚኒስትሯ መሬም የልዑካን ቡድን ይዘው 
ወደ አሜሪካ ተጓዙ:: ለሁለተኛ ጊዜ ወደ ፀጥታው 
ምክር ቤት ሲሔዱ ትራምፕ ከመውረዱ በፊት ግድቡ 
ይመታ የሚል አቋም አሳይቶ ነበር:: ለፀጥታው ምክር 
ቤት ሲያቀርቡ ለጊዜው ለእኛ ለኢትዮጵያውያን በጣም 
አስጨናቂው ነበር:: 

አቅራቢዋ የቱኒዝ ተወካይ ነበረች:: ምክንያቱም 
ቱኒዝ የፀጥታው ምክር ቤት ተለዋጭ አባል ነበረች:: 
እዛ ላይ ተማምነው የሔዱት እና ተስፋ የተሠጣቸው 

ግብፆች በኢትዮጵያ ግድብ ላይ እርምጃ እንዲወስዱ 
ነበር:: ይህን ተከትሎ ሁለት ጊዜ ወታደራዊ ሥልጠና 
ሱዳን ላይ ተካሂዶ ነበር:: ነገር ግን አጀንዳው እንደቀረበ 
ሁሉም በአንድ አቋም በጊዜው የወሰዱት የአሜሪካንም 
ሆነ የፈረንሳይ እንዲሁም የጀርመን ተወካዮች ይህ ጉዳይ 
የአፍሪካ ጉዳይ ስለሆነ ወደ አፍሪካ ኅብረት ይመለስ 
የሚል ውሳኔ ሰጡ:: ያ ውሳኔ ለግብፆች በጣም አሳፋሪ 
እና አስደንጋጭ ነበር:: 

ያ አጋጣሚ ሙከራቸው በሙሉ የከሸፈበት ዕለት 
ነበር:: ነገሩ ግን ያ አጀንዳ ተቀባይነት አግኝቶ ውይይት 
ቢካሔድበት ለሌሎች አገሮችም መጥፎ በር ይከፍት 
ነበር:: ምክንያቱም አሜሪካ ከካናዳ እና ከሜክሲኮ 
ጋር የሚያዋስኗት ግድቦች አሏት:: ኢራቅ እና ቱርክን 
የሚያዋስን ግድብ አለ:: ቻይናም እንዲሁ የሚያዋስናት 
ግድብ አላት፤ ስለዚህ ሁሉም ይህንን በር መክፈት 
አልፈለጉም:: በዓለማችን ከ200 በላይ ትልልቅ ግድቦች 
አሉ:: የግድብ ጉዳይ በፀጥታው ምክር ቤት ታይቶም 
ተሰምቶም አይታወቅም:: የሚታየው እና የሚዳሰሰው 
በቅኝ ገዥዎች ምክንያት ችግር የተፈጠረባቸው የድንበር 
ጉዳዮች ብቻ ነው:: የእኛ ግድብ ጉዳይ ቀርቦ ቢወሰን 
ኖሮ፤ ለእነርሱም የራስ ምታት በር ይከፈትባቸው ነበር:: 
ስለዚህ ጉዳዩን ወደ አፍሪካ ኅብረት መለሱት:: ከዛ 
በኋላ የግብፆች ውጪ ጉዳይ ሚኒስትር ወደ አውሮፓ፤ 
የሱዳኗም ወደ ራሺያ ሔዱ:: ነገር ግን ምንም ውጤት 
ሳያገኙ ሁለቱም ሀገራት ወደ አፍሪካ ኅብረት ተመለሱ:: 

አሁን የግብፆች አጀንዳ የታሪክ ስምምነት መነሻ 
ይሁን የሚል ነው:: ነገር ግን የእነርሱ ታሪካዊ ስምምነት 
እኛን የሚመለከት ጉዳይ አይደለም:: ሁለተኛው በአፍሪካ 
ኅብረት ድርድር ውስጥ አፍሪካውያን ብቻ ሳይሆኑ 
የአውሮፓ እና የአሜሪካ ተወካዮች መኖር አለባቸው 
ይላሉ:: ለቅኝ ገዥዎች ያልተበገረች አገር ከአውሮፓ 
ታዛቢ ለምን ይመጣላታል? የአፍሪካ ኅብረት ሊዳኘን 
ይችላል እያልን ነው::

ሦስተኛው ይህ ጉዳይ በአፍሪካ ይታይ ሲባል 
የግብፆች ጥያቄ ‹‹እኛም በግድቡ ዙሪያ እንደታዛቢ 
ከግድቡ ሥራ ጋር አብረን መኖር አለብን፤ መክፈቱም 
መጠቀሙንም ቦታውንም መቆጣጠር ያለብን እኛ ነን::›› 
እያሉ ነው:: ለቅኝ ገዢዎች ያልተበገረች ሀገር እንዴት 
በራሷ ወጪ በሠራችው ግድብ ላይ የግብፅ ታዛዥ 
ትሆናለች? እንዴት ግብፆች ይህን ጨምሩ፤ ይህን ቀንሱ 
ማለት ይችላሉ? ይህንን የኢትዮጵያ 126ቱም ሚሊዮን 
ሕዝብ የሚቀበለው አይመስለኝም:: ምክንያቱም ለቅኝ 

- ረዳት ፕሮፌሰር አደም ከማል 
የኢትዮ ዓረብ ከፍተኛ የታሪክ ተመራማሪ እና ጸሐፊ

‹‹ግብፆች ከግድቡም ባሻገር ኢትዮጵያ 
ሰላም እንዳይኖራትና እንዳታድግ 

በብዙ መልኩ ይሠራሉ››

ምሕረት ሞገስ 

የዛሬው የዘመን እንግዳችን ፕሮፌሰር አደም ከማል ናቸው:: የኢትዮ ዓረብ ከፍተኛ የታሪክ 
ተመራማሪ እና ጸሐፊ የሆኑት ፕሮፌሰር አደም፤ ከ27 ዓመታት በላይ በውጪ አገር ኖረዋል:: በእነዚህ 
ዓመታት ከኖሩባቸው ሀገራት መካከል አንደኛዋ ግብፅ ናት:: ረዳት ፕሮፌሰር አደም፣ ግብፅ እና ሌሎችም 
አገራት ኢትዮጵያን የሚያዩበት ሁኔታ እጅግ ያስከፋቸው ስለነበር፤ የተንሸዋረረ እይታቸውን ለመቀየር 
ዋነኛ አማራጭ ነው ብለው ባመኑበት በዓባይ ወንዝ ዙሪያ ብዙ ምርምር አካሂደዋል::

 ስለዓባይ ብዙ ጥናቶችን ከማካሔድ ባሻገር በዓረብኛ ቋንቋ የዓለም መገናኛ ብዙኃን ስለኢትዮጵያ 
እና ስለዓባይ የሚዘግቡትን ተከታትለው ምላሽ በመስጠት የተቻላቸውን ጥረት አድርገዋል:: ዓባይ 
ኢትዮጵያን የማሳደጊያ ትልቅ መንገድ ነው ብለው እንደሚያምኑ ደጋግመው የሚገልፁት ፕሮፌሰር 
አደም፣ ‹‹ኢትዮጵያ ዓባይን እንዳትጠቀም፤ ሀገራችን ከድህነት ወጥታ ጠንካራ እንዳትሆን በብዙ 
መልኩ በስተጀርባ በርካታ ተንኮል እየተሠራባት ነው የሚል ፅኑ እምነት አለኝ::›› ይላሉ:: ከእኚሁ የኢትዮ 
ዓረብ ከፍተኛ የታሪክ ተመራማሪ እና ጸሐፊ ረዳት ፕሮፌሰር አደም ከማል ጋር የሰሞኑን የግብፅን ሁኔታ 
በተመለከተ እና ከግድቡ ጋር በተያያዙ ጉዳዮች ላይ ቆይታ አድርገን እንደሚከተለው አቅርበንላችኋል::  
መልካም ንባብ፡-



ገጽ 7አዲስ ዘመን  ቅዳሜ ታኅሣሥ 20 ቀን 2016 ዓ.ም

ወቅታዊ 
ወቅታዊ እና ቃለ ምልልሶች

ከ6ኛው ገጽ የዞረ

ገዢዎች ያልተስማማን እንዴት ለግብፆች እንታዘዛለን? 
ይህም ተቀባይነት የለውም:: ሌላው አንደኛ ዙርም፣ 
ሁለተኛ ዙርም፣ ሦስተኛ ዙርም ሆነ አራተኛ ዙር 
ባልተጠበቀ መልኩ ተሞልቷል:: ይህ የፈጣሪ ርዳታም 
ታክሎበት የሆነ ነው:: አሁን ወደ አምስተኛ ዙር ስንደርስ 
ስጋት ይኖርባቸዋል:: ይህንን አምነን መቀበል አለብን:: 
ስለዚህ ከምንጊዜውም በላይ የዲፕሎማሲ እና የመከላከያ 
ጥንካሬያችን ላይ በአግባቡ መዘጋጀት አለብን:: 

ከዚህ ቀጥሎም ግብፆች አሁንም ሌላም ጥያቄ 
ይኖራቸዋል:: የውሃ ሙሊቱን በተመለከተ ከአሁን በኋላ 
ሁለት ዓመት መቆየት አለበት:: ቀስ በቀስ መሆን አለበት:: 
ግብፅን ለችግር የሚጋብዝ ከሆነ መሙላት የለባችሁም 
የሚል ውሳኔ እያስተላለፉ ነው:: ነገር ግን እነርሱ ምንም 
ድጋፍ ባላደረጉበት እንደውም እርዳታ እና ብድር 
እንዳናገኝ ከልክለው በራሳችን አቅም በገነባነው ግድብ 
እንዴት እነርሱ ይህንን ይቆጣጠራሉ? እኛ ይህንን 
አንቀበልም፤ ምክንያቱም እኛ ረሃብ እና ድህነትን 
ለመዋጋት መፍጠን አለብን:: የመብራት ኃይል ተጠቃሚ 
ለመሆን እና ኢንዱስትሪውንም ለማስፋፋት እየፈጠንን 
መሥራት አለብን:: 

እነርሱ ኢትዮጵያ ውስጥ ሰላም እና መረጋጋት 
እንዳይኖር የማያደርጉት ጥረት አይኖርም:: በአማርኛ፣ 
በትግሪኛ፣ በኦሮሚኛ እና በዓረብኛ መገናኛ ብዙኃን 
በመክፈት ኢትዮጵያ ሰላም እንዳልሆነች፤ ቱሪስቶች ወደ 
ኢትዮጵያ እንዳትሔዱ ተጠንቀቁ እያሉ ዜና እያሠራጩ 
ነው:: ስለዚህ እኛም በበኩላችን አንድነታችንን 
በማጠናከር የግብፅ ሴራ ማሰናከል ይኖርብናል:: አሁንም 
ለድርድር ሲመጡ አጀንዳቸው ሰፊ ነው:: በቅንነት 
የሚንቀሳቀሱ አይደሉም::

የኢትዮጵያ ሕዝብ ሊያውቀው የሚገባው ግድቡን 
ለማፍረስ አስቀድመው ተዘጋጅተው ነበር:: ከፈረንሳይ 
በአንድ ነጥብ አምስት ቢሊዮን ዶላር የተገዛ ልዩ 
ዘመናዊ የጦር አውሮፕላን ከግብፅ ሦስት ሺህ ኪሎ 
ሜትር ርቆ ሔዶ መምታት የሚችል ነበር:: ለአየር ኃይል 
አዛዡ በደረቁ እንዲመታ ትዕዛዝ ተሰጥቶት ሱዳን 
ውስጥ ሲለማመዱ ነበር:: ነገር ግን ባልተጠበቀ ሁኔታ 
የመጀመሪያው ሙሊት ተካሔደ፤ ሁለተኛው ሙሊት 
ሲቀጥል እዛ ላይም የማይሆንላቸው ሆነ:: አሁን ባለው 
ሁኔታ ግድቡ ከመሬት በላይ ከፍ ያለ ሲሆን፤ ከሱዳንም 
ሆነ ከግብፅ ከፍታ ላይ በመሆኑ  አሁን ቢመታ ወደ ጎን 
150 ኪሎ ሜትር ውሃ ይረጫል:: ወደ ላይም ስለሚረጭ 
ከሱዳን 20 ሚሊዮን ሰው ጠራርጎ ከሰባት ሰዓት በኋላ 
ግብፅ አስዋን ግድብ ይደርሳል:: ስለዚህ አሁን ላይ ይህ 
ግድብ ራሱን መከላከል ይችላል:: ምክንያቱም እነርሱንም 
ያጠፋቸዋል:: 

ከዚህ ሁሉ በኋላ አሁንም አልሞት ባይ ተጋዳይ ሆነው 
እየተከራከሩ ነው:: ሱዳኖች ግድቡ እንደገና መመርመር 
አለበት፤ የቴክኒክ ችግር አለበት እያሉ ነው:: ነገር ግን 
ግብፅ እና ሱዳንም አይስማሙም:: አሁን ላይ ሱዳንን 
የሚወክል ቋሚ ተከራካሪ አለ ለማለት ያስቸግራል:: 
በግብፆች በኩል ፖለቲካቸው እያስጨነቃቸው በመሆኑ 
ያንን ለማረጋጋት ሲሉ ይህኛው ድርድር እንዲከሽፍ 
አድርገዋል:: በእኛ በኩል ግን ተረጋግተን ሰላም በማሰፍን 
ግድቡን መጠቀም አለብን:: ይህንን ለትውልዱ ማሳወቅ 
ይጠበቅብናል:: 

ኢትዮጵያውያን ለዚህ ግድብ ብዙ ደክመናል፤ 
ግብፆች ደግሞ ያሰቡት ሴራ ከሽፎባቸዋል:: ነገር ግን 
አሁንም እንደማይተኙልን ማወቅ አለብን:: አሁንም 
ጥረት እያደረጉ የኢትዮጵያን ሕዝብ በብሔር እና 
በጎሳ እንዲሁም በሃይማኖት በመከፋፈል ለማጋጨት 
ይሞክራሉ:: 

ግንቦት 25 ቀን 2005 ዓ.ም ላይ ኢትዮጵያ የግድቡን 
መሠረት ስትጥል፤ የግብፅ መሪ ፕሬዚዳንት ሙርሲ 
የሃይማኖት ድርጅት መሪዎችን፣ የፖለቲካ ፓርቲ 
መሪዎችን እና የሀገራቸውን መከላከያ ሚኒስትር ጨምሮ 
ሁሉንም ባለሥልጣናት ጠርተው በቀጥታ በቴሌቪዥን 
ሥርጭት በማስተላለፍ ስብሰባ አድርገዋል:: በዛ ጊዜ 
የተላለፈው ሃሳብ አንደኛው ኤርትራ በኢትዮጵያ ላይ 
ተኩስ እንድትከፍት እና ኢትዮጵያ ጦርነት ውስጥ 
እንድትገባ የሚል ነበር:: ሁለተኛው የጅቡቲ መንግሥት 
የዓረብ ሊግ አባል ስለሆነ ለኢትዮጵያ የሚሰጠውን 
የወደብ አገልግሎት እንዲያቆም የሚል ነበር:: ሦስተኛው 
ሼህ መሐመድ አላሙዲንን በማስገደድ በኢትዮጵያ 
ኢንቨስተርነቱን እንዲያቆም ማድረግ ነው:: የኢትዮጵያ 

ሙስሊሞች በሥርዓቱ ላይ እንዲያኮርፉ የሚል አጀንዳ 
ተነድፎ ነበር:: ሌላው የኦጋዴን ነፃ አውጪዎችን 
በመደገፍ ኢትዮጵያን እንዲበጠብጡም ታስቦ ነበር:: ነገር 
ግን አንዳንድ ሰዎች ኢትዮጵያን መንካት ተገቢ አይደለም 
ብለው ነበር:: ሙርሲ እንዳሰቡት አልሆነላቸውም:: 
እንደውም ሁለት ወር ሳይሆናቸው እስር ቤት ገብተው 
በዛው ተሰናበቱ:: 

ኢትዮጵያ በአፍሪካ እና በሙስሊሙ ሕዝብ ያላትን 
ከበሬታ በመጠቀም አብረን ለመኖር ጥረት እናደርጋለን:: 
ነገር ግን የውሃ ጉዳይ ላይ እኛ በከፊል ብንጠቀም እነርሱ 
ብዙ የሚጎዱት ነገር የለም:: ነገር ግን ግብፆች ይህንን 
በቅንነት የማይመለከቱት መሆኑን አውቀን ግድባችንን 
ለማጠናቀቅ እስከ መጨረሻው ጥረት ማድረግ ግዴታችን 
ነው::    

‹‹ግብፆች ከግድቡም ባሻገር ኢትዮጵያ...

አዲስ ዘመን፡- የቅኝ ግዛት ውሎቹ ኢትዮጵያን 
ያገለሉና ጭራሹኑም ለኢትዮጵያ ዕውቅና 
የማይሰጡ ናቸው:: ተወያዮቹ ይህን መጥቀስ እና 
መነሻ ማድረግ ለምን አስፈለጋቸው?

ረዳት ፕሮፌሰር አደም፡- ቅኝ ገዥዎች መሣሪያ 
ነጋዴዎች ናቸው:: ዋናውን ሥራ የሚሠሩት እነርሱ 
ናቸው:: አፍሪካውያን ይህንን ማወቅ አለባቸው:: በቅርቡ 
ባገኘሁት እና አልጀዚራም ባስተላለፈው የጥናት ሰነድ 
የገልፍ ሀገራት እና የአፍሪካ ሀገሮች የጋራ ስምምነት 
ሊኖራቸው ይገባል ይላል:: በጥናቱ ሰላም እና መረጋጋት 
በአፍሪካ ቀንድ አካባቢ መስፈን እንዳለበት እና 
ለእዚህም ከአፍሪካ ቀንድ ሀገራት በ40 ሚሊዮን ሕዝብ 
የምትበልጠዋ ኢትዮጵያን መንከባከብ አስፈላጊ መሆኑ 
ተጠቅሷል:: 

ኢትዮጵያ ውስጥ ችግር ከተከሰተ ለአፍሪካ 
ቀንድ እና ለሌሎችም ጎረቤት አገሮች ከባድ መሆኑን 
ግብፆችም ከግምት ውስጥ የሚያስገቡት ጉዳይ ነው:: ቅኝ 
ገዢዎች ግን ከዚህ በተቃራኒው ናቸው:: ዋናው ጉዳይ 
የገልፍ ሀገሮች አሁን ባለው የፖለቲካ ዓለም መቀያየር 
ምክንያት አሜሪካንንም ሆነ አውሮፓን የሚፈሩበት 
እና ስለእነርሱ የሚጨነቁበት ሁኔታ ተቀዛቅዟል:: ይህ 
ባለበት ሁኔታ እኛን የሚያሳስበን ነገር የለም:: ነገር ግን 
እነርሱ የሚቆሰቁሱት ግብፅ እና ኢትዮጵያ ጦርነት ውስጥ 
ሲገቡ እነርሱ ፍላጎታቸው የጦር መሣሪያዎችን ለመሸጥ 
ነው:: ዋናው ጉዳይ የዓለም ሁኔታ እየተቀያየረ ስለሆነ 
የኢትዮጵያ የውጪ ዲፕሎማሲ ከመካከለኛው ምሥራቅ 
ጋር ያለን ግንኙነት በሚዳብርበት ሁኔታ ላይ በደንብ 
መሥራት ይገባል:: 

በሌላ በኩል መከላከያ መዳከም የለበትም:: ግብፆች 
92 ሺህ መለዮ ለባሽ አለን ይላሉ:: ኢትዮጵያ ደግሞ 
150 ሺህ መለዮ ለባሽ አላት:: ከፍተኛ የወታደርም ሆነ 
የመሣሪያ ኃይል አለን ሲሉ፤ በመሣሪያ እናሸንፋለን 
ብለው አይደለም:: ምክንያቱም እኛ ድሮም ለቅኝ 
ገዥዎች አልተገዛንም:: አሁንም በቅኝ ገዥዎች ተፅዕኖ 
አንበረከክም:: አሁን የሀገር ውስጥ ጉዳይ ላይ መሥራት 
እጅግ አስፈላጊ ነው:: ትንንሽ በክልል በጎሳ ውስጥ 
ለውስጥ የምናደርገው ያልተገባ እንቅስቃሴ መቆም 
አለበት:: ወደ ሰላም በመምጣት ሀገሪቷን አጠንክረን 

መጓዝ አለብን::     
አዲስ ዘመን፡- ኢትዮጵያ ባልፈረመችውና 

በቅኝ ግዛት ውስጥ ያልነበረች ሀገር እንደመሆኗ 
በእነዚህ ውሎች የመገዛት ግዴታ አለባት?

ረዳት ፕሮፌሰር አደም፡-  በምንም መልኩ 
መገዛት የለባትም:: ምክንያቱም እኛ በዛ ወቅት ምንም 
አልመከርንም፤ ይህ ጉዳይ ጭራሽ አይመለከተንም:: በዚህ 
ስምምነት ላይ ተመሥርተን አንደራደርም:: ለመደራደርም 
ታሪክ አያስገድደንም:: ይህን ሃሳብ የሚቀበል ካለ፤ ከግብፅ 
ጎን የሆነ ነው:: በዚህ ላይ የዓለም ሕግም አያስገድደንም:: 
እኛ እነርሱ የሚሉትን ስምምነት ብንቀበል ለሚወዱን 
አፍሪካውያንም ውርደት ነው:: ሌላው አፍሪካዊም 
እሠራለሁ ሲል፤ ቀዳዳ ይፈጠርበታል:: ስለዚህ እኛ 
አፍሪካውያንም ሆኑ ሙስሊም ሀገራት ከጎናችን ናቸው:: 
ይህንን መጠቀም አለብን:: ይህንን እኛ በመንግሥትም ሆነ 
በሕዝብ ደረጃ አንስማማበትም፤ ጭራሽ አንቀበለውም:: 
ነገር ግን አሁን ደግሞ አዲስ ነገር ይዘው ብቅ ለማለት 
እየሞከሩ ነው:: ‹‹ቤኒሻንጉልም የሱዳን ነው::›› እያሉ 
ነው:: ማስረጃ አለን ብለው እያቀረቡ ነው::  

አዲስ ዘመን፡- በፈረንጆቹ 2015 ኢትዮጵያ፣ 
ግብጽ እና ሱዳን የተፈራረሙት የመርሕ ስምምነት 
ምንድን ነው? ይህን ስምምነት ለመተግበር ግብፆች 
አሻፈረኝ ያሉት ለምንድን ነው? 

ረዳት ፕሮፌሰር አደም፡-  በዛ ጊዜ የፈረሙት 
አብዱል ፈታህ አልሲሲ ነበሩ:: በኢትዮጵያ በኩል ደግሞ 
የቀድሞ ጠቅላይ ሚኒስትር አቶ ኃይለማሪያም ደሳለኝ 
ነበሩ:: በሱዳን በኩልም ፕሬዚዳንት አልበሽር ነበሩ:: 
የግብፁ ፕሬዚዳንት አልሲሲ ሲፈርሙ የተሰጣቸው 
መመሪያ አንደኛ የግብፅ ተቃዋሚዎች እንደሚያቀርቡት 
ሀገራቸው በምትመራበት ሕግ አንቀፅ 151 ላይ ይህንን 
ስምምነት ሲፈርሙ ከፓርላማው ድጋፍ ሊኖራቸው ይገባ 
ነበር:: ይህንን ስላላደረጉ ውድቅ ሆኗል ይላሉ:: 

ሁለተኛው አልሲሲ በሰዓቱ አዲስ ናቸው:: ልምዱም 
ያልነበራቸው በመሆኑ ያንን የፈረሙት በዘፈቀደ 
ነው ብለው ያብጠለጥሏቸዋል:: ሦስተኛው እርሳቸው 
የፈረሙት ግብፆች በዓለም አቀፍ ተቋማት የሌሉበት 
ቦታ የለም:: ስለዚህ ኢትዮጵያ አምስት ቢሊዮን ዶላር 
የማውጣት አቅም የላትም:: አንድ ቢሊዮንም ማግኘት 
አትችልም ብለው አማካሪዎቻቸው አሳምነዋቸው ስለነበር 
ፈርመው ነበር:: 304 ሚሊዮን ዶላር እርዳታ እንዳናገኝ 
ገደብ አስጥለውብናል:: ፕሮጀክቱን የሚያስፈፅሙ 
የጣሊያን እና የፈረንሳይ ድርጅቶች እንዳይሠሩ ጥረት 
አድርገዋል:: 

ግድቡ ሥራ ላይ ከዋለ በቀን ሰባት ጊዜ የመሬት 
መንቀጥቀጥ ይፈጠራል:: ይህ ከሆነ ቀይ ባሕር ሀገራትን 
ለአደጋ ይጋብዛል ብለው ፕሮፖጋንዳ ሲሠሩ ነበር:: 
ያንን ለዓረብ ሊግ አባላት አቅርበዋል:: ይህንን ያሉት 
አሉ የሚባሉ የግብፅ የውሃ መሐንዲሶች ናቸው:: 
ስለዚህ መሠራት የለበትም ብለው ርዳታ እና ድጋፍ 
ቢያስቀሩም ግድቡ በእኛው አቅም 40 በመቶ ሲደርስ 
መጨነቅ ጀመሩ:: በየቀኑ በሳተላይት ሲከታተሉ ቆይተው 
በየአቅጣጫው መረባረብ ጀመሩ:: 

መከላከያቸውን፣ የውጪ ጉዳይ ፖሊሲያቸውን እና 
መገናኛ ብዙኃን ላይ እና የሃይማኖት ተቋማት ላይ ሳይቀር 
በዘመቻ በኢትዮጵያ ላይ ተጽዕኖ ለመፍጠር ሞከሩ:: 
ሆኖም ኢትዮጵያ ያ ሁሉ ተፅዕኖ ተቋቁማ አራተኛውን 
የውሃ ሙሌት መሙላት ቻለች:: ያ የ2015 ዓ.ም ስምምነት 
ግድቡን መገንባት እንደሚያስፈልገን እና እንደምንችል 
ይህም በግብፅ ላይ ጉልሕ ተፅዕኖ እንደማያመጣ 
የሚያመላክት ነው:: ያንን አንዴ ፈርመዋል::        

አዲስ ዘመን፡- አሁንም ግብፆች አላርፍ ያሉት 
እና ታሪክ እያሉ ከ2015 ዓ.ም በፊት የነበሩትን 
የቅኝ ግዛት ውሎች እየጠቀሱ የሚከራከሩት 
ለምንድን ነው? 

ረዳት ፕሮፌሰር አደም፡- በሕዝብ ብዛት እና 
በመሬት አቀማመጥ እንበልጣቸዋለን:: በአፍሪካ ደረጃ 
እና በሙስሊሙ ዓለም ከፍተኛ ቦታ አለን:: ለእነርሱ 
ይህ ያሰጋቸዋል:: ምናልባት አሁን ጥረት የሚያደርጉት 
የአፍሪካ ኅብረትን ቦታ መቀየር ነው:: ይህንን ከግምት 
ውስጥ ማስገባት እና የቤት ሥራችንን መሥራት አለብን:: 
ሰላም ከሰጡን ለሠላም በራችን ክፍት ነው:: በጦርነት 
ከመጡ ግን መከላከያችን ብቁ ነው:: ነገር ግን መዘንጋት 
የሌለብን ስጋት አለባቸው::     

አዲስ ዘመን፡- ስለነበረን ቆይታ በዝግጅት 
ክፍሉ ስም እጅግ እናመሰግናለን:: 

ረዳት ፕሮፌሰር አደም፡-  እኔም አመሰግናለሁ::                           

 

ከዚህ ቀጥሎም ግብፆች 
አሁንም ሌላም ጥያቄ 

ይኖራቸዋል:: የውሃ ሙሊቱን 
በተመለከተ ከአሁን በኋላ 

ሁለት ዓመት መቆየት 
አለበት:: ቀስ በቀስ መሆን 
አለበት:: ግብፅን ለችግር 

የሚጋብዝ ከሆነ መሙላት 
የለባችሁም የሚል ውሳኔ 

እያስተላለፉ ነው



አስናቀ ፀጋዬ

በሕክምና ሂደት የሰዎችን ሕይወት አደጋ ላይ 
ከሚጥሉ ምክንያቶች ውስጥ አንዱ ደህንነቱ የተጠበቀ 
የቀዶ ሕክምና አለማድረግ ነው:: በተለይ ደግሞ የቀዶ 
ሕክምና ክፍሎች ከኢንፌክሽን የፀዱ ካልሆኑና ለቀዶ 
ሕክምና የሚያስፈልጉ ግብዓቶችን በበቂ ሁኔታ ያላሟሉ 
ከሆነ ሕመምተኞችን ለኢንፌክሽን ከማጋለጥ በዘለለ 
ለተወሳሰበ የጤና ችግር ብሎም ለሞት የመዳረግ 
እድላቸው የሰፋ ነው::

የቀዶ ሕክምና ቦታ ኢንፌክሽኖች ደግሞ በተለይ 
ዝቅተኛ ገቢ ባላቸው ሀገራት በሚገኙ ሕመምተኞች ላይ 
ትልቅ የጤና አደጋ እየፈጠሩ እንደሆነ ይነገራል:: ይህንኑ 
የጤና አደጋ ለመቅረፍ ‹‹ላይፍ ቦክስ›› የተሰኘና ሕይወትን 
ደህንነቱ በተጠበቀ የቀዶ ሕክምና ለማትረፍ በሚሠራው 
ለትርፍ ያልተቋቋመ ዓለም አቀፍ ድርጅት አማካኝነት 
‹‹ክሊን ከት ኢኒሺዬቲቭ›› የተባለ ፕሮግራም እ.ኤ.አ 
ከ2015/16 ጀምሮ ኢትዮጵያን ጨምሮ በላይቤሪያ፣ 
ማዳጋስካር፣ ቦሊቪያ፣ ማላዊ፣ ሕንድና ኮትዲቯር ውስጥ 
ባሉ 35 የጤና ተቋማት ውስጥ ተግባራዊ ሲደረግ 
ቆይቷል:: 

በዚህ ፕሮግራም 208 ሺ ለሚሆኑ ከባድ የቀዶ 
ሕክምና ሂደት ለሚያስፈልጋቸው ታማሚዎች ተደራሽ 
መሆን ተችሏል:: በኢትዮጵያም በተመረጡ አምስት 
የሙከራ ቦታዎች ‹‹የክሊን ከት ኢኒሺዬቲቭ›› ፕሮግራም 
ተግባራዊ ሆኖ በቀዶ ሕክምና ቦታዎች በ35 ከመቶ 
ኢንፌክሽኖችን ለመቀነስና 46 ከመቶ  ከኢንፌክሽን ጋር 
ተያይዞ የሚመጡ ውስብስብ የጤና ችግሮችን በማስወገድ 
ረገድ ውጤት ማምጣት ችሏል:: ከሰባት ሆስፒታሎች 
ከተውጣጡና 3 ሺ ከሚሆኑ የቀዶ ሕክምና ካደረጉ 
ሕሙማን በተሰበሰበ መረጃ መሠረት ደግሞ ፕሮግራሙ 
በቀዶ ሕክምና ወቅት ሊፈጠር የሚችለውን ኢንፌክሽን 
በ34 ከመቶ እንደሚቀንስና በቀጣይ ማደግና ዘላቂ መሆን 
እንዳለበት አሳይቷል::  

ዶክተር ትሕትና ንጉሴ በላይፍ ቦክስ ፋውንዴሽን 
የክሊኒካል ዳይሬክተር ሲሆኑ በጥቁር አንበሳ 
ሆስፒታል ውስጥ ደግሞ የሕፃናት ቀዶ ሐኪም ሆነው 
ያገለግላሉ:: እርሳቸው እንደሚሉት፣ በዓለም አቀፍ 
ደረጃ የታማሚዎችን ሕመምና ስቃይ ለማስታገስ ሲባል 
የተለያዩ ቀዶ ሕክምናዎች ይደረጋሉ:: ይሁንና የቀዶ 
ሕክምናው ደህንነቱ በተጠበቀ ሁኔታ መደረግ ያለበትና 
ማደንዘዣውም በአግባቡ መሰጠት እንዳለበት የዓለም 
ጤና ድርጅት ይመክራል:: ላይፍ ቦክስም ይህንኑ መሠረት 
ባደረገ መልኩ በተለይ ሥልጠናዎችን በመስጠት፣ የጥራት 
ማሻሻያ ፕሮግራሞችን በመንደፍ፣ የጤና ባለሙያዎችን 
አቅም በማሳደግና ከተለያዩ ባለድርሻ አካላት ጋር 
በመሥራት በዚህ ረገድ ያለውን ክፍተት ለመሙላት 
ይሠራል:: ሕመምተኞችም ደህንነቱ የተጠበቀ የቀዶ 
ሕክምና አገልግሎት እንዲያገኙ ጥረት ያደርጋል:: 

ድርጅቱ ከሚሠራቸው ፕሮግራሞች ውስጥ አንዱ 
‹‹ክሊን ከት ኢኒሺዬቲቭ›› አንዱ ሲሆን በቀዶ ሕክምና 
ሂደት የሚመጡ ኢንፌክሽኖችንና ይህን ተከትለው 
የሚከሰቱ የተወሳሰቡ የጤና ችግሮችን ለመቀነስ የተነደፈ 
ነው:: ይህ ፕሮግራም በቀዶ ሕክምና ክፍሎች ውስጥ 
አስፈላጊ የሆኑ ቅደም ተከተሎች ሲጓደሉ የሚፈጠረውን 
ኢንፌክሽንና ከኢንፌክሽን ጋር ተያይዞ የሚከሰቱ 
የተወሳሰቡ የጤና ችግሮችን ለመቅረፍ ፕሮግራሙ 
ተነድፏል:: እነዚህን ችግሮች ለማስተካከል የሚሠራው 
ደግሞ በትምህርት፣ ሥልጠናና በሌሎች መንገድ ነው:: 

ይህ ‹‹ክሊን ከት ኢኒሺዬቲቭ›› የተሰኘው ፕሮግራም 
በኢትዮጵያ እ.ኤ.አ በ2015/16 የተጀመረ ሲሆን ፕሮግራሙ 
ከተጀመረ ወዲህ በዓለም አቀፍ ደረጃ ሰባት ሀገራትና 
በነዚህ ሀገራት የሚገኙ ሠላሳ አምስት ሆስፒታሎች የዚህ 
ፕሮግራም ተጠቃሚ መሆን ችለዋል:: ከ208 ሺ በላይ 
ታማሚዎች በፕሮግራሙ ተሳትፈው ተጠቅመዋል:: 
በተቻለ መጠን በዚህ ፐሮግራም የኢንፌክሽኖችንና 
ከኢንፌክሽን ጋር በተያያዘ የሚመጡ የተወሳሰቡ የጤና 
ችግሮችን ለመቀነስ ፕሮግራሙ እገዛ እያደረ ይገኛል:: 

በኢትዮጵያም ከ22 በላይ የሚሆኑ ሆስፒታሎች 
የዚህ ፕሮግራም ተጠቃሚ ለመሆን ችለዋል:: በሆስፒታሉ 

ማህደረ ጤና  
ማህበራዊ

 የቀዶ ሕክምና ደኅንነት ሕሙማንን ለመታደግ

ካሉ የሕክምና ባለሙያዎች ጋር ደህንነቱ ከተጠበቀ የቀዶ 
ሕክምና ጋር በተያያዘ የጋራ ሥራዎች እየተሠሩ ይገኛሉ:: 

እንደ ዳይሬክተሯ ማብራሪያ፣ በቀዶ ሕክምና ወቅት 
እንዲፈጠሩ ከማይፈለጉ ነገሮች ውስጥ አንዱ የቀዶ 
ሕክምናውን ተከትለው የሚመጡ ተጓዳኝ ችግሮች 
ናቸው:: እነዚህን ችግሮች ለማስወገድ የቀዶ ሕክምናዎች 
ደረጃቸውን በጠበቀና ቅደም ተከተሎችን መሠረት 
ባደረገ መልኩ መከናወን ይኖርባቸዋል:: ይህ ፕሮግራም 
የተቀረፀውም በመማማር ይህንን ችግር ለማስቀረት ነው:: 

በኢትዮጵያ የቀዶ ሕክምና ባለሞያዎች እጥረት እንዳለ 
ይታወቃል:: ሆኖም እጥረቱን ይበልጥ የሚያባብሰው 
ደህንነቱ ባልተጠበቀ ቀዶ ሕክምና ምክንያት ሕሙማን 

ለዳግም ቀዶ ሕክምና ሲመጡ የሚከሰተው የሃብት 
ብክነትና የባለሙያ እጥረት ይፈጥራል:: ከዚህ አኳያ 
የሚታየውን የባለሙያ እጥረትና ከቀዶ ህክምና ጋር 
በተያያዘ የሚታየው የኢንፌክሽን ችግር በተቻለ አቅም 
ደረጃዎችን በጠበቀና ቅደም ተከተሎችን በተከተለ መልኩ 
ቀዶ ህክምናዎችን በማካሄድ መቅረፍ ይቻላል:: 

ምንም እንኳን ከራሱ ከሕመምተኛው የሚመነጩና 
ከሕክምና ባለሞያዎች አቅም በላይ የሆኑና በቀዶ ሕክምና 
ወቅት የሚከሰቱ የተወሳሰቡ ችግሮች የሚያጋጥሙ 
ቢሆንም በሕክምና ግብዓት እጥረትና በጤና ባለሙያዎች 
በኩል ለቀዶ ሕክምና አስፈላጊ ሂደቶችን ባለመከተል 
ምክንያት የሚከሰቱ ኢንፌክሽኖችንና ከኢንፌክሽን 
ጋር ተያይዘው የሚመጡ ተጓዳኝ ችግሮችን አስቀድሞ 
መፍታት ይቻላል:: በተለይ ደህንነቱ የተጠበቀ የቀዶ 
ሕክምና ቅደም ተከተሎችን መከተል የሚቻል ከሆነና 
በጤና ባለሙያው በኩል ያለውን አመለካከት መቀየር 
ከተቻለ ሊፈጠሩ የሚችሉትን ውስብስብና ተጓዳኝ የጤና 
ችግሮች 50 ከመቶ መቅረፍ ይቻላል:: 

ስለዚህ ‹‹የላይፍ ቦክስ›› ሌላኛው ዓላማ በትምህርት 
ያሉትን የቀዶ ሕክምና ፕሮቶኮሎች በመከተል የአመለካከት 
ለውጥ እንዲመጣ ማስቻል ነው:: ይህንኑ በማድረግ 
ሊከሰቱ የሚችሉ ኢንፌክሽኖችን 35 በመቶ መቀነስ 
ተችሏል:: ይህም ፕሮግራሙ ትልቅ ውጤት እንዳመጣ 
ያሳያል:: ሕክምናና የአንስቴዢያ ፕሮግራም ማስተባበሪያ 
መሪ ሥራ አስፈፃሚ አቶ ዐቢይ ዳዊት እንደሚሉት፣ የጤና 
አገልግሎት ሲታሰብ ቀድሞ የሚነሳውና ዋነኛው የቀዶ 
ሕክምና አገልግሎት ነው:: የቀዶ ሕክምና አገልግሎት ሲነሳ 
ደግሞ የደህንነት ጉዳይ አብሮ ይነሳል:: በዚህ ረገድ ‹‹ላይፍ 
ቦክስ›› የጀመረው ‹‹የክሊን ከት ኢንሺዬቲቭ›› በተለያዩ 
ሀገራት ተሞክሮ በቀዶ ሕክምናና አንስቴዢያ ዙሪያ 
ደህንነትን ከማሻሻል አንፃር ጥሩ ውጤቶችን አምጥቷል:: 
ጤና ሚኒስቴርም የዚህን ፕሮግራም ትግበራ ሲከታተል 
ቆይቷል:: ውጤት የተገኘበት ስለመሆኑም አረጋግጧል:: 

የቀዶ ሕክምና ደህንነት ትልቅ ጉዳይ ነው:: የቀዶ 
ሕክምና ደህንነትን ከማሻሻል አኳያ ጤና ሚኒስቴር 
የሚያከናውናቸው በርካታ ሥራዎች አሉ:: ‹‹ላይፍ ቦክስ›› 
ተግባራዊ ካደረገው ፕሮግራም ደግሞ ትልቅ ውጤት 
ተገኝቷል፤ ትምህርትም ተወስዶበታል:: ምንም እንኳን 
ፕሮግራሙ በተወሰኑ ሆስፒታሎች ውስጥ የተተገበረ 
ቢሆንም በቀጣይ ወደ ሌሎች ሆስፒታሎችና ጤና 
ጣቢያዎች ማስፋት ያስፈልጋል::   

ከቀዶ ሕክምና ጋር በተያያዘ በኢትዮጵያ ውስጥ ባሉ 
ሆስፒታሎች አንዳንድ ችግሮች ይኖራሉ:: በተለይ በቀዶ 
ሕክምና ቦታዎች ላይ የሚፈጠሩ የኢንፌክሽን ችግሮች 
አሉ:: ይህም ይህን በተመለከተ የመረጃ ክፍተት እንዳለ 
ያሳያል:: በዚህ ፕሮግራም አማካኝነት ታዲያ የችግሩን 
ጥልቀትና ስፋት ለማወቅ ተችሏል:: በሌላ በኩል ደግሞ 
ችግሩን ካለበት ደረጃ እንዴት መቀነስ እንደሚቻል 
ትምህርት ተወስዷል::   

መሪ ሥራ አስፈፃሚው እንደሚያብራሩት፣ የቀዶ 
ሕክምና ደህንነትና አንስቴዢያን ለማሻሻል ሀገራት 
እንዲሠሩ እ.ኤ.አ በ2016 የዓለም ጤና ድርጅት ውሳኔ 
አሳልፏል:: ኢትዮጵያም ለዚህ ውሳኔ ምላሽ ከሰጠች 
ከሰሃራ በረሃ በታች ከሚገኙ ሀገራት መካከል ቀዳሚዋ 

ናት:: ኢትዮጵያ ለዚህ ውሳኔ ምላሽ የሰጠችው በመጀመሪያ 
ስትራቴጂ በማዘጋጀት ሲሆን ‹‹የቀዶ ሕክምና ደህንነትን 
ማሻሻያ›› ስትራቴጂ አዘጋጅታለች:: ይህም ስትራቴጂ 
ካለፉት ሰባት ዓመታት ጀምሮ ጥቅም ላይ የዋለ ሲሆን 
በቀዶ ሕክምና ቦታዎች ላይ የሚፈጠሩ ኢንፌክሽኖችንና 
ኢንፌክሽኖችን ተከትለው የሚመጡ ተጓዳኝ ውስብስብ 
የጤና ችግሮችን፣ የቀዶ ሕክምና ወረፋዎችንና ሌሎችንም 
ችግሮችን ለመቅረፍ ትልቅ እገዛ አድርጓል:: 

የቀዶ ሕክምና ደህንነትን ከማረጋገጥ አንፃርም 
ስትራቴጂው ጉልህ ሚና ተጫውቷል:: በተለይ ደግሞ 
የዓለም ጤና ድርጅት የሚጠቁመው ‹‹የሴፍ ሰርጀሪ 
ቼክ ሊስት›› በሁሉም ሆስፒታሎች ውስጥ እንዲተገበር 
በመደረጉ በቀዶ ሕክምና ደህንነት በኩል በርካታ ለውጦች 
መጥተዋል:: 

በሌላ በኩል ደግሞ ልምድ ያላቸው የቀዶ ሕክምና 
ባለሙያዎች ወደታችኛው የጤና ተቋማት ወርደው ሙያዊ 
ድጋፍ የሚያደርጉበት ሥርዓት እንዲፈጠር ተደርጓል:: 
የቀዶ ሕክምና አገልግሎት ተደራሽነትን ከመጨመር 
አኳያም በሁሉም ክልሎች ባሉ ጤና ጣቢያዎች 430 
የሚሆኑ የቀዶ ሕክምና አገልግሎት መስጫ ክፍሎች 
ተገንብተዋል:: እነዚህ የቀዶ ሕክምና ክፍሎች መሠረታዊ 
የቀዶ ሕክምና አገልግሎት ለመስጠት ያስችላሉ:: በተለይ 
ደግሞ እናቶችን በቀዶ ሕክምና እንዲወልዱ ከማድረግ 
አኳያ ድርሻቸው ከፍተኛ ነው:: በወሊድ ምክንያት 
የሚከሰተውን የእናቶችን ሞት በመቀነስ ረገድም ትልቅ 
አስተዋፅዖ አበርክቷል:: 

የጤና ጉዳይ የጤና ሚኒስቴር ጉዳይ ብቻ አይደለም:: 
የሁሉንም ባለድርሻ አካላትን ተሳትፎ ይፈልጋል:: የቀዶ 
ሕክምና ደህንነቱ በተጠበቀ መልኩ እንዳይከናወን 
እንቅፋት ከሚፈጥሩ ምክንያቶች ውስጥ አንዱ የኃይል 
መቆራረጥ ነው:: ወደ ጤና ተቋማት የሚያደርሱ መንገዶች 
አለመገንባትም የቀዶ ሕክምና በሰዓቱ እንዳይደረግ የራሱ 
አሉታዊ ተፅዕኖ ያሳድራል:: ለቀዶ ሕክምና አስፈላጊ የሆኑ 
ግብዓቶች እንደልብ አለመሟላትም እንደዛው:: ስለዚህ 
የጤና ሚኒስቴርም በተቻለ አቅም ከሌሎች ባለድርሻ 
አካላት ጋር በመሆን እየሠራ ይገኛል:: 

ከዚህ በዘለለ የቀዶ ሕክምና ባለሙያዎች እጥረትም 
የቀዶ ሕክምና ደህንነት ላይ የራሱን አሉታዊ ተፅዕኖ 
በተዘዋዋሪ ያደርሳል:: በዚህ መነሻነት አንጋፋና ልምድ 
ያላቸው የቀዶ ሕክምና ባለሙያዎች በአብዛኛው 
በከተማዎች ብቻ መኖር በገጠር አካባቢ የተሻሉና 
ደህንነታቸው የጠበቀ የቀዶ ሕክምና አገልግሎት 
ተደራሽነት ችግሮች እንዲፈጠሩ አድርገዋል:: እንደዛም 
ሆኖ የክልሉ ጤና ጣቢያዎች ላይ በተከፈቱ የቀዶ ሕክምና 
ክፍሎች ውስጥ የሚሠሩ የጤና መኮንኖችና ነርሶች 
እንዲሠለጥኑ ተደርጓል:: በዚህም በመጠኑም ቢሆን 
ችግሩን ለማቃለል ተሞክሯል:: 

የቀዶ ሕክምና አገልግሎት በተፈጥሮው በቂ ሀብት 
መመደብ የሚፈልግ እንደመሆኑና ከሌሎችም ተያያዥ 
ችግሮች ጋር ተዳምሮ በሀገሪቱ የቀዶ ሕክምና አገልግሎትን 
በሚፈለገው ደረጃና የጥራት ልክ ለሁሉም ማድረስ 
አልተቻለም:: ነገር ግን  ጤና ሚኒስቴር ችግሩን ለመቀረፍ 
በመሠረተ ልማት ግንባታ፣ የሰው ሀብት፣ በሥልጠና 
ሌሎችም ተያያዥ ጉዳዮች ላይ በስፋት እየሠራ ይገኛል::      

‹‹በዓለም አቀፍ ደረጃ 
የታማሚዎችን ሕመምና 
ስቃይ ለማስታገስ ሲባል 

የተለያዩ ቀዶ ሕክምናዎች 
ይደረጋሉ፡፡ ይሁንና የቀዶ 

ሕክምናው ደህንነቱ 
በተጠበቀ ሁኔታ መደረግ 
ያለበትና ማደንዘዣውም 

በአግባቡ መሰጠት እንዳለበት 
የዓለም ጤና ድርጅት 

ይመክራል፡፡››
      



  ገጽ 9

ነፃ ሃሳብ
   አዲስ ዘመን    ቅዳሜ  ታኅሣሥ  20  ቀን 2016 ዓ.ም

ፖለቲካ እና ልዩ ልዩ 

ካስፈለገው ደግሞ እንግሊዝ ግብፅን እንዴት 
በተደላደለ መንገድ መግዛት እንዳለባት ስታስብ የመጣ 
ራስን የመጥቀም መላ እንደሆነ እንደርስበታለን:: ይሄ 
የስምምነት ሸፍጥ በ19ኛው ክፍለ ዘመን መገባደጃ ላይ 
በገዢና በተገዢ ሃገራት መካከል ጥቅምን የማስከበር 
የሴራ ጥንስስ ነው::

የዚህ ስምምነት አካል ሆነው ከተቀመጡ ቅድመ 
ሁኔታዎች መካከል የመጀመሪያው ከግብፅ መንግሥት 
ይሁንታ ውጪ የግብፅን ጥቅም የሚጎዳ ማንኛውም 
ተግባር ተቀባይነት የሌለው መሆኑን የሚደነግግ 
ሲሆን፤ ሌላኛው የስምምነት አካል ደግሞ ወንዙ 
ላይ የሚካሄድ የትኛውም የግድብ ግንባታ 
በግብፅ መንግሥት ቁጥጥር ስር እንዲሆን 
የሚያስገድድ ነው:: 

ሁለቱም የስምምነት መርሆች ብዙኃኑን 
በተለይም በወንዙ ላይ ሰፊ ድርሻ ያላትን 
ሀገራችንን ያላቀፈ፣ ያላሳተፈ እንዲሁም 
ያላግባባ ድርጊት ነው:: ከዚህም በላይ 
የወቅቱን የኢትዮጵያን ነፃና ሉዓላዊነት ምድር 
ያላገናዘበ፤ በራሳቸው በቅኝ ገዥዎች ቁጥጥር 
ስር ያሉ ሀገራትን ብቻ ከግምት ያስገባ ነው::

  የሦስትዮሽ ስምምነቱን አስመልክቶ 
ዛሬም ድረስ ላለው አለመግባባት በር ከፋች 
ሆነው ከፊት የሚመጡት እነዚያ ኢትዮጵያ 
ያልተሳተፈችባቸውና የማትቀበላቸው 
ስምምነቶች ናቸው::  ምክንያቱም 
ሂደቱ በግብፅ በኩል ድሮን እየጠቀሱ 
አልሸነፍባይነትን ማሳየት፤ በእኛ በኩል ደግሞ 
የጋራ ተጠቃሚነትን የሚያንፀባርቁ ሀሳቦችን 
እያነሱ አብሮነትን ማስቀጠል  ነው:: በዚህም 
ስምምነቱን የሚያስታርቅ የጋራ መግባባት ላይ 
ግን አልተደረሰም:: አራተኛው ዙር የሦስትዮሽ 
ድርድርም በዚህ መልኩ ባለመግባባት 
የተቋጨ ነው::

ኢትዮጵያ ያልተሳተፈችበት ስምምነት 
ለዚህ አዲስ ትውልድ እና ለዚህ አዲስ 
ዘመን መከራከሪያ ሆኖ መነሳቱ አስቂኝ 
ቢሆንም፤ ሁነቱ ግን ለዘመኑ በቀረበ አስታራቂ 
ሀሳቦች የጋራ ተጠቃሚነትን በሚያረጋግጡ 
ስምምነቶች እንደሚቋጭ እምነት አለን:: 
ምክንያቱም ማንም የማይጎዳበት አብሮነትን 
የሚያጠናክር መነሻና መድረሻ የሀሳብ 
ስምምነት ነው ወደፊት ሊያራምደን 
የሚችለው::

ይሄንንም ተደጋግፎ ከመልማት ውጪ 
ዓላማና ተልዕኮ እንደሌለን ፅኑ በሆነ የብዙኃነት 
ድምፅ በተደጋጋሚ ገልጸናል:: ሆኖም መጪው 
ገናናነታችን ያስፈራት ግብጽ ግን ከፍትሐዊነት 
እሳቤያችን ጋር ለመቧደን አሻፈረኝ ላይ ናት:: 
ይባስ ብሎ ከጉዳዩ ጋር ያን ያክል ንክኪ 
የሌላቸውን ሀገራት በማስነሳት በማይሆንና 
ማንንም ሩቅ በማይወስድ የእብለት ከንፈር 
ተደነቃቅፋ ስታደነቃቅፈን መሰንበቷ የቅርብ 
ጊዜ ትውስታችን ነው::

ከሰሞኑም እዚህ ግባ በማይባልና 
አካታችነት በሌለው ስምምነት ላይ አቋሟን 
በማንጸባረቅ በተደጋጋሚ ድርድሩን ፉርሽ 
አድርገዋለች:: የህዳሴ ጉዟችንን ማደናቀፍ 
የሚለውን ሀሳብ እንደትልቅ ትልም ወስዳም 
በማይሆን ሀሳብ እንድንከተላት አስገዳጅ 
ጫናዎችን ለማሳደር በመሞከር ላይ ትገኛለች:: 
መነሻውን ሀገር፣ መድረሻውን ሕዝብ 
ላደረገ ኢትዮጵያዊነት ታዲያ ከዓላማው 
የሚያዛንፈው እንደሌለ በተደጋጋሚ ብንነግራትም፣ 

ጆሮ ዳባ ልበስ ብላለች:: ሆኖም ከእኛ የሚጠበቀው 
በጀመርነው የአንድነትና የአብሮነት መንፈስ መቀጠል 
ነው::

ምክንያቱም የኢትዮጵያ ህዳሴ ግድብ የዓድዋ 
መልክ ነው:: ባሳለፍነው የአብሮነት ታሪክ ውስጥ 
አንድ ብለን ሁለት የምንለው ገድለ ታሪካችን ነው:: 
እንዴት ጀምረን እንዴት እየጨረስነው እንደሆነ 
እናውቃለን:: በደምና በአጥንታችን የተማገረ፣ 
በማጣትና በድህነት የጸና የትንሳኤ ደብራችን ነው:: 
ግብፅ ያለማንም ተቀናቃኝ ያለፉትን በርካታ ዓመታት 
ሙሉ በሙሉ ሊባል በሚችል ሁኔታ ዓባይን ለብቻዋ 
ስትጠቀም መኖሯ ይታወቃል:: አባቶቻችን ሞክረው 

አልሆን ያላቸውን እና በአደራ መልክ 
ለመጪው ትውልድ ያስተላለፉት ዓባይ፣ 
በዚህ ትውልድ ላይ ከቃል አልፎ ተግባር 
ሲጎበኘው ማነው ወንዱ ማለት በዚህ 
የሠለጠነ ዘመን ላይ ትዝብት ላይ የሚጥል 
ነው::

ሁሉም ሊባል በሚችል ደረጃ ስለህዳሴ 
ግድብ የተደረጉ የጋራ ድርድሮች በግብፅ 
በኩል የፈረሱ ናቸው:: ያለፈውን ትተን 
ባሳለፍነው ዓመት ሐምሌ ወር ላይ 
ጠቅላይ ሚኒስትር ዐቢይ አሕመድ (ዶ/ር) 
እና የግብፁ ፕሬዚዳንት አብዱል ፈታህ 
አል ሲሲ ተገናኝተው የጋራ መግለጫ 
መስጠታቸው ይታወሳል:: በዚህ የጋራ 
መግለጫ መሠረትም ላለፉት አራትና 
አምስት ወራት በህዳሴ ግድብ ዙሪያ 
የሦስትዮሽ ድርድር ሲካሄድም የጋራ 
ተጠቃሚነት መርሕን በማታውቀው ግብፅ 
በኩል ውጤት ማምጣት አልተቻለም::

የዓባይ ግድብ ዋና ተደራዳሪ አምባሳደር 
ስለሺ በቀለ (ዶ/ር) ከሰሞኑ በወቅታዊ ጉዳዮች 
ላይ ለሚዲያ አካላት በሰጡት ማብራሪያ፣ 
አራት ዙር የሦስትዮሽ ድርድሮች በአዲስ 
አበባና በካይሮ መደረጋቸውን ገልጸዋል:: 
የሀገራት ፍላጎትና አቋም በትክክል መገለጹ 
ድርድሩን በበጎ የሚያስነሳው ቢሆንም፤ 
በዛው ልክ ተግባቦትን ያላገኙ የአቋምና 
የፍላጎት ልዩነቶችም የተንፀባረቁበት ነበር:: 
ካለፈው የሦስትዮሽ ድርድሮች ጋር ሲነጸጻር 
ግን ብዙ መሻሻሎች የታዩበት እንደነበር 
በተደራዳሪው በኩል ለማወቅ ተችሏል::

የግብፅ ወቅታዊ አቋም ኢትዮጵያ 
ባልተሳተፈችበት ስምምነት ላይ ተገዢ 
እንድትሆን የሚያግባባ ሲሆን፤ ይሄ 
ደግሞ ቅዠትና ፈጽሞ የማይሆን እንደሆነ 
በተደራዳሪዎች በኩል የተገለጸበት ሁኔታ 
ነው ያለው:: የኢትዮጵያ አቋም ትላንትናም 
ዛሬም ያው ነው:: ዓባይን ለብቻዬ ከሚል 
ያረጀና ያፈጀ አስተሳሰብ ወጥተን ማንም 
በማይጎዳበት የጋራ የተጠቃሚነት መርሕ 
ስር መተዳደር የሚል ነው::

በፈረንጆቹ 2015 የፀደቀው የጋራ 
መርሕ አብሮ መልማትን፣ አብሮ ማደግን፣ 
በፍትሕና በእኩልነት መራመድን 
የሚደነግግ ቢሆንም፣ ይሄ የጋራ መርሕ ግን 
ከኢትዮጵያ በቀር ግብፆች ሲጠቀሙበት 
አይታይም:: ለፈረሙበትና ላመኑበት 
መርሕ ተገዢ መሆን አቅቷቸው ኢትዮጵያ 
ያልነበረችበትን በተንኮልና ሸር የሆነውን 
የዛን ዘመን ስምምነት የሚያስታውሱ 
ናቸው::

ኢትዮጵያ ተደራዳሪዎቿ በኩል 
የሚነሱት፣ ልዩነትን በሚያጠብቡ ሰፋፊ ሀሳቦች 
ናቸው:: ግብፅ ደግሞ ኢትዮጵያ ያልተሳተፈችበትን 

የህዳሴ ግድብ ማንም የማይጎዳበት...  
የቆየ ስምምነት አስታውሳ በዛ አቋም ስር የምትሰቃይ 
ናት:: እኚህ ሁለት የተለያዩ አመለካከቶች እንዴትም 
ይቃኙ በላጭና ፍትሐዊ ሆኖ የሚታየው የኢትዮጵያ 
አቋም ነው:: ምክንያቱም ሀሳቧ ጭፍን የሆነ አይደለም:: 
በዚህ ዘመን በዛ የድንጋይ ዘመን እንኳን ከአንድ ሀገርና 
መሪ የማይጠበቅ አስተሳሰብ ነው ግብፅ እየተከተለችው 
ያለው::

ከኢትዮጵያ ጀምሮ አስራ አንድ የሚሆኑ ሀገራትን 
ነካክቶ ሜዲቴራኒያን ባሕር የሚያበቃው ዓባይ፤ ዛሬ 
ዋሾነቱን ትቶ ኢትዮጵያውያንን ሊያኮራ ብርሃንን 
መለገስ ጀምሯል:: ሁሌም ዓባይ አፍ ቢኖረው ኖሮ ስል 
አስባለው..ለምን ላለኝ ይሄን እነግረዋለው:: በአቅምና 
በአበዳሪ ማጣት የማንም መጠቀሚያ ሲሆን በማዘን 
ቆሞ ላየው ለዛኛው ዘመን ትውልድና ለዚህኛው ዘመን 
ብርቱ ትውልድ ዓባይ እንዲህ የሚል ይመስለኛል፤

‹እናንተ ጥቋቁር ዮቶራውያን ከእናቴ በመፀነሴ 
ክብር ይሰማኛል:: ስሄድ ቆማችሁ ላያችሁኝና 
በእንጉርጉሮ ለሸኛችሁኝ ሁሉ መልካም የምሥራች 
አለኝ..የክህደቴን ያክል እስኪደክመኝ ላገለግላችሁ 
ናይልን ትቼ በእናቴ ስም ዓባይ ሆኜ መጥቻለሁ› የሚል 
ይመስለኛል::

በግብፅ ምድር ስለዓባይ ያልተደረገ ክንውን የለም:: 
ከ2500 በላይ አሞካሽና አወዳሽ ዘፈኖች ስለዓባይ 
ተጽፈዋል:: በየዓመቱ እጅግ ብዙ ለሆኑ ለሁለተኛ እና 
ለሦስተኛ ዲግሪ ተመራቂ ተማሪዎች የጥናት ጽሑፍ 
ምንጭ በመሆን ያገለግላል:: በሕገ መንግሥታቸው 
ሳይቀር ምዕራፍና አንቀጽ የተከተበለት አቅጣጫ 
አለው:: ከዚህ ባለፈ ከግብፃውያን አፍ የማይጠፋ ዓባይ 
የግብፅ ሕልውና ነው የሚል የቆየ አባባል አለ:: ሆኖም 
ይሄ ሁሉ ግድ አይሰጠንም፤ ግድ ሊሰጠን የሚችለው 
አብሮ በመልማት መርሕ ሲመጡ ብቻ ነው::

እንዲህ አይነት ተልካሻ ምክንያት ከተነሳ ደግሞ 
ከእኛ ዘንድ ሚዛን የሚደፋ እውነታ አለ:: የኤሌክትሪክ 
ብርሀን በማጣት በኩራዝ የሚኖሩ ኢትዮጵያውያን 
ምን ያህል እንደሆኑ፣ ለዘመናት በሥራችን ሲያልፍ 
አንድ ማንኪያ ውሀ አለመጠቀማችን፣ በአቅም ማጣት 
ብቻ ‹የአፍሪካ የውሀ ገንቦ› ከሚል መጠሪያ ውጪ 
ምንም እንዳላተረፍን፣ የራሳችን በሆነ ተፈጥሮዓዊ 
ፀጋ ሳንጠቀም እልፍ ዘመን በድህነት መኖራችን ትልቅ 
ጥያቄ ሆኖ የሚነሳ ጉዳይ ነው::

በአምባሳደር ስለሺ በቀለ (ዶ/ር) የተበሰረው 
ሌላው ብሥራት፣ ህዳሴ ግድቡ ያለበት አሁናዊ 
የአፈጻጸም ደረጃ ነው:: እንደሳቸው ገለጻ የህዳሴ 
ግድባችን ሊጠናቀቅና ትንሳኤውን ሊያይ ከአንድ 
እጅ ጣት ያልበለጠ የመቶኛ ስሌት እንደቀረው ነው 
የተነገረው:: ይሄ ማለት ሊጠናቀቅ 6 ከመቶ ብቻ 
እንደቀረውና በ94 ከመቶ ግስጋሴ ውስጥ ተስፋና 
ብሥራቱን ይዞ እንደሚገኝ ነው:: ይሄ የለውጥና 
የተሐድሶ ንቅናቄ በማንም ሳይሆን በጸኑና በበረቱ 
በተያያዙ እጆችም የመጣ ነው::

እንደ አምባሳደር ስለሺ በቀለ ገለጻ ከሆነ፣ የግድቡ 
የኮንክሪት ሥራ እስከመጪው ሰኔ ድረስ ሙሉ በሙሉ 
ይጠናቀቃል:: በያዝነው 2016 ዓ.ም አምስት ተርባይኖች 
የኃይል ማመንጨት ሥራ ይጀምራሉ:: ቀሪ የግድቡ 
ሥራዎችም በፍጥነት በመጠናቀቅ የኢትዮጵያውያንን 
የመልማት፣ የማደግ፣ የመበልጸግና የመለወጥ መሻት 
በእውን ለማድረግ ተቃርበዋል::

ኢትዮጵያውያን በአንድነት ከቆሙ ከዓላማቸው 
ፈቀቅ የሚያደርጋቸው ኃይል እንደሌለ በተግባር 
ያሳየንበት የአንድነትና የአብሮነት የእድልና የድል 
ታሪካችንም ነው:: ግብጽ ፍትሐዊነትንና የጋራ 
ተጠቃሚነትን ባላረጋገጠ ሀሳብ በተደጋጋሚ 
ጊዜ ድርድሩን ውድቅ ወይም ደግሞ ተስፋ ሰጪ 
እንዳይሆን ማድረጓ ከዚህ በኋላም ስላለመቀጠሉ 
ማረጋገጫ ባይኖርም እኛ ግን ከበረቱ የሕዝብ ክንዶች 
ጋር ወደፊት መሄዳችንን እንቀጥላለን::

በግብፅ ምድር ስለዓባይ ያልተደረገ 
ክንውን የለም፡፡ ከ2500 በላይ

አሞካሽና አወዳሽ ዘፈኖች ስለዓባይ
 ተጽፈዋል፡፡ 

በየዓመቱ እጅግ ብዙ ለሆኑ
 ለሁለተኛ እና 

ለሦስተኛ ዲግሪ ተመራቂ
 ተማሪዎች የጥናት ጽሑፍ ምንጭ 

በመሆን ያገለግላል፡፡
 በሕገ መንግሥታቸው ሳይቀር
 ምዕራፍና አንቀጽ የተከተበለት

 አቅጣጫ አለው

ከገጽ 15 የዞረ



 አዲስ ዘመን   ቅዳሜ ታኅሣሥ 20 ቀን 2016 ዓ.ም

ጉዳዩን ሲመለከት የቆየው 
የፌዴራሉ ከፍተኛ ፍርድ ቤት 
ልደታ ምድብ 1ኛ ሰው ግድያና 
ከባድ ውንብድና ወንጀል ችሎትም 
ግንቦት 17 ቀን 2015 ዓ.ም 
ባስቻለው ችሎት በ1ኛ እና 2ኛ 
ተከሳሾች ላይ በእርከን 35 ስር 
በማሳረፍ በሌሉበት በ16 ዓመት 
ከ6 ወር ጽኑ እስራት፣ በ3ኛ ተከሳሽ 
ላይ በእርከን 32 ስር በማሳረፍ 
በ13 ዓመት ጽኑ እስራት፣ በ4ኛ 
ተከሳሽ ላይ በእርከን 33 ስር 
በማሳረፍ በ14 ዓመት ጽኑ 
እስራት እንዲቀጡና እንዲሁም 
ከሕዝባዊ መብቶቻቸው ለ3 ዓመት 
እንዲታገዱ ሲል ወስኖባቸዋል፡፡ 

ውሳኔ

አስመረት ብስራት

ጥርት ባለው የጥር ሰማይ ላይ ጨረቃ ባትኖርም 
ከዋክብት ግን ሞልተውታል። ሌሊቱን ለማድመቅ ሽሚያ 
ላይ ያሉ የሚመስሉት ከዋክብት ለመሬት እንዳላቸው 
ቅርበት ደመቅና ደብዘዝ ብለው ይታያሉ። ጥር 14 ቀን 
2013 ዓ.ም በግምት ከሌሊቱ 9፡30 ሰዓት ሲሆን በቀጠሮ 
ሰአታቸው የተገናኙት የተደራጀው የዘረፋ ቡድን አባላት 
ቤቱን ሰብረው ለመግባት አላንገራገሩም ነበር።

ከገና በዓል አስቀድሞ የዘረፋ እቅዳቸውን ያቀዱት 
የዘረፋ ቡድኑ አባላት ቤት ውስጥ የእንግዶች መብዛት 
እንቅፋት ሆኖባቸው አስራ አራት ቀናት ሙሉ በየእለቱ 
እየመጡ ምቹ ሁኔታን ሲጠባበቁ ነበር የሰነበቱት። ዛሬ 
በለስ እንደቀናቸው የተገነዘቡት የዘረፋ ቡድን አባላት 
ይዘውት የመጡት ሚኒባስ መኪና ውስጥ አረፍ ብለው 
ምቹ ሰአት እስኪደርስ ይጠባበቁ ጀመር። 

 ዘጠኝ ሰዓት ተኩል አካባቢ ሲሆን በቦሌ ክፍለ 
ከተማ ወረዳ 13 ቦሌ ሆምስ ተብሎ ከሚጠራው አካባቢ 
በሚገኝ ሚስተር ችንግ ሆንግ መኖሪያ ቤት ጊቢ ውስጥ 
ለመግባት ከመኪናቸው ወረዱ። ሽጉጥ፣ ዱላ እና ፌሮ 
ይዘው አጥር ዘለው በመግባት የጥበቃ ሠራተኛውን 
በማስፈራራት የግቢውን በር አስከፈቱት።

የጥበቃ ሠራተኛው በሩን እንደከፈተላቸው የፖሊስ 
የደንብ ልብስ የለበሰ አባላቸው ጋር በመሆን መኝታ ክፍል 
ውስጥ ከገቡ በኋላ ሽጉጥ እና ዱላ የግል ተበዳይን እና 
ሌላ ግለሰብን በማስፈራራት እንዳይንቀሳቀሱ በማድረግ  
መኖሪያ ቤቱን በመፈተሽ የግል ተበዳይ እና የሌሎች 
ጓደኞቹ የሆነ 410 ሺ ጥሬ ገንዘብ፣ የ 900 የአሜሪካን 
ዶላር እንዲሁም የተለያየ ዋጋ ግምት ያላቸው የሞባይል 
ስልኮች ፣ላፕቶፕ እና  ኮምፒውተሮች  በአጠቃላይ የዋጋ 
ግምታቸው 632ሺ 100 ብር የሚያወጣ ንብረትና ጥሬ 
ገንዘብ በመውሰድ ከአካባቢው ይሰወራሉ።

የዘረፋው ቡድን አባላት

ወጣቶች ናቸው። እድሜያቸው የሃያዎቹን መጀመሪያ 
እምብዛም አይሻገሩም። አባይ አብርሃ፣  ኤፍሬም ገብረ 
ጊዮርጊስ፣  ኤፍሬም ክንፈ፣  ዮናታን ኤጀራ ይባላሉ። 
ወጣቶቹ በአቋራጭ የመክበር ህልም የያዙ ህልማቸውም 
ለመሳካት ያላቸውን ጉልበትም እውቀትም የሚጠቀሙ 
ወጣቶች ናቸው።

ወጣቶቹ ሰብሰብ ብለው ጫት የሚቅሙበት ቤት 
ውስጥ በመሆን የተለያዩ የዘረፋ ታሪኮች ያላቸውን 
ፊልሞች መመልከት ዋና ሥራቸው ነበር። በየእለቱ 
ከሚያዩት ፊልም ለእነሱ ዘረፋ የሚመጥን እቅድ ነድፈው 
በመንቀሳቀስ ተደጋጋሚ ዝርፊያን ሲፈፅሙ ሰንብተዋል።

ያገኙትን  ገንዘብ ተከፋፍለው ነገሮች እስኪረሳሱ 
ድረስ ይደበቁና በሌላ እቅድ የሌላ ሰው ሀብትና ጥሪት 
መዝረፍ ሥራቸው ከሆነ ውሎ አድሯል። ያሁኑ ዘረፋ 
ደግሞ ከሌላ ጊዜው በተሻለ ገንዘብ ሊያስገኛቸው የሚችል 
መሆኑ በደንብ አስበውበት እንዲዘጋጁ አድርጓቸዋል።

በቂ ጥቃት ማድረሻ መሳሪያዎች፤ የፖሊስ የደንብ 
ልብስ፤ የዘረፉትን እቃና እነሱን ጠቅልሎ መያዝ የሚችል 
ሚኒባስ መኪናም አዘጋጅተዋል። ሊዘርፉ ያሰቡት ቤት 
ላይ በቂ ጥናት ካደረጉ በኋላ ለዘረፋ ምቹ ቀን በመጠባበቅ 
አስራ አምስት ቀናትን አሳልፈዋል።

በርካታ ዝርፊያዎችን በመፈጸማቸው  የተሻለ ገቢ 
ባለቤትም ሆነዋል። ይህ ሞራል የሰጣቸው ወጣቶች 
በአቋራጭ ለመክበር ለአሁኑ ዘረፋቸው የውጭ ሀገር ዜጋ 
ቤትን ኢላማ በማድረግ ወደ ተግባር ገቡ።

በዕለቱ በግምት ከሌሊቱ 9፡30 ሰዓት ሲሆን በቦሌ 
ክፍለ ከተማ ወረዳ 13 ቦሌ ሆምስ ተብሎ ከሚጠራው 
አካባቢ ለጊዜው ካልተያዙ ሌሎች ግብረአበሮቻቸው 
ጋር በመሆን ወደ ሚስተር ችንግ ሆንግ መኖሪያ ቤት 
ግቢ ውስጥ ሽጉጥ፣ ዱላ እና ፌሮ ይዘው አጥር ዘለው 
በመግባት የጥበቃ ሠራተኛውን በማስፈራራት የግቢውን 
በር ካስከፈቱ በኋላ ወደ ውጪ እንዲወጣ አደረጉ።

ከዛ በኋላ የፖሊስ የደንብ ልብስ የለበሰ 
ግብረአበራቸው ጋር በመሆን የአካባቢው ጥበቃዎች 
የሆኑትን 4 ግለሰቦች ወንጀል እየተፈፀመ እዚህ ምን 
ታደርጋላችሁ ወደ ፖሊስ ጣቢያ ትሄዳላችሁ በማለት ሚኒ 
ባስ መኪና ውስጥ አንድ ላይ ሰብስበው አስገብተዋቸው 

ለጊዜው ያልተያዙ ሌሎች ግብረ አበሮቻቸውን ወደ 
ግቢው ውስጥ ያስገቧቸዋል።

በእለቱ ቤት ወስጥ የነበረች ግለሰብ ማንነታቸው 
እንዳይታወቅ እንድታጎነብስና ወደ ሚስተር ችንግ ሆንግ 
ዋና መኖሪያ ቤት እንድትወስዳቸው በማድረግ ሚስተር 
ችንግ ሆንግ መኝታ ክፍል ውስጥ ከገቡ በኋላ ሽጉጥ እና 
ዱላ የግል ተበዳይን እና ሌላ ግለሰብን በማስፈራራት 
እንዳይንቀሳቀሱ በማድረግ ሚስተር ችንግ ሆንግ በዱላ 
እጁን በመምታት ጉዳት እንዲደርስበት አደረጉ።

ይህንን በማድረግ መኖሪያ ቤቱን በመፈተሽ 
የሚስተር ችንግ ሆንግ እና የሌሎች ጓደኞቹ የሆነ 410 ሺ 
ጥሬ ገንዘብ፣ የ900 የአሜሪካን ዶላር እንዲሁ የተለያየ 
የዋጋ ግምት ያላቸው የሞባይል ስልኮች ፣ላፕቶፕ እና  
ኮምፒውተሮች  በአጠቃላይ የዋጋ ግምታቸው 632ሺ 
100 ብር የሚያወጣ ንብረትና ጥሬ ገንዘብ በመውሰድ 
የወንጀል ተግባሩን ለመፈጸም በያዙት ያሪስ መኪና በ3ኛ 
ተከሳሽ አሽከርካሪነት ከአካባቢው ሲሰወሩ 4ኛ ተከሳሽ 
ካልተያዙት ግብረ አበሮቹ ጋር በመሆን  የአካባቢው 
ጥበቃ የነበሩትን አምስት ግለሰቦችን በያዘው ሚኒባስ 
መኪና ጭኖ ወደ አቃቂ ቃሊቱ አቅጣጫ እያሽከረከረ 
ቃሊቲ ማረሚያ ቤት አካባቢ ሲደርሱ ከመኪናው 
አስወርዷቸው ከአካባቢው ተሰወረ ።

የፖሊስ ምርመራ

ፖሊስ ልክ መረጃው እንደደረሰው ነበር ዘረፋ 
በተካሄደበት ቤት ተገኝቶ ምርመራ ማድረግ የጀመረው። 
ፖሊስ በምርመራው የዓይን ምስክሮችን፣ የካሜራ ላይ 
ማስረጃዎችንና አሻራን በማንሳት በቂ ማስረጃ ይሰበስባል። 
በማስረጃውም መሠረት ተጠርጣሪዎቹ 632 ሺ 100 ብር 
የሚያወጣ ንብረትና ጥሬ ገንዘብ ከግለሰብ መኖሪያ ቤት 
ገብተው በመውሰድ በዋና ወንጀል አድራጊነት ተካፋይ 
በመሆን በፈፀሙት የከባድ ውንብድና ወንጀል ጉዳያቸው 
እንዲታይ በማለት የጠቅላይ ዐቃቤ ሕግ አቅርቧል።

የአቃቤ ሕግ ክስ

 በኢ.ፌ.ዴ.ሪ  ፍትሕ ሚኒስቴር የጠቅላይ ዐቃቤ ሕግ 
ዘርፍ የልዩ ልዩ ወንጀል ጉዳዮች ዳይሬክቶሬት ዐቃቤ ሕግ 
የከባድ ውንብድና ወንጀል ጉዳያቸው እንዲታይ ያቀረበ 
ሲሆን 1ኛ አባይ አብርሃ፣ 2ኛ ኤፍሬም ገ/ጊዮርጊስ፣ 3ኛ 
ኤፍሬም ክንፈ፣ 4ኛ ዮናታን ኤጀራ የተባሉት ተከሳሾች 
ጥር 14 ቀን 2013 ዓ.ም በግምት ከሌሊቱ 9፡30 ሰዓት 
ሲሆን በቦሌ ክፍለ ከተማ ወረዳ 13 ቦሌ ሆምስ ተብሎ 
ከሚጠራው አካባቢ ለጊዜው ካልተያዙ ሌሎች ግብረ 
አበሮቻቸው ጋር በመሆን የግል ተበዳይ ሚስተር ችንግ 
ሆንግ መኖሪያ ቤት ግቢ ውስጥ ሽጉጥ፣ ዱላ እና ፌሮ 
ይዘው አጥር ዘለው በመግባት የጥበቃ ሠራተኛውን 
በማስፈራራት የግቢውን በር ካስከፈቱ በኋላ ወደ ውጭ 
እንዲወጣ አድርገዋል።

ከዛ በኋላ ለጊዜው ካልተያዘው የፖሊስ የደንብ 
ልብስ የለበሰ ግብረአበራቸው ጋር በመሆን የአካባቢው 
ጥበቃዎች የሆኑትን 4 ግለሰቦች ወንጀል እየተፈፀመ 
እዚህ ምን ታደርጋላችሁ ወደ ፖሊስ ጣቢያ  ለምን 
አትሄዱም  በማለት ሚኒ ባስ መኪና ውስጥ አንድ ላይ 
ሰብስበው አስገብተዋቸው ለጊዜው ያልተያዙ ሌሎች 
ግብረአበሮቻቸውን ወደ ግል ተበዳይ ግቢ ውስጥ 
በማስገባት የዐቃቤ ህግ ምስክር የሆነችውን ግለሰብ 

ማንነታቸው እንዳይታወቅ እንድታጎነብስና ወደ ግል 
ተበዳይ ዋና መኖሪያ ቤት እንድትወስዳቸው በማድረግ 
የግል ተበዳይ መኝታ ክፍል ውስጥ ከገቡ በኋላ ሽጉጥ 
እና ዱላ የግል ተበዳይን እና ሌላ ግለሰብን በማስፈራራት 
እንዳይንቀሳቀሱ በማድረግ የግል ተበዳይን በዱላ እጁን 
በመምታት ጉዳት እንዲደርስበት አደረጉ።

ይህንን በማድረግ መኖሪያ ቤቱን በመፈተሽ 
የግል ተበዳይ እና የሌሎች ጓደኞቹ የሆነ 410 ሺ ጥሬ 
ገንዘብ፣ የ900 የአሜሪካን ዶላር እንዲሁ የተለያየ 
የዋጋ ግምት ያላቸው የሞባይል ስልኮች ፣ላፕቶፕ እና  
ኮምፒውተሮች  በአጠቃላይ የዋጋ ግምታቸው 632ሺ 
100 ብር የሚያወጣ ንብረትና ጥሬ ገንዘብ በመውሰድ 
የወንጀል ተግባሩን ለመፈጸም በያዙት ያሪስ መኪና በ3ኛ 
ተከሳሽ አሽከርካሪነት ከአካባቢው ሲሰወሩ 4ኛ ተከሳሽ 
ካልተያዙት ግብረአበሮቹ ጋር በመሆን  የአካባቢው 
ጥበቃ የነበሩትን አምስት ግለሰቦችን በያዘው ሚኒባስ 
መኪና ጭኖ ወደ አቃቂ ቃሊቲ አቅጣጫ እያሽከረከረ 
ቃሊቲ ማረሚያ ቤት አካባቢ ሲደርሱ ከመኪናው 
አስወርደዋቸው ከአካባቢው የተሰወሩ በመሆናቸው 
በ1996 ዓ.ም የወጣውን የኢ.ፌ.ዴ.ሪ. የወንጀል ሕግ 
አንቀጽ 32/1/ሀ/ እና 671/1/ለ/ ስር የተመለከተውን 
በመተላለፍ የወንጀል የተሳትፎ ደረጃቸው ተጠቅሶ በዋና 
ወንጀል አድራጊነት ተካፋይ በመሆን በፈፀሙት የከባድ 
ውንብድና ወንጀል ዐቃቤ ሕግ ክስ መስርቶባቸዋል፡፡

 1ኛ እና 2ኛ ተከሳሾች ሂደቱን ጠብቆ በጋዜጣ ጥሪ 
ተደርጎላቸው ችሎት ያልቀረቡ በመሆኑ ጉዳያቸው 
በሌሉበት እንዲታይ የተደረገ ሲሆን፤ 3ኛ እና 4ኛ 
ተከሳሾች ደግሞ የተከሰሱበት ክስ በችሎት ተነቦላቸው 
የወንጀል ድርጊቱን አልፈፀምንም ጥፋተኛም አይደለንም 
በማለት ተከራክረዋል። 

ዐቃቤ ሕግም የሰው እና የሰነድ ማስረጃዎችን 
በማቅረብ 4ቱም ተከሳሾች ድርጊቱን ስለመፈጸማቸው 
በበቂ ሁኔታ አስረድቷል። ፍርድ ቤቱም እንዲከላከሉ 
በሰጣቸው ቀጠሮ መሰረት 3ኛ እና 4ኛ ተከሳሾች 
የመከላከያ ምስክር አቅርበው ቢያሰሙም የዐቃቤ ሕግ 
ምስክሮችንና ማስረጃዎችን ሊያስተባብሉ ባለመቻላቸው 
ይከላከሉ በተባሉበት ድንጋጌ ስር ጥፋተኛ ሲባሉ 1ኛና 
2ኛ ተከሳሾች ጉዳያቸው በሌሉበት የታየ እንደመሆኑ 
መብቶቻቸው ታልፈው ክስ በቀረበባቸው የወንጀል 
ድንጋጌ ሥር የጥፋተኝነት ፍርድ ተሰጥቶባቸዋል ፡፡  

የዘራፊዎቹ  መጨረሻ



ማረፊያ/ ትዝብት  
መዝናኛ

ዓለም አቀፍ 

መልካምሥራ አፈወርቅ

ከዓመታት በፊት ነው አሉ:: አንዲት  በአካባቢው   
የታወቁ   ወይዘሮ  ከሰፈሩ ሴቶች ጋር  ዕድር   ይገባሉ::  
ሴትየዋ   ‹‹አፈር  አይንካኝ   የሚሏቸው  አይነት   ሀብታምና   
ቅንጡ  ናቸው:: እንዲያም   ሆኖ  ከእሳቸው   በኑሮ ዝቅ   
ከሚሉ ነዋሪዎች  ጋር    ዕድርተኛ   ከሆኑ  ቆይተዋል:: 

ወይዘሮዋ  በሰፈሩ   ለቅሶ  ባጋጠመ ጊዜ  እንደ  
ማንኛውም  ዕድርተኛ  እንጀራና  ወጡን ከማምጣት  
አያጓድሉም::   ወርሀዊ   ክፍያም   ቀርቶባቸው  አያውቅም::  
በየጊዜው    ግዴታቸውን   በአግባቡ   ይወጣሉ::  እሳቸው    
ይህን  ሲያድርጉ ግን   ከሰፈርተኛው  ጋር  በአካል   
ተገናኝተው  አይደለም ::

በለቅሶ ጊዜ እንደማንኛውም አባል ከድንኳን፣ ከፍራሹ 
ተቀምጠው ሀዘንተኞችን  አያጽናኑም::  የሚፈለግባቸውን 
ሁሉ  በሠራተኞቻቸው  ትከሻ   አሸክመው ስፍራው 
ያደርሳሉ::   ከቤታቸው  ተቀምጠውም   የራሳቸውን 
ሕይወት ይመራሉ ::

ይህ ልማዳቸው ታዲያ በዕድርተኞች  ዘንድ  
አላስወደዳቸውም:: ከዛሬ  ነገ ይሻሻሉ  ይሆናል የሚሉ  
ሰፈርተኞች እየነደዳቸውም ቢሆን  ጊዜ ወስድው 
ጠበቋቸው:: እሳቸው ግን የዕድር አባልነታቸውን እንጂ 
የጉርብትናውን ጉዳይ የፈለጉት አይመስልም::

ሀዘን ባጋጠመ ቁጥር እንደለመዱት  እንጀራና 
ወጣቸውን  እያስላኩ፣ መዋጯቸውን እየከፈሉ  ዓመታትን 
ዘለቁ:: ዕድርተኞቹ   በሁኔታቸው ቢበሽቁም   በትዝብት   
አብረዋቸው   ተጓዙ ::

ከቀናት በአንዱ ግን   በወይዘሮዋ  ቤት  ድንገቴ  ሞት 
ገባ:: ሟቹ   የቤቱ አባወራ  ነበሩ::  ሞታቸውን  ተከትሎ 
በመንደሩ   ጩኸት  በተሰማ ጊዜ   ቀድመው  የደረሱት  
የቅርብ    ጎረቤቶች    ሆኑ::  ቆይቶ  ግን  ዘመድ አዝማድ 
ቀስ በቀስ   ግቢውን ሞላው::  ከቀብር መልስ  እንደወጉ  
ጎረቤቶችና  ዕድርተኛው  ማስተናገድ  ነበረባቸው:: ይህ ነባር 
ልማድ  ግን በወይዘሮዋ ግቢ ፈጽሞ አልተሞከረም::

ዕለቱን ወዳጅ ዘመድ ራሱን ሲያስተናግድ፣ እንግዶችን 
ሲሸኝ ቆየ:: መሸትሸት ሲል አብዛኛው  ግቢውን ለቀቀ:: 

በጋዜጣው ሪፖርተር

የሰው ሰራሽ አስተውሎት (አርተፊሻል 
ኢንተለጀንስ) ቴክኖሎጂ ውጤቶች እየመጠቁ እና 
እየተበራከቱ ናቸው። በቅርቡ ደግሞ ኤሌክትሮኒክ 
አፍንጫዎች (e-nose sensors) መበልጸጋቸው 
ተሰምቷል።

ቴክኖሎጂው የሰው ልጅ አፍንጫን እና የማሽተት 
ችሎታን የተካ ነው ተብሎለታል። አፍንጫችን ወደ 
400 የሚጠጉ የመዓዛ ተቀባዮች ያሉት ሲሆን፣ ይህም 
ወደ አንድ ትሪሊዮን የሚጠጉ የተለያዩ ጠረኖችን 
መለየት ይችላል።

ይህንን አስደናቂ ተፈጥሯዊ ችሎታ በሳይንሳዊ 
መሣሪያ መተካት ቀላል ባይሆንም፣ በሰው ሰራሽ 
አስተውሎት (ኤአይ) አማካኝነት ኤሌክትሮኒክ አነፍናፊ 
አፍንጫዎች ተሠርተዋል።

እነዚህ አፍንጫዎች የአንድን ነገር ሽታ መለየት 
እና ማሽተት የሚችሉ ሲሆን፤ በፍጥነታቸው እና 
በትክክለኝነታቸው የማሽተት አቅምን አሻሽለዋል 
ተብሏል። የፈጠራው አስተዋዋቂዎች እነዚህ 
አነፍናፊዎች የምግብ ደኅንነትን ያሻሽላሉ ብለዋል።

‘ሴንሲፊ’ የተባለውን ኤሌክትሮኒክ አፍንጫ 
ካበለጸጉት አንዱ እና በእስራኤል በቤን ጎሪዮን 
ዩኒቨርሲቲ የኬሚስትሪ ፕሮፌሰር የሆኑት ራዝ ጀሊንክ 
እንደሚሉት፣ ሳልሞኔላ እና ኢ ኮሊ የተባሉ ገዳይ የሆኑ 
እና የተለመዱ ምግብ ወለድ ባክቴሪያዎች የራሳቸው 
ኤሌክትሪካዊ ባህርይ እና ምልክት (Signal) አላቸው።

ታዲያ እነዚህ በካርቦን ቅንጣጢቶች (ፓርቲክልስ) 
የተሸፈኑ ኤሌክትሮድስን የያዙት እና በእስራኤል ኩባንያ 
የተሠሩት ኤሌክትሮኒክ አፍንጫዎች፣ በባክቴሪያ 
አማካኝነት የተፈጠሩ ወይም በትነት መልክ የሚወጡ 
ጋዞችን ጠረን ይለያሉ።

የተለያዩ የባክቴሪያ ዝርያዎች የተለያየ የትነት አሻራ 
ያላቸው ሲሆን፣ ይህም በሴንሲፊ መሣሪያው የተለያየ 
የኤሌክትሮኒክ ምልክት (ሲግናል) ይፈጥራል። ከዚያም 
በሰው ሰራሽ አስተውሎት ሶፍትዌር ሥርዓት ከተመዘገበ 
በኋላ ተጠቃሚዎቹን ያሳውቃል።

በዚህ ዓመት መጀመሪያ ላይ ይፋ የተደረገው 
ሴንሲፊ፣ በተለይ በምግብ ኢንዱስትሪዎች የሚከሰቱ 
በሽታዎችን ለማስቀረት የሚደረገውን ጥረት ያሳድጋል 
የሚል ተስፋ ተጥሎበታል ሲል ቢቢሲ ዘግቧል።

የፈጠራ ሥራው ዋና ሥራ አስፈጻሚ ሞዲ ፕሌድ፣ 
ምግብ አምራቾች በአንዳንድ ሁኔታዎች ለምርመራ 
የምግብ ናሙናዎችን ወደ ቤተ ሙከራ መላክ እና 
ውጤቱ እስከሚመጣም ለብዙ ቀናት መጠበቅ 
ይጠበቅባቸው እንደነበር አውስተዋል።

ሆኖም ሴነሲፊ የተሰኘው ሰው ሰራሽ አፍንጫ 
እዚያው በምግብ ተቋማቱ ውስጥ ጥቅም ላይ መዋል 
እንደሚችል እና ውጤቱንም ከአንድ ሰዓት ባነሰ ጊዜ 
ውስጥ እንደሚያሳውቅ ተናግረዋል።

የዚህ አፍንጫ ዋጋ ምን ያህል እንደሆነ ይፋ 
ያልተደረገ ቢሆንም፣ በዝቅተኛ ዋጋ እንደሚቀርብ 
ተነግሯል። ኩባንያው አብዛኛውን ገቢውን ለማግኘት 
ያሰበው ከምዝገባ ክፍያ (ሰብስክሪፕሽን) ነው።

“በምግብ ኢንዱስትሪ ውስጥ ጥራት የሚፈተሽበት 
መንገድ ላለፉት 40 እና 50 ዓመታት ተመሳሳይ ሆኖ ነው 
የቆየው” የሚሉት ፕሌድ፣ እስካሁን ድረስ ሰው ሰራሽ 
አስተውሎት ወደዚህ ዘርፍ አልገባም ነበር” ብለዋል።

ኤንቲቲ ዳታ ቢዝነስ ሶሊዩሽን የተባለው የጀርመን 
ድርጅትም አነፍናፊ አፍንጫውን በቡና እያሰለጠነ 
ይገኛል።

በአንድ ሙከራ ላይ ባለሙያዎቹ፣ በአነፍናፊዎቹ 
አጠገብ ወዲያው የተዘጋጀ የቡና ዱቄት በማስቀመጥ 
ሦስት ቀናትን አሳልፈዋል።

አሁንም አንድም ጎረቤት ብቅ አላለም:: ማግስቱን  ግን 
እያንዳንዱ  ዕድርተኛ  በትሪው እንጀራውን፣ በሰሀኑ  ወጡን 
ሞልቶ ወይዘሮዋ ግቢ ደረሰ:: ሁሉም  የእጁን   እያሳየ ፣ 
ከማጀቱ ዘልቆ   ያመጣውን ሁሉ ደረደረው::

ይህ ሁሉ ሲሆን አንድም  የዕድሩ  አባል ከድንኳን፣ 
ከፍራሹ  አልተቀመጠም:: ለሴትዬዋ ክብር ሲል  የተጨነቀ፣ 
ሰላም ውለው  ስለማደራቸውም  የጠየቀ አልተገኘም:: 
ለቀናት ብቻቸውን ሲቀመጡ  ሀዘናቸውን ለግላቸው ትቶ 
ከስፍራው  የተገለለ    ነዋሪ  በረከተ::

ይህን ተከትሎ በመጣው   የበረከተ  እንጀራና ወጥ  
የሚስተናገድ  ጎረቤት ዝር  አለማለቱ  ታወቀ::  በርካቶቹ   
የሩቅ  እንግዶች   ስለምን  ብለው  መገረማቸው  አልቀረም :: 

ይህ ግርምታ  ግን የእነሱ  ብቻ  ነበር:: ወይዘሮዋ   
የጉዳዩን  ምስጢር አሳምረው  ያውቁታልና  ውስጣቸው 
ክፉኛ  ተረበሸ:: አዎ!  እስከዛሬ  ጎረቤቶቻቸው   የሚያውቁት   
እሳቸውን  ሳይሆን   የሚያመጡትን   እንጀራና ወጥ   ብቻ 
ነበር ::  እናም  ስለብድራቸው  ወጥና  እንጀራቸው   ተቆጥሮ  
ተከፍሏቸዋል::

ሀዘንን ማጽናናት፣  ለቅሶን   በአካል  ሄዶ  መድረሰ  
የማያውቁት  ሴት በሆነው ሁሉ ስለምን ብለው   ማንንም  
አልወቀሱም:: ይህ   የሆነው   በራሳቸው ያልተገባ ልማድ   
ነውና  ራሳቸውን ደጋግመው  ወቀሱ :: ስለ  ሰው ባልከፈሉት 
ዋጋ   የተከፈላቸውን   ተረድተውም   መላውን  ጎረቤት   
ይቅርታ  ጠየቁ::

ይህ ተረት የሚመስል   እውነት ጥቂት   ቆየት ቢልም  
በትክክል  የተፈጸመ ታሪክ ነው:: ይህን  ሀቅ መለስ  ብለን 
እንመርምረው ካልን ደግሞ  ማኅበረሰባችን ስለአብሮነት  
የሚሰጠውን  ግምት  ጥርት  አድርጎ  ያሳየናል::

 ተደጋግሞ  እንደሚነገረው የኢትዮጵያዊነት  አንዱ 
መገለጫ የማኅበራዊ ሕይወታችን ገጽ  ነው:: የማኅበራዊነት   
ልብና  ሳንባው  ደግሞ  ጉርብትና ይሉት  ጥንታዊ  አብሮነት  
ነው::

የዛሬን አያድርገውና  በጉርብትና  ዓለም   ብዙ  ድንቅ 
የሚባሉ እውነታዎች ነበሩ:: ዘመኑን    ወደኋላ  ጥቂት  ሳብ  
አድርገን  ባስታወስን  ጊዜ ይህ  አይደገሜ  ሀቅ  ‹‹ትዝታ 
›› ሆኖ  እናየዋለን::  የዛኔ   እንጀራውን  ከቤት ፣ ወጡን  

ከጎረቤት  ወስዶ መብላት  ብርቅ አልነበረም :: የአንዱ  ቤት 
ልጅ ሲያጠፋ  የሌላው  ቤት  ወላጅ  ዱላ ይዞ መግረፍ  
መቆጣቱ   አያስገርምም ::

በዕድር ማኅበሩ፣ በዕቁብ  የሚገናኘው ነዋሪ በችግር  
ደስታው መሰባሰቡን ያውቅበታል:: እናቶች  ልጆችን 
ለማሳደግ፣ ቤተሰብን ለመምራት  የተለየ ምስጢር  
የላቸውም:: በመሀላቸው   ጠብና  ቅያሜ  ቢኖር   ውሎ  
አያድርም:: ችግሩ   በሽምግልና  ወግ  ፣ የሚፈታበት ጥበብ 
ለየት ይላል::

ለቅሶ  ቢያጋጥም የሀዘን፣ የመርዶው  ልማድ ይለያል። 
ከድንኳን  ተቀምጦ  ውሎ ከፍራሽ ማደር ተለምዷዊ  ግዴታ 
ነበር:: ሀዘንተኛን ከለቅሶው ለመመለስ፣ የእያንዳንዱ ጨዋታ 
በጥበብ የተዋዛ ለባህልና ወግ የተገዛ ነው::

 ዛሬ ላይ ያለፈውን  ዘመን እያስታወስን  ‹‹በነበር››  
ስናወጋው  እውነት ላይመስል ይችላል:: በእኔ  ዕምነት 
ግን  ይህ    ያለፈ ታሪክ    በትውስታ  እንዲነሳ  የሆነው  
በጎነታችንን    ይዘን  ባለመጓዛችን ነው::  አሁን   በቆምንበት 
ዘመን ‹‹ጉርብትና››  ይሉት  መልካም ነገር  ከራቀን 
ሰነባብቷል:: የጥንቱ  የአብሮነትና  የመተሳሰብ   ቀለም  
እየተፋቀ  ማኅበራዊነታችን  ተፋዟል::

ባይገርማችሁ  በአንዳንድ  ሰፈሮች  ዓመታትን 
በጉርብትና ‹‹አሳልፈናል›› የሚሉቱ  ስማቸውን  እንኳን  
አይተዋወቁም :: ከመንገድ  በተገናኙ  ጊዜ ለእግዜር  ሰላምታ 
ሳይበቁ  ተገፋፍተው ያልፋሉ:: በአንዳቸው ቤት  ሀዘን ይሉት 
ደስታ ቢገባ  የመድረስ፣ የመጠራራት  ልምዱ  የላቸውም:: 
ሁሌም ቢሆን ልጆቻቸው  አብረው አይጫወቱም፣ እነሱም   
በአካል  ተገናኝተው  አያወጉም::

አሁን ላይ  በአብዛኞቹ  ዘንድ ይህ ዓይነቱ ልማድ  
ከበጎነት ተወስዶ ዘመናዊ እንደመሆን ይቆጠር ይዟል:: ግቢን  
በግንብ  አጥሮ፣  በብረት  በር  መዝጋት የሀብት  ምልክት 
ከመሆን  የዘለለ  ፋይዳ   ባይኖረውም  ጉርብትና ይሉት  
ጉዳይ ከነአንካቴው  ተረስቷል ለማለት ያስደፍራል :: 

የዘመናችን  አጋጣሚ  ሆነና   ዛሬ ላይ የጋራ 
መኖሪያዎችን   መጠቀም  ከጀመርን  ቆይተናል:: የእነዚህ  
ቤቶች   ስያሜ   የ‹‹ጋራ››   ቢባልም  አብዛኞቹ   ግብራቸው 
ከስያሜያቸው  ይለያል :: ቤቶቹን ለመኖሪያነት የሚመርጡ 

በርካቶች ማኅበራዊነትን  ርቀው ከጉርብትና  ዓለም የራቁ 
ናቸውና::

ጥቂት የማይባሉት  ከጎናቸው ግድግዳ የሚጋራቸውን  
ሰው ማወቅ ቀርቶ ማየትን  አይሹም:: ሲወጡ ሲገቡ   በር 
ዘግተው፣ ዓመታትን ሲኖሩም   ከሌሎች ተዘጋግተው 
ነው:: ይህ  እንደ ሕግ የወረደ አጉል  ልማድ  አሁን ላይ  
የማንነታችንን  እሴት እየሸረሸረው ይገኛል::  የአብሮነት 
መገለጫ  የሆነውን የጉርብትና   ስርም  መንግሎ   እየነቀለው  
መሆኑን  መገንዘብ  ይቻላል:: 

ቀደም ሲል በወሬ  እንደምንሰማው በውጭ  ሀገራት 
ያሉ  በርካታ ነዋሪዎች   የጉርብትና ልማድን  አያውቁትም:: 
ለዓመታት  ለብቻቸው የመኖር ሕይወትን አዳብረዋል::   
በእነሱ  ኑሮ   የአብሮነት ዓለም ትርጉም  ኖሮት አያውቅም:: 
እጅግ ሰፊ  በሚባል  ቤትና  ግቢ ለብቻቸው  ገብተው  
ይኖራሉ::

 ከእንዲህ ዓይነቶቹ  ሰዎች አብዛኞቹ መኖር  መሞታቸው 
አይታወቅምና የት ናችሁ የሚል  አስታዋሽ  የላቸውም:: 
እነሱም ቢሆኑ  ‹‹ዘመድ ሳይጠይቀኝ፣ ችግሬን ሳይካፈለኝ›› 
ብለው  አያስቡም:: ከዚህ  ተለምዷዊ  ሕይወታቸው አንድ 
ቀን  ከዓይን   በራቁ  ጊዜም    ያለመታወሳቸው  ጉዳይ  
ይቀጥላል :: 

የእነሱን በር ቀርቦ  የሚያንኳኳ ፣ሰላም ውሎ 
ማደራቸውን የሚጠይቅ ጎረቤት የለምና  መሞት መኖራቸው 
አይታወቅም:: ምንአልባትም ሕይወታቸው  አልፎ ቢሆን 
ይህ  እውነት ሳይታወቅ  ቀናት፣ ወራት አልያም  ዓመታት 
ሊቆጠሩ ይችላል::

ይህ  የሰለጠኑት  ሀገራት  እውነታ  ቀስ በቀስ ወደእኛ 
ሀገር  መግባት  ይዟል:: ዛሬ ላይ ጉርብትና  ይሉትን 
የሚጠሉ፣ አብሮነትን የሚንቁ፣ ማኅበራዊ ሕይወትን  
አንጓለው የጣሉ ብቸኞች በዝተዋል:: በር ዘግቶ መቀመጥ፣ 
አንገት ደፍቶ መውጣት መግባት፣ ስልጣኔ የሚመስላቸው  
በርካቶች ከማንነታቸው  እሴት እየወረዱ ባልተገባ  መንገድ 
እየተራመዱ ነው::

እኔ ግን   ወደ ቀደመው  ልምዳችን እንመለስ፣ 
አብሮነታችንን  እናድስ፣   የጉርብትና    ወግ  ይበጃል ፤  
የአብሮነትን  ቀለም   ያደምቃል  እላለሁ:: 

የጉርብትናችን ነገር …  

የምግብ መመረዝን በማሽተት ለመለየት ያስችላሉ የተባሉት ኤሌክትሮኒክ አፍንጫዎች

ሰው ሰራሽ አስተውሎቱ የትኛው ጥሩ ቡና፣ መጥፎ 
ቡና፣ በኮምጣጤ የታሸገ ቡና እንዲሁም ቡና አለመኖሩን 
መለየት ይጠበቅበት ነበር።

“ሽታ ጋዝ ብቻ አይደለም የተለያዩ የጋዞች ውህድ 
ነው” የሚሉት የድርጅቱ የፈጠራ ሥራ አስኪያጅ 
አንድሪያ ኮስትርዝ፤ ብዙ ጊዜ የነገሮች ሽታ፣ የበዛ ልዩነት 
አሊያም በጣም ትንሽ ልዩነት ይኖረዋል ይላሉ።

የኤንቲቲ አነፍናፊዎች በሰው አፍንጫ ቅርፅ ባለ 
ሦስት አውታር (3ዲ) ተደርገው የተሠሩ ሲሆኑ፣ 
ሰው ሰራሽ አስተውሎቱን ቡና እና ሌሎች ምግቦችን 
በመጠቀም ትኩስ እንዲሁም ጥሩ ሁኔታ ላይ 

መሆናቸውን ማወቅ እንዲችሉ እየሰለጠኑ ነው።
የድርጅቱ መሥራች እና የቴክኖሎጂ ባለሙያው 

አንድሪው ክራሊሴክ በዚህ ባዮ ቴክኖሎጂ ምክንያት 
አነፍናፊ መሣሪያው ከውሻ አፍንጫ በሺዎች እጥፍ 
የማሽተት አቅም አለው” ብሏል።

ጨምሮም ይህን ባዮሴንሰር ላይ የተሠመረተ 
ቴክኖሎጂ፣ የምግብ ደኅንነትን እና ጣዕም ለመቆጣጠር፣ 
የምግብ በሽታ አምጪ ተህዋስያን እና ተዛማች በሽታን 
ለመለየት እንዲሁም ዘላቂነት ያለውን እርሻ እና 
የአካባቢ ደኅንነትን ለመቆጣጠር በየትኛውም ቦታ 
በኢንተርኔት አማካኝነት መጠቀም ይቻላል ብሏል።

       መጋቢ አዕምሮ
ማህበራዊ

አስናቀ ፀጋዬ

እንዲህ በቀላሉ የሰውን ቀልብ መግዛትና ልቡን 
ማሸነፍ አይቻልም:: ነገሮች አልጋ በአልጋ 
ሆነው የሰውን ቀልብ አሸንፎ በጎረቤት፣ በሰፈር 

በማኅበረሰብና በሀገር ብሎም በአሕጉርና በዓለም አቀፍ 
ደረጃ ተፅዕኖ ፈጣሪ ሰው መሆንም ቀላል አይደለም::  

የሰውን ልብ አሸንፎ ተፅዕኖ ፈጣሪ ሰው መሆን 
ትልቅ ጥረትና ልፋት ይጠይቃል:: ልፋትና ጥረቱ ደግሞ 
በጥበብና በብልሃት ሊታገዝ ይገባል:: ያኔ ነው ሰዎች 
በየራሳቸው መክሊት በሀገራቸው፣ በአሕጉራቸው ከፍ 
ሲል ደግሞ በዓለም አቀፍ ደረጃ ተፅዕኖ ፈጣሪ መሆን 
የሚችሉት:: 

ሰዎች ከሰዎች ጋር በሚኖራቸው ግንኙነት የሰውን 
ልብ ማሸነፍና መማረክ ትልቅ ችሎታ ይጠይቃል:: 
ይህን ችሎታ ሁሉም ሰው ይፈልገዋል:: ደስ የሚለው 
እንደማንኛውም ችሎታ የሰውን ልብ ማሸነፍ በሂደት 
ሊለመድና ሊዳብር የሚችል መሆኑ ነው:: የሀገር 
መሪዎች የሕዝብን ቀልብ፣ ልብና አዕምሮ ለማሸነፍና 
ለማቅለጥ ብዙ አይነት ጥበቦችን ይጠቀማሉ:: እኛም 
ሀገር ባንመራ ቤተሰብ እንመራለን:: ትዳር እንመራለን:: 
ድርጅት እንመራለን:: የምንሠራው ሥራ አይጠፋም:: 
ከብዙ ሰዎች ጋር እንገናኛለን:: ስለዚህ ተፅዕኖ ፈጣሪ 
መሆን አለብን:: 

ታዲያ እንዴት ነው የሰዎችን ጫና ተቋቁመን፣ 
ልባቸውን አሸንፈን ለምንፈልገው ነገርና ለስኬታችን 
የምንጠቀምባቸው? በሥራችን፣ በቢዝነሳችን፣ በፍቅር 
ግንኙነታችን፣ በማንኛውም ጉዳይ እንዴት ነው ተፅዕኖ 
ፈጣሪ የምንሆነው? እነሆ መንገዶቹ፡-
1ኛ.ራስን መሆን

ሰዎች ራሱን የሆነን ሰው ይወዳሉ:: ልበ ሙሉ ሆኖ 
በራሱ መንገድ የሚጓዝና በራሱ መንገድ የሚወስንን ሰው 
መደገፍ ይፈልጋሉ:: ‹‹እርሱ እኮ ልበ ሙሉ ነው›› ይላሉ:: 
አብረው መሥራት ይመኛሉ:: ከእንዲህ አይነት ሰው 
ጋር መሆን ይመኛሉ:: መጀመሪያ አካባቢ ራስህ መሆን 
ስትጀምር፤ ከሰዎች መነጠል ስትጀምር ሰዎች ላይወዱህ 
ይችላሉ:: ላይቀበሉህ ይችላሉ:: ሊተቹህ ይችላሉ:: 
ነገር ግን በራስህ መንገድ ሄደህ የሆነ ለውጥ ማምጣት 
ስትጀምር የተቹህ ሰዎች አድናቂዎችህ ይሆናሉ:: አንተን 
መስማት ይጀምራሉ:: 

ራስን መሆን ማለት ከምናደንቃቸውና 
ከምንወዳቸው ሰዎች አለመኮረጅ ማለት አይደለም:: 
ከእነርሱ ጥሩ ጥሩውን መኮረጅ አለብን:: አንተም 
ከምታደንቀው ሰው የሆነ ነገር መውሰድ አለብህ:: 
ቻይናውያን ‹‹ስለመንገዱ ማወቅ ከፈለክ የሚመለሱትን 
ጠይቃቸው›› ይላሉ:: ካንተ የቀደሙና የተሻሉ ሰዎችን 
ትኮርጃለህ:: የምትኮርጀው ግን በራስህ መንገድ መሆን 
አለበት:: ማንም ሰው መቶ በመቶ ፍፁም አይሆንም:: 
ሁላችንም የብዙ ሰው ተፅዕኖ አለብን:: 

ያለተፅዕኖ ሕይወትህ ላይ የሆነ ቦታ መድረስ 
አትችልም:: ነገር ግን ተፅዕኖዎች፤ ከሰዎች 
የምትኮርጃቸው ነገሮች ራስህን ሊያሳጡህ አይገባም:: 
በራስህ መንገድ፣ በራስህ ማንነትና በራስህ ቅርፅ ኮርጅ:: 
ራስህን ሳታጣ ከሰዎች ብዙ ነገር ስረቅ:: በዛ ሁሉ ሂደት 
ውስጥ ግን ራስህን ሁን:: ያኔ ነው ተፅዕኖ ፈጣሪ መሆን 
የምትጀምረው:: 
2ኛ. ራስህ ላይ ሥራ

የሰዎችን ልብ መማረክና ማሸነፍ ከፈለክ 
መጀመሪያ ከውስጣዊ እስከ ውጫዊ መገለጫህና 
ማንነትህ ድረስ ራስህ ላይ መሥራት ይጠበቅብሃል:: 
በጣም የምናደንቃቸው፣ የምናከብራቸው፣ ትልቅ 
ቦታ የምንሰጣቸውና የኔ ጀግና የምንላቸው ሰዎች 
ዝርክርክ አይደሉም:: ከአለባበሳቸው፣ አነጋገራቸው፣ 
ከአስተሳሰባቸው፣ ከሁኔታቸው ጀምሮ የሆነ የሚማርክ 
ነገር አላቸው:: ራሳቸው ላይ ሠርተዋል:: እንደውም 
‹‹ምነው እነሱን በሆንኩ›› እንላለን:: 

እነዚህ ሰዎች ልክ እንደሸክላ ሠሪ ራሳቸው ላይ 
በየቀኑ ይጠበባሉ:: ራሳቸው ላይ በጣም ይሠራሉ:: 
ከኋላቸው እዚህ ያደረሳቸው የማይቆም ጥረት አለ:: 
በየቀኑ ለአዕምሯቸው ያነባሉ:: የሚጠቅማቸውን 
ይሰማሉ፤ ያያሉ:: ለጤናቸውና ለሰውነታቸው ስፖርት 
ይሠራሉ:: አመጋገባቸው የተስተካከለ ነው:: ጊዜያቸውን 

ያስገዛሉ:: የሰውን ልብ ልታሸንፍ የምትችለው ሰጪ 
በመሆን ነው:: ስለመቀበል እያሰላህ አትንቀሳቀስ:: 
ስለመቀበል እያሰብክ የምትፈፅመው ድርጊት 
ጥቅመኛነትህን አጉልቶ ያወጣዋል:: ይህ ሲባል ግን ራስህ 
ጎድተህ ራስህን ጥቀም ማለት አይደለም:: ግን ደግሞ 
የሰዎችን ልብ የሚያሽንፍ ሰው እነርሱ የሚፈልጉትን 
ነገር ያለስስት አውጥቶ ይሰጣል:: አየህ! በጣም ትልልቅ 
የቢዝነስ ሰዎች እውቀታቸውን፣ ችሎታቸውን፣ 
ጥበባቸውን አሟጠው የሆነ ሕዝብ ችግር ለመፍታት 
ጊዜያቸውን ይሰጣሉ:: ስለዚህ ትልቅ ችግር ይፈታሉ፤ 
ትልቅ ሀብት ይገነባሉ:: 
4ኛ. በእነርሱ መማረክ አለብህ

አንተ ባለህ ነገር ሰዎች እንዲቀበሉህ ማድረግ 
ከባድ ነው:: ቢቀበሉህ ራሱ ጊዜያዊ ነው:: ስለዚህ 
አንተ ባለህ ነገር ሳይሆን እነርሱ ባላቸው ነገር አንተ 
ከተማረክ፣ ከወደድካቸው፣ ከቀረብካቸው ነው ላንተ 
ትልቅ ቦታ የሚሰጡህ:: አንተ መቅደም አለብህ:: አየህ! 
ችግራቸውንና ሃሳባቸውን ከተረዳህላቸው ይረዱሃል፤ 
ላንተ ቦታ ይሰጡሃል:: አንተን ማክበር ይጀምራሉ:: 

ለምሳሌ አሰሪህ አብዝቶ የሚፈልገው ነገር 
ምንድን ነው? ፍቅረኛህ ትልቁ ጭንቀቷ ምንድን 
ነው? ደምበኞችህ በጣም የሚፈልጉት ነገር ምንድን 
ነው? ይህን ለመረዳትና ለማወቅ ሞክር:: ከቻልክ 
መፍትሔ አዘጋጅለት:: መፍትሔውን ባታውቀው 
ራሱ ችግራቸውን ስለተረዳህላቸው ብቻ ትልቅ ቦታ 
ይሰጡሃል:: ፖለቲከኞች እንዴት ነው በሕዝባቸው ላይ 
ተፅዕኖ የሚፈጥሩት? በጣም ትኩስ የሚባለውን አጀንዳ፤ 
ትልቁን የማኅበረሰብ ሃሳብ ያነሱና ችግርህ ችግሬ ነው 
ይላሉ:: ሕዝብ ችግሩ ስለታወቀለት፤ ቁስሉ ስለተነካለት 
ልቡን አሳልፎ ይሰጣል:: ያምናቸዋል:: ይመርጣቸዋል፤ 
ይሾማቸዋል:: 

ስለዚህ እውነተኛ ተፅዕኖ ፈጣሪዎች የሰውን ልብ 
የሚማርኩት የዛን ሰው ችግር በመረዳት ነው እንጂ 
ስለራሳቸው አብዝተው በማውራትና ‹‹እኔ እኮ እንደዚህ 
አለኝ›› በማለት አይደለም:: ከዚህ አንፃር ሰዎች ላይ 
ፍላጎት ማሳየት መቻል አለብህ:: አጥብቀህ እነርሱን 
መፈለግ አለብህ:: ሰዎች ጠቃሚነታቸውን የማሳየት 
ትልቅ ፍላጎት አላቸው:: ጠቃሚ እንደሆኑ የሚያውቁት 
ደግሞ ችግራቸውን እንደምትረዳላቸው፣ ሃሳባቸውን 
እንደምታውቅላቸው ካወቁ ነው:: ስለዚህ ከቻልክ 

የሰውን ልብ ማሸነፍና ተፅዕኖ ፈጣሪ መሆን!
ልትቀርባቸው፤ ልባቸውን ልታሸንፍ ስለምትፈልጋቸው 
ሰዎች በሚገባ መረጃ ሰብስብ:: በደምብ እውቃቸው:: ያ 
ነው መማረክ ማለት ነው:: 
5ኛ. ሁሉም እንዲወድህ አትጠብቅ 

አንድ ወጣት ልጅ ነው:: ትንሽ ሞኝነት ያጠቃዋል:: 
አባቱን ሄደና ‹‹አባዬ ሁሉም ሰው እኮ ይወደኛል›› 
አላቸው:: አባት መለሱ ‹‹ድሮስ ጅል የሆነን ሰው ማን 
የማይወደው ሰው አለ›› አሉት:: አየህ! በሕይወትህ 
ውስጥ ሞኝ ካልሆንክ፣ በሰዎች ፍላጎት የምትነዳ 
ካልሆንክ ሁሉም እኩል ሊወድህ አይችልም:: ይህን 
ማወቅ አለብህ:: ሁሉንም ስለማስደሰት መጨነቅ 
የለብህም:: የውድቀት መንገድ ሁሉንም ለማስደሰት 
መጣር ነው:: ግን ሰዎች እንዲያከብሩህ አንተ ራስህን 
አክብረው:: ሰዎች ባይወዱህ ራሱ ሊያከብሩህ ይገባል:: 

ያኔ ሲያከብሩህ ባይወዱህ ራሱ ሃሳብህን 
ያደምጡታል:: ጥሩ ነገር ስለምታወራ ያደምጡሃል:: 
ይቀበሉሃል:: አንዳንዴ አትወዳቸውም ግን 
ተፅዕኖ የሚፈጥሩብህ ሰዎች አሉ:: ትሰማቸዋለህ:: 
ባትወዳቸውም ሃሳባቸውን ታዳምጣለህ:: እነዚህ ሰዎች 
ሁሉም ሰው እንደማይወዳቸው ያውቃሉ:: ይረዳሉ:: 
ሁሉን ማስደሰት እንደማይችሉ ያውቁታል:: ነገር ግን 
ራሳቸው ላይ ይሠራሉ:: አንተም ራስህ ላይ ከሠራህ 
ሰዎች ባይወዱህ ራሱ ያከብሩሃል፤ ያደምጡሃል:: ስለዚህ 
ሁሉን ለማስደሰት አትጣር::
6ኛ. አክብሮትህን በተግባር አሳይ

ሰዎች የሚያከብራቸው ሰው ልባቸውን 
ያሸንፋል:: ኦፓራ ዊንፍሬይ እና ኤለን ሊጀነረስ 
በሕዝብ ዘንድ በጣም ተወዳጅ ናቸው:: የዚህ ትልቁ 
ምክንያት ፕሮግራማቸው፤ ሥራቸው ራሱ በተግባር 
ተመልካችን ያከበረ ነው:: ከሚጋብዙት እንግዳ ጀምሮ፣ 
አቀራረባቸው፣ የሚወራው ወሬ፣ የሚያነሱት ሃሳብ 
ተመልካችን በጣም ስለሚያከብር የሰዎችን ልብ በቀላሉ 
ያሸንፋሉ:: 

አንተም በፍቅር ግንኙነትህ፣ በሥራህ፣ 
በቢዝነስ፣ ከሰዎች ጋር ባለህ ግንኙነትና በሌሎችም 
ጉዳዮች ከምትገናኛቸው ሰዎች ጋር አክብሮትህን 
በተግባር አሳያቸው:: ከእነርሱ ጋር ስታወራ ስልክህን 
ልታጠፋ ትችላለህ:: ስማቸውን በደምብ ጠንቅቀህ 
አውቀህ እየጠራህ ልታወራቸው ትችላለህ:: በጣም 
ልታደምጣቸው፤ ትኩረት ሰጥተህ ልትሰማቸውና 
አይንህን ሌላ ቦታ የማታደርግ ከሆነ የሆነ ክብር 
የሰጠሃቸው እንደሆነ ይሰማቸዋል:: ሰዎች ደግሞ 
የሚያከብራቸውን ያከብራሉ:: ስለዚህ በቀላሉ 
እነርሱ ላይ ተፅዕኖ ትፈጥራለህ:: ለምን? ልባቸውን 
አሸንፈሃላ:: አክብረሃቸዋል፤ ትልቅ ቦታ ሰጥተሃቸዋል:: 
ስለዚህ ክብርን ለሰዎች በተግባር አሳያቸው:: ተፅዕኖ 
ትፈጥራለህ::  
7ኛ. ብዙ አትናገር

ተፅዕኖ ፈጣሪ ማለት ብዙ ተናግሮ የሚያሳምን፣ 
ከባድ ምላስ ያለው ይመስለናል:: ግን ብዙ ስትናገር ብዙ 
ስህተት ነው የምትሠራው:: ረጅም ወሬ ካወራህ የሆነ 
ሰዓት ማሰብ ታቆማለህ:: ምክንያታዊ መሆን ታቆምና 
ስሜታዊ ትሆናለህ:: ድንገት ስትነቃ ‹‹ምን ሆኜ ነው 
የምቀባጥረው?›› ልትል ሁሉ ትችላለህ:: ስለዚህ ግልፅና 
አጠር ባለ መንገድ ሃሳብህን ማስረዳት መቻል አለብህ:: 
ተፅዕኖ ፈጣሪ ሰዎች እንደዛ ናቸው:: 

ለቢዝነስ ወይ ለሥራህ በጣም ረዘም አድርገህ 
የምታወራ ከሆነ እነዛ ሰዎች ልታጭበረብራቸው ያሰብክ 
ሁሉ ሊመስላቸው ይችላል:: እውነተኛ ተፅዕኖ ፈጣሪዎች 
ቃላቶቻቸውን ዝም ብለው አይበትኑም:: ለትክክለኛው 
ሰው በትክክለኛው ሰዓት ነው የሚናገሩት:: አብዛኛውን 
ጊዜያቸውን በማድመጥ፤ ፍሬ ሃሳቡን ወደ ውስጣቸው 
በማስገባት ነው የሚያጠፉት:: ብዙ ስትናገር የቃላቶችህ 
ኃይል ራሱ ይቀንሳል:: 

ተፅዕኖ ፈጣሪ ሰዎች በጣም ቁጥብ ናቸው:: 
ተናጋሪ በበዛበት ዓለም፤ ብዙ አድማጭ የሚፈልግ 
በበዛበት ዓለም ላይ አዳማጭ መሆን ማለት በጣም 
ተፅዕኖ ፈጣሪ ያደርግሃል:: የሰዎችን ልብ እንድታሸንፍ 
ያደርግሃል:: እንደውም አንተ ብዙ ስለማትናገር በደምብ 
አስበህ የተናገርክ እለት ያንተ ሃሳብ እንደትልቅ አጀንዳ 
ይያዝልሃል:: ስለዚህ ብዙ አትናገር:: ተፅዕኖ ፈጣሪ ሰዎች 
ቁጥብ ናቸውና!!  

በአግባቡ ይጠቀማሉ:: ተራ ቦታ አይገኙም:: 
አየህ! አሁን ለደረሱበት የሚደነቅ ማንነት ትናንት 

የተለፋ ልፋት አለ:: እርሱን ነው መኮረጅ ያለብህ:: ራስህ 
ላይ መሥራት ማለት ከውስጣዊ እስከውጫዊ ማንነትህ 
ድረስ ለማደግ አስፈላጊውን ጥረት ሁሉ ማድረግ 
ማለት ነው:: እነዚህ ሰዎች ያ ሁሉ ጥቃቅን ጥረታቸው 
ተጠራቅሞ ከፍ ማለት ሲጀምሩ ሰው ዓይን ውስጥ 
ይገባሉ:: ሰዎች በጣም ያደንቋቸዋል:: ስለነርሱ ማውራት 
ብቻ አዋቂ ያስብላል:: ጥረታቸው በጣም ትልቅ ስለሆነ 
እዛ ቦታ ላይ ሲደርሱ በእድል ሁሉ የደረሱ ይመስላል::

‹‹እርሱ እኮ እድለኛ ነው›› ይባላሉ:: ግን ከጀርባ 
በጣም ያላቡት ላብና የለፉት ልፋት አለ:: አንተም ተፅዕኖ 
ፈጣሪ መሆን ከፈለክ፤ የሰዎችን ልብ መማረክ ከፈለክ 
ራስህ ላይ መሥራት አለብህ:: ሰዎች እንዲያከብሩህ 
ከፈለክ ራስህን አክብርና ወጥረህ ሥራ፤ ተቀየር:: ያኔ ነው 
የሰውን ልብ የሚያሸንፍ ማንነት የምትገነባው::  
3ኛ. ስለምትሰጠው ብቻ አስብ

የሰዎችን ልብ የምታሸንፈው ሰጪ በመሆን ነው:: 
አየህ! የምትቀበለውን ነገር እያሰብክ፣ ስለምታገኘው 
ጥቅም እያሰብክ የምትሰጥ ከሆነ ጥቅመኛነትህ ጎልቶ 
ይወጣል:: በፍቅር ግንኙነት እንኳን ሴቶች የሆነ 
ጥቅም፤ የሆነ ነገር ፈልገህ እንደቀረብካቸው ሲያውቁ 
ካንተ መሸሽ ይጀምራሉ:: ስልክህን ማንሳት ያቆማሉ:: 
ዝም ይሉሃል:: ለምን? የሆነ ነገር ለማግኘት አስብህ 
እንደቀረብካቸው አውቀዋል:: 

በፍቅር ግንኙነት ብቻ አይደለም፤ በቢዝነስ፣ 
በሥራና በማንኛውም ግንኙነት ውስጥ ሰዎች ለሆነ 
ጥቅም እንደቀረብካቸው ካወቁ ይርቁሃል:: ቦታ 
አይሰጡህም:: 

ስለዚህ እንተ የምትሰጠው ለመቀበል ብለህ 
አይደለም:: መልካም ስለሆንክ ነው:: ሰጪ ስለሆንክ 
ነው:: በርግጥ የዚህ ዘመን ፍልስፍና ሰጥቶ መቀበል 
ሊሆን ቢችልም አንተ ግን ስለመስጠት አስብ:: እንደገበሬ 
አስብ:: ገበሬ ዘር ሲዘራ ገና የሰኔ ዝናብ ዘንቦ፣ ኮትኩቶ፣ 
አብቅሎ፣ አሳድጎ፣ አረም አርሞ የሆነ ቀን እንደሚያጭድ 
ያውቀዋል:: ስለዚህ ይታገሳል:: የሚያተኩረው መስጠቱ 
ላይ ነው:: መዝራቱና መኮትኮቱ ላይ ነው እንጂ እንደው 
መቼ ነው የማጭደው ብሎ አይጨነቅም:: ለዚህ ነው 
አንተም ሰጪ መሆን ያለብህ:: 

ሰዎች ካመኑህና ከወደዱህ እኮ ሁሉ ነገራቸውን 
አሳልፈው ይሰጡሃል:: ላንተ ልባቸውንና ሁሉ ነገራቸውን 

ኢኮኖሚ

ፍሬሕይወት አወቀ

ኢትዮጵያውያንን አንገት ከሚያስደፉ ጉዳዮች 
መካከል ድህነት አንዱና ዋነኛው ነው:: ለዚህም በ1977 
ዓ.ም ተከስቶ የነበረው ድርቅና እሱን ተከትሎ የተከሰተው 
ረሃብ በሀገሪቱ ዜጎችና ገጽታ ላይ ጥሎት ያለፈው ትልቅ 
ጠባሳ  ይጠቀሳል:: 

በወቅቱ በርካታ ኢትዮጵያውያን ሕጻናት በረሃብ 
ለታጠፈ አንጀታቸው እህል ውሃ ፍለጋ ፣ መሠረታዊ 
ፍላጎታቸውን ለማሟላት፣ ጥሩ እንዲለብሱና እንዲጫሙ 
እንዲሁም የተሻለ ትምህርት እንዲያገኙ በሚል ገና በለጋ 
ዕድሜያቸው ለውጭ ሀገር ዜጎች በማደጎ ተሰጥተዋል፤ 
በዚህም እናት ምድራቸውን ለቀው ከባህር ማዶ ብዙ ርቀው 
እንዲጓዙ ተገደዋል:: በዚህ አይነት መንገድ ወላጆቻቸውን 
በሞት የተነጠቁና ከወላጆቻቸው ዕቅፍ የወጡ ከትውልድ 
አገራቸው የተሰደዱ ህጻናት በርካታ ናቸው:: 

ከእነዚህ ኢትዮጵያውያን መካከልም ‹‹ዞሮ ዞሮ ከቤት፤ 
ኖሮ ኖሮ ከመሬት›› እንዲሉ ክፉውን ጊዜ አልፈው ወደ 
ትውልድ ሀገራቸው በመመለስ በበጎ ሥራ የተሠማሩ 
ኢትዮጵያውያን ጥቂቶች አይደሉም:: የ ‹‹ሰላም የሕጻናት 
መንደር›› መሥራቾች ከእነዚህ ኢትዮጵያውያን መካከል 
ይጠቀሳሉ:: 

ድርጅቱ በበጎ ሥራ በተለይም ሕጻናትን በማሳደግና 
በማስተማር የነገ ተስፋቸውን ጭምር ብሩህ የማድረግ 
ዓላማን ይዞ የሚንቀሳቀስ ነው:: ሕጻናቱን ከልጅነት 
እስከ ዕውቀት በዕቅፉ ውስጥ አድርጎ ያሳድጋል:: መግቦ፣ 
ተንከባክቦና አስተምሮ ለወግ ማዕረግ ያደርሳል:: 

 ላለፉት 38 ዓመታት በተጓዘባቸው መንገዶች 
ሁሉ የተለያዩ መሰናክሎች ቢገጥሙትም ከበጎ ሥራው 
አልቦዘነም:: በርካታ ሕጻናትን ከወደቁበት አንስቶ ሕይወት 
ዘርቶባቸዋል:: ዕድሉን አግኝተው በድርጅቱ ያደጉ በርካታ 
ሕጻናትም ዛሬ ትልቅ ሰው ሆነዋል:: ትዳር መስርተው 
ሕይወታቸውን የሚመሩ በርካታ ኢትዮጵያውያን 
ተፈጥረውበታል:: የቢዝነስ ባለቤት የሆኑና ለብዙዎች 
የተረፉ የትናንት ሕጻናት የዛሬ ጎልማሶችም ጥቂቶች 
አይደሉም::  

‹‹ለልጆች የተሻለ ሕይወት መፍጠር›› በሚል መርህ 
በጎ ሥራን ከቢዝነስ ሥራ ጋር አጣምሮ የሚሠራው 
ሰላም የሕጻናት መንደር የተቋቋመው በቁጭት ስለመሆኑ 
መረጃዎች ያሳያሉ:: በታሪክ አጋጣሚ ኢትዮጵያ 
የገጠማትን ረሃብ ምክንያት በማድረግ ለማደጎ የተሰጡ 
የአንድ ቤተሰብ አባላት የሆኑ ስድስት ኢትዮጵያውያን 
በወቅቱ ወደ ስዊዘርላንድ ያቀናሉ:: እነዚህ ስድስት እህትና 
ወንድማማቾች በስዊዘርላንዳውያን አሳዳጊዎቻቸው እቅፍ 
በእንክብካቤ ያድጋሉ:: ጥሩ ተመግበው፣ ጥሩ ለብሰው 
የተሻለ ትምህርት አግኝተዋል:: 

አድገው ነፍስ ባወቁ ጊዜ ትናንትናቸውን ሲፈትሹ 
ከበስተጀርባቸው ያለው ታሪክ በእጅጉ ያስቆጫቸውና 
ሁኔታው እንደ ኢትዮጵያዊ ገጽታን የሚያበላሽ ሆኖ 
ያገኙታል:: ‹‹ኢትዮጵያውያን ረሃብተኞች አይደለንም›› 
በሚል ቁጭትም አንዷ የቤተሰቡ አባል ወይዘሮ ፀሐይ 
ሮሽሊ ወደ እናት ምድራቸው ተመልሰው ሰላም የሕጻናት 
መንደር ይመሠርታሉ::

የሰላም የሕጻናት መንደር መስራችና ባለቤት ወይዘሮ 
ፀሐይ፣ በስዊዘርላንድ እያሉ ስለ ኢትዮጵያ ያገኙት 
መረጃ ‹‹ረሃብተኛ›› የሚል ቅጽል ስም ነበር:: በመሆኑም 
የኢትዮጵያን ገጽታ ያጠለሸውን፣ ኢትዮጵያውያንን ለስደት 
የዳረገውን ድህነት በሥራ ማሸነፍ ይቻላል በሚል ቁጭት 
በወቅቱ ወደ ትውልድ ሀገራቸው ኢትዮጵያ ተመልሰው 
የቻሉትን ለማድረግ ወሰኑ:: 

በወቅቱ በውሳኔያቸው የተደሰቱት ስዊዘርላንዳውያን 
አሳዳጊዎቻቸውም የበጎ ሥራቸው አጋር በመሆን 
አግዘዋቸዋል:: ወይዘሮ ፀሐይ ወደ ኢትዮጵያ በመጡበት 
ቅጽበት ሙሉ አቅማቸውን፣ ጊዜ፣ ጉልበትና ገንዘባቸውን 
ሳይሰስቱ ሠጥተዋል:: ማረፊያቸውንም ድርጅቱ 
ከሚገኝበት ኮተቤ አካባቢ በማድረግ ችግረኛ ሕጻናትን 
ሰብስበው አሳድገዋል:: ቀስ በቀስም ትምህርት እንዲማሩ 
ብሎም ራሳቸውን እንዲችሉ በማድረግ የበርካታ ሕጻናትን 
ነገ ብሩህ ማድረግ እንደቻሉ ታሪካቸው ያስረዳል:: 

በኢትዮጵያዊነት ጥልቅ ፍቅርና ቁጭት የተመሠረተው 
ሰላም የሕጻናት መንደር አንድ ሁለት እያለ ሕጻናቱን 
ከማሳደግና መንከባከብ በተጓዳኝ በማስተማር ሥራ ላይ 
ይሰማራል:: በዚህም የድርጅቱ መስራችና ባለቤት ወይዘሮ 
ጸሐይ፤ ቁጭታቸውን በሥራና ሥራ ብቻ መወጣት ችለዋል:: 
ሙሉ ለሙሉ መቀመጫቸውን ኢትዮጵያ በማድረግም በጎ 
ሥራቸውን ሲከውኑ ሶስት አስርት ዓመታት ተቆጥረዋል:: 

ወይዘሮ ጸሐይ ሕጻናትን በማሰባሰብ፣ በመመገብና 
በማስተማር ሥራ ውስጥ በማሳለፋቸው እጅግ ደስተኛ 
እንደሆኑም ይነገርላቸዋል:: 

ድርጅቱ ከርዳታ ሰጪ ድርጅትነቱ በተጨማሪ 
የቢዝነስ ተቋም የመሆን አጋጣሚን በመፍጠር በርካታ 
ሥራዎችን እየሠራ ስለመሆኑ በሰላም የሕጻናት መንደር 
የማምረቻ ክፍል ማናጀር አቶ ሙስጠፋ ታፊሮ ገልፀዋል:: 
እሳቸው እንዳሉት፤  በድርጅት ውስጥ ሕጻናት እንደ አንድ 
ቤተሰብ በእንክብካቤ ያድጋሉ፤ ትምህርታቸውን ይማራሉ፤ 
በሚፈልጉት ሙያ ሰልጥነው ወደ ሥራ ይሰማራሉ:: 
የድርጅቱ አንድ አካል በሆነው ቴክኒካል ኮሌጅ ውስጥ 
በግቢው ካደጉ ልጆች በተጨማሪ በአካባቢው የሚገኙ 
ልጆችም በቴክኒካል ኮሌጁ መማር ይችላሉ:: 

በኮሌጁ በተለያየ የሙያ ሥልጠና ሰልጥነው 
ራሳቸውን የቻሉ በርካታ ኢትዮጵያውያን አሉ:: ሰላም 
የሕጻናት መንደር በሀገሪቱ የታወቀ የቴክኒክና ሙያ 
ማሰልጠኛ ተቋምም ነው:: በአፍሪካ ከሚገኙ የቴክኒክና 
ሙያ ማሰልጠኛ ተቋማት በ10ኛ ደረጃ ላይ ይገኛል:: 

ልጆችን ሰብስቦ ከመንከባከብ፣ ማሳደግና ከማስተማር 
ጎን ለጎን ወጣቶች የሚሰማሩበትን የተለያዩ በሮች 
የከፈተው ሰላም የሕጻናት መንደር ቴክኒካል ኮሌጅ 
ሲከፈት በድርጅቱ ያደጉ ሕጻናትን በሙያ አሰልጥኖ ወደ 
ሥራ ለማሰማራት በሚል እንደነበር ያስታወሱት አቶ 
ሙስጠፋ፤ በሂደት ግን ከድርጅቱ ውጭ ያሉ ተማሪዎችም 
መሰልጠን የሚችሉበትን ዕድል በማማቻቸት ቴክኒካል 
ኮሌጁ በምግብ ሙያ፣ በጋራዥ ሥራ፣ በጋርመንት፣  
በብረታብረትና በእንጨት ሥራ ሙያተኞችን ሲያፈራ 
እንዲሁም የተለያዩ ምርቶችን አምርቶ ለገበያ ሲያቀርብ 
ቆይቷል ሲሉ ያብራራሉ::

በቴክኒክ ኮሌጅ ዕውቅናን ያተረፈውና ከማሰልጠን 
ባለፈ አምርቶ ለገበያ ሲያቀርብ የቆየው ሰላም የሕጻናት 
መንደር፣ የማምረት ሥራውን ገቢ ከማመንጨት ሥራ 
ለይቶ እንዲሠራ ከመንግሥት በተሰጠው አቅጣጫ 
መሰረት በ2004 ዓ.ም ‹‹ፀሐይ ሮሽሊ ኢንዱስትሪያል 
እና አግሪካልቸራል ኢንጅነሪንግ ኮሌጅ›› ሆኖ በመቋቋም 
አንድ የቢዝነስ ተቋም ሆኗል:: ከሕጻናት ማሳደጊያ ተነጥሎ 
የቢዝነስ ተቋም የሆነው ፀሐይ ሮሽሊ ኢንዱስትሪያል 
እና አግሪካልቸራል ኢንጅነሪንግ ኮሌጅ ባሰለጠናቸው 
ሙያተኞች እጅ የተመረቱ የተለያዩ ምርቶችን ለገበያ 
ያቀርባል::  

‹‹ድርጅቱ ለትርፍ የተቋቋመ እንደመሆኑ ያተርፋል›› 
ያሉት አቶ ሙስጠፋ፤ ጸሐይ ሮሽሊ ኢንዱስትሪያል እና 
አግሪካልቸራል የሕጻናት ማሳደጊያው እህት ኩባንያ 
እንደሆነ ገልጸው፤ የድርጅቱ ምርትም በገበያ ተወዳድሮ 
እንደሚሸጥ ተናግረዋል:: የሚያተርፈውን ትርፍም መልሶ 
ለሕጻናቱ ማሳደጊያ ያውላል:: የድርጅቱ ዋና ዓላማና ግብም 
ትርፉን ሕጻናት እንዲያድጉበትና ነገ የተሻለ ሕይወት 
እንዲኖራቸው ለማድረግ እንደሆነ ነው አቶ ሙስጠፋ 
ያስረዱት:: 

ገቢ እያመነጨ መልሶ ለሕጻናቱ የሚከፍለው ጸሐይ 
ሮሽሊ ኢንዱስትሪያል እና አግሪካልቸራል ኮሌጅ፣ 
አዳዲስ ነገሮች በመፍጠር ላይም እንደሚሠራ አቶ 
ሙስጠፋ ጠቁመዋል፤ ተቋሙ  አርሶ አደሩን ሊጠቅሙ 
በሚችሉ ተግባራት ላይ ትኩረት አድርጎ የሚሠራ ሲሆን፤ 
በዋናነት አዳዲስ ነገሮችን በመፍጠር እንዲሁም የሰዎችን 
ሃሳብና ዕቅድ በመውሰድ ደንበኞች የሚፈልጉትን ሥራ 
ሠርቶ ያስረክባል:: በተለይም አርሶ አደሩ ላይ ትኩረት 
በማድረግ እህል የሚወቃበትን፣ የሚያጭድበትን፣ መኖ 
የሚያዘጋጅበትን፣ ወተት የሚይዝበትንና ሌሎችንም 
ቁሳቁስ ያመርታል:: 

ድርጅቱ ብረትና እንጨት በመጠቀም ጀልባን ጨምሮ 
የተለያዩ የእንጨት ሥራዎችና የብረታ ብረት ሥራዎችን 
ያመርታል የሚሉት አቶ ሙስጠፋ፤ ከምርቶቹ መካከልም 
የልጆች መጫወቻዎች፣ ኩር ኩር ጋሪ፣  ገልባጭ፣ ውሃ 
ማውጫ የእጅ ፓምፖች፣ የንብ ቀፎ፣ ማርን ከሰፈፉ 
መለያ፣ በንብ ከመነደፍ መከላከያ /ማጨሻ/፣ ሩዝን 
ከገለባ መለያ፣ እንደ በቆሎና ስንዴ የመሳሰሉ ሰብሎችን 
የሚፈለፍል ማሽን፣ የእንስሳት መኖ መክተፊያ፣  ኮምፖስት 
ማዘጋጃ፣ ለግንባታ አገልግሎት የሚውል የሸክላ ጡብ፣ 
የጣሪያ ክዳን፣ ብሎኬት ማምረቻ ማሽን፣ የወፍጮ ድንጋይ 
እንደሚገኙበት ጠቁመዋል:: በርና መስኮቶችን ጨምሮ 
የምግብ ጠረጴዛና የቤት ውስጥ ቁሳቁሶችንም ያመርታል::

በሀገሪቱ ችግር ፈቺ ሥራዎችን እየሠራ ያለው 
ኮሌጁ፣ ምርቶቹ በሙሉ ጥራታቸውን የጠበቁና ተፈላጊ 
እንደሆኑም ነው አቶ ሙስጠፋ የገለጹት:: በተለይም 
አርሶ አደሩን የሚያግዙና የሚደግፉ ማሽኖችን በመሥራት 
ቀዳሚ እንደሆነ ገልጸው፤ በቅርቡም አዲስ የበቆሎ 
መፈልፈያ ማሽን መሥራቱን  ጠቅሰዋል:: ይህን የበቆሎ 
መፈልፈያም በቆሎ በስፋት በሚመረትባቸው አካባቢዎች 
ተደራሽ ለማድረግ ጥረት እያደረገ እንደሆነና ከመንግሥት 
የሥራ ኃላፊዎች ጋር በመነጋገር ማሽኑን በቆሎ በስፋት 

ሰላም የሕጻናት መንደር፣ ከበጎ አድራጎት ድርጅትነት ባሻገር 
በሚመረትበት ጦላይ አካባቢ ወስዶ ለአርሶ አደሩ  
ለማድረስ በዝግጅት ላይ እንደሆኑም ተናግረዋል::

ከዚህ በተጨማሪም ጤፍ፣ በቆሎና ስንዴን በአንድ 
ጊዜ መውቃት የሚችል ማሽን መሥራት መቻሉን ገልጸው፤ 
በተለይም እንደ በቆሎና ባቄላ የመሳሰሉ ምርቶችን ሸልቅቆ 
ምርቱን ከገለባ በመለየት ገለባውን መኖ እንደሚያደርግ 
ይገልፃሉ:: እነዚህን ማሽኖችም ለአርሶ አደሩ ተደራሽ 
በማድረግ የአርሶ አደሩን ጊዜ፣ ጉልበትና ገንዘብ ማዳን 
እየተቻለ መሆኑንም ጠቅሰው፣ የአርሶ አደሩን ድካም 
ከማቃለል ባለፈም እነዚህን ማሽኖች ከውጭ በማምጣት 
የሚጠፋውን የውጭ ምንዛሪ ማዳን እንደሚቻል አቶ 
ሙስጠፋ አስረድተዋል::

‹‹የተለያዩ ድርጅቶች አዳዲስ ነገር ሲሠሩ ወደ 
ጸሐይ ሮሽሊ ኢንዱስትሪያል እና አግሪካልቸራል ኮሌጅ 
በመምጣት እገዛና ድጋፍ ይጠይቃሉ›› የሚሉት አቶ 
ሙስጠፋ፤ በቅርቡም አርባምንጭ ዩኒቨርሲቲ 25 
ሚሊዮን የኢትዮጵያ ሕዝብ የሚመገበውን ቆጮ መፋቅ 
የሚያስችል ማሽን ሠርቶ ወደ ድርጅቱ ማምጣቱን 
ተናግረዋል:: ከድርጅቱ ጋር በጋራ ለመሥራት ስምምነት 
መደረጉንም ጠቅሰው፣ በዚህም ቆጮ በሥርዓት ባለመፋቁ 
የሚፈጠረውን ችግር መፍታት እንደሚቻል ጠቅሰዋል:: 
ትልቁን ትኩረት ለግብርና ሥራዎች ሰጥቶ የሚሰራው ይህ 
ተቋም፣ በአሁኑ ወቅት በተለይም መንግሥት ትኩረት 
ላደረገባቸው የስንዴና የሩዝ ምርቶች መፈልፈያ ማሽን 
ማምረት ችሏል ብለዋል:: 

እሳቸው እንዳሉት፤ የተቋሙ አብዛኛዎቹ ምርቶች 
ሸማቹ በፈለገው መሠረት በትዕዛዝ የሚሠሩ ናቸው::  
እስካሁን ያላቸው የገበያ ሁኔታ ትዕዛዝን መሠረት ያደረገ 
ቢሆንም፣ በአሁኑ ወቅት አምርተው ወደ መሸጥ እየገቡ 
ነው:: የድርጅቱ ምርቶች መደበኛ እና መደበኛ ያልሆኑ 
በሚል በሁለት ይከፈላሉ፤ መደበኛ የሆኑት ለአርሶ አደሩ 
አገልግሎት የሚውሉትን ጨምሮ የተለያዩ ቁሳቁስ ናቸው:: 
መደበኛ ያልሆኑት ደግሞ ገበያ የሚፈለግላቸው ሥራዎች 
ናቸው:: በኤግዚቢሽንና ባዛሮች ላይ በመሳተፍ ችግሮችን 
በመለየትና ለችግሩ መፍትሔ የሚሆኑ ቁሶችም ይመረታሉ:: 

ለአብነትም አርሶ አደሩ ምን እንደቸገረው በመጠየቅ  
በሚፈልግበት መንገድ ተሻሽለው  የሚሠሩ ሥራዎች 
ናቸው:: ከእነዚህ ሁለት አይነት አሠራሮች ውጭ ደግሞ 
አሁን ላይ ድርጅቱ  የፈርኒቸር ምርቶችና የኮንስትራክሽን 
ግብዓቶችን ለመስራት ተዘጋጅቷል::  ለአብነትም ብሎኬት፣ 
ብረት፣ የጣሪያ ክዳን፣ ጌጠኛ ቪላዎችን፣ ካፌዎችንና 
ሬስቶራንቶች ለመለየት የሚያገለግሉ ጡቦችን አምርቶ ወደ 
ገበያ የማውጣት ዕቅድ ይዞ እየሠራ ይገኛል::  

‹‹ምርቶቹ በከፍተኛ ጥራትና በትክክለኛው ጥሬ ዕቃ 
የሚመረቱ በመሆናቸው ዋጋቸው ሌሎች ከሚያመርቷቸው 
ጋር ሲነጻጸር ከፍተኛ ነው›› የሚሉት አቶ ሙስጠፋ፤ ይህ 
በመሆኑም የድርጅቱ ምርቶች የጥራት ጥያቄ ተነስቶባቸው 
እንደማያውቅና ተፈላጊነታቸው ከፍተኛ እንደሆነም 
ተናግረዋል:: 

ድርጅቱ ለእዚህ ስራውም 160 ሠራተኞች የሥራ 
ዕድል መፍጠሩን ጠቅሰው፣ ሠራተኞቹም በቋሚነትና 
በጊዜያዊነት የተቀጠሩ መሆናቸውን ይገልጻሉ፤ በቀጣይም 
ሥራዎቹን በማስፋት ተጨማሪ የሥራ ዕድል የመፍጠር 
ዕቅድ እንዳለም አቶ ሙስጠፋ ተናግረዋል::

ማህበራዊ ኃላፊነትን ከመወጣት አንጻርም ድርጅቱ 
በራሱ ማህበራዊ ሃላፊነትን የሚወጣ ቢሆንም፣ በኮሌጁ 
በኩል የተለያዩ ድጋፎችን ለማህበረሰቡ በማድረግ 
ይታወቃል:: እህት ኩባንያ የሆነው ጸሐይ ሮሽሊ 
ኢንዱስትሪያል እና አግሪካልቸራል ኮሌጅ፣ እንደ ቢዝነስ 
ተቋም ለአካባቢው ማህበረሰብ ግማሽ ኪሎ ሜትር 
የሚደርስ የአስፋልት መንገድ አስገንብቷል:: አካባቢውን 
ለማስጠበቅ የደንብ ልብስ አሰፍቶ የጥበቃ ሠራተኞችን 
በመቅጠር፣ ወጣቶችን አደራጅቶ ማምረቻ ማሽን 
በመስጠትና ሌሎች ማህበራዊ ኃላፊነቶችን በመወጣት 
የድርሻውን እየተወጣም ይገኛል:: 

በቀጣይም ድርጅቱ በዋነኛነት የአርሶ አደሩን ችግር 
በመረዳት መፍትሔ ለመሆን እንደሚሠራ የጠቀሱት 
አቶ ሙስጠፋ፤ ለእዚህም በአራት ጉዳዮች ላይ ትኩረት 
ማድረጉን ጠቁመዋል:: እሳቸው እንዳሉት፤ ለአጨዳና 
ቅድመ አጨዳ የሚውሉ እንዲሁም የተለያዩ አርሶ አደሩን 
የሚያግዙ ማሽነሪዎችን ያመርታል:: በኮንስትራክሽን 
ግብዓቶች ላይ ያለውን ክፍተት ለመሙላት ብሎኬት፣ 
ጣሪያዎችንና ብረት በጥራት አምርቶ ያቀርባል:: በውጭ 
ምንዛሬ ወደ ሀገር ውስጥ የሚገባውን የወፍጮ ድንጋይ 
በሀገር ውስጥ ያመርታል:: የቤትና የቢሮ ቃዎችንም እንዲሁ 
አምርቶ ለገበያ እንደሚያቀርብ አመላክተዋል:: 



በኃይሉ አበራ

በከተሞች መካከል የሚደረጉ ውድደሮች እና የልምድ 
ልውውጦች ለከተሞች ፈጣን እድገት ጉልህ ፋይዳው 
እንዳለው ይታመናል።  ባለፉት ዓመታት ከተሞች በጋራ 
ለመሥራት ያግዘናል ያሉትን የከተሞች ፎረም መስርተው 
ሲሠሩና የልምድ ልውውጥ ሲያደርጉ ከነበረበት ሁኔታም 
መረዳት የሚቻለው ይህንኑ ነው።  

  የኢትዮጵያ ከተሞች ፎረም በ2002 ዓ.ም በአዲስ 
አበባ ከተማ ነበር የተጀመረው፡፡ ፎረሙ ለስምንት ጊዜ 
በተለያዩ ከተሞች ተካሂዷል። ይህ በተለያዩ የሀገሪቱ 
ከተሞች ሲስተናገድ የነበረ መድረክ፣ ከተሞች የልምድ 
ለውውጥ እንዲያደርጉ ከፍተኛ አስተዋጽኦ ማድረጉም 
ይታወቃል፡፡ ዘንድሮም  መድረኩ በቅርቡ እንደሚካሄድ 
ተጠቁሟል፡፡

የዘንድሮው የኢትዮጵያ ከተሞች ፎረም በአዲሱ 
የደቡብ ኢትዮጵያ ክልል ወላይታ ሶዶ ከተማ ከየካቲት 
ዘጠኝ እስከ አስራ አምስት ቀን 2016 ዓ.ም ይካሄዳል፡፡ 
ይህ ለዘጠነኛ ጊዜ የሚካሄደው የከተሞች ፎረም “የዘመኑ 
ከተሞች ለኢትዮጵያ ብልፀግና” በሚል መሪ ሃሳብ 
የሚካሄድ ስለመሆኑ በቅርቡ በተሰጠ ጋዜጣዊ መግለጫ 
ላይ ተጠቁሟል፡፡ 

 የከተማና መሠረተ ልማት ሚኒስትር ወይዘሮ 
ጫልቱ ሳኒ ይህን ዘጠነኛውን የኢትዮጵያ ከተሞች ፎረም 
አስመልክተው በሰጡት መግለጫ ላይ እንደተናገሩት፤ 
በፎረሙ ለማህበራዊ፣ ኢኮኖሚያዊ ጉዳዮች ትርጉም 
ባላቸው መሠረተ ልማቶች ላይ ትኩረት ይደረጋል። 

በከተሞች መካከል ጤናማ የውድድር መንፈስ 
እንዲኖር ይሠራል ያሉት ሚኒስትሯ፤ በዘጠነኛው 
የኢትዮጵያ ከተሞች ፎረም ላለፉት ዓመታት ለስምንት 
ጊዜ ከተካሄዱት ፎረሞች በተለየ መንገድ ብዙ እውቀት 
እና ልምድ የሚገኝበት እንደሆነም አመላክተዋል፡፡ 

ሚኒስትሯ እንዳሉት፤ የከተማና መሠረተ ልማት 
ሚኒስቴር በአዋጅ 1663/2014 መሠረት ከተሰጠው 
ኃላፊነት አኳያ በዋናነት በከተማው አመራር እና 
አስተዳደር ጉዳዮች ላይ በትኩረት ይሠራል። በከተሞች 
የጋራ ተጠቃሚነትን ማረጋገጥ የሚችሉ የወል መሠረተ 
ልማቶች፣ የእግረኛ መንገዶች፣ የሳይክል መሄጃ መንገዶች 
የትኞቹ ከተሞች ቴክኖሎጂን አስቀድሞ በመጠቀም 
እና ችግሮችን ቀድሞ በማወቅ ወደ ተግባራዊ የግንባታ 
እንቅስቃሴ ስለመግባታቸውም በፎረሙ ላይ የሚፈተሽ 
ይሆናል፡፡ 

የከተማ ነዋሪዎች እና ተቋማትን በማቀናጀት በተለይ 
ከተማውን የሚመራው አካል ከተማውን ለመምራት 
የሚያስችል አቅም እና አውቀት ሊኖረው ይገባል። 
ከተሞች እየሰፉ እና እያደጉ እንደመሄዳቸው ሁሉ 
ፍላጎቶችም በዚያው ልክ እየሰፋ የሚሄድ በመሆኑም 
በተለመደው አሠራር መራመድ አይቻልም፡፡ 

ለእዚህም በከተሞች አመራር ላይ ትኩረት በማድረግ 
የአቅም ግንባታ ሥራዎች እየተሠራ ነው። ከኢትዮጵያ 
ሲቪል ሰርቪስ ዩኒቨርሲቲ ጋር በመሆንም እያደገ 
የመጣውን የከተማ ልማት ፍላጎት መምራት የሚያስችሉ 
አቅሞች የማሳደግ ሥራዎች እየተሠሩ ናቸው።

በኢትዮጵያ ከተሞች ፎረም የከተሞች ኤግዚቢሽን፣ 
ከተማን የማስተዋወቅ፣ ከተማን የማነቃቃት፣ የትኛው 
ከተማ ምን ላይ ነው ያለው ከተማውን የሚመራው አካል 
ምን ዓይነት ቁርጠኝነት አለው፤ ምን ግብ አለው፤ ምንስ 
ማሳካት ይፈልጋል፤ የሚለው ይታያል ያሉት ሚኒስትሯ፤ 
ይም ፎረሙ የከተማው ነዋሪ የልማቱ አካል እንዲሆንና 
የእኔነት ስሜት እንዲያዳብር በማድረግ ትልቅ አስተዋጽኦ 
ይኖረዋል ብለዋል፡፡ በዚህም ተሞክሮ ያላቸው ከተሞችን 
የማወዳደርና የመሸለም  ሥራዎች ተግባራዊ ይደረጋሉ 
ሲሉም አስታውቀዋል።

እሳቸው እንዳብራሩት፤ በተመሳሳይ ደረጃ ያሉ 
ከተሞች ይወዳደራሉ፡፡ ለክልል ተጠሪ የሆኑ ከተሞችም 
እንዲሁ ክልሉ ባወጣው ስታንዳርድ መሠረት ያሸነፈውን 
ከተማ ከሌላው ክልል ጋር በማወዳደር  የውድድር ስሜቱን 
ለማጠናከር ይሠራል።   የአገልግሎት አሰጣጣቸውም 
እንዲሁ በነዋሪዎቻቸው እና በገለልተኛ ወገን ስለመሻሻሉ 
ይታያል። በዚህም ዜጎችን መሠረት ባደረገ መልኩ የዜጎች 
የእርካታ ደረጃ ይረጋገጣል፡፡ ይሄንን ሙሉ በሙሉ 
መተግበር ባይቻልም በርካታ ከተሞች አገልግሎታቸውን 
የማዘመን፣ በቴክኖሎጂ የማስደገፍ፣ ከሕዝብ ጋር 
በቅርበት የመሥራት ጥረቶች በመኖራቸው እውቅና 
የሚሰጥባቸው ይሆናል፡፡ 

መሠረተ ልማት
ኢኮኖሚ

‹‹ከተሞች ለማህበራዊና ኢኮኖሚያዊ ዕድገት 
የራሳቸው ሚና አላቸው›› ያሉት ሚኒስትሯ፤  የዘመኑ 
ከተሞች ለኢትዮጵያ ብልፅግና በሚለው መሪ ቃል 
የተዘጋጀው ዘጠነኛው ፎረም ከተሞች መዘመን አለባቸው 
በሚለው ቁርጠኝት እንደሆነ ገልጸው፤ ከተማና መሠረተ 
ልማት ሚኒስቴር ከደቡብ ኢትዮጵያ ብሔራዊ ክልላዊ 
መንግሥት ጋር በጋራ በመሆን በወላይታ ሶዶ የሚዘጋጀው 
ፎረሙ የተቀናጀ የከተሞች ልማት ላይ ትኩረት ይደረጋል 
ብለዋል። 

የልማት አንዱና ትልቁ አቅም መንግሥት መሆኑን 
ጠቅሰው፤ ልማትን ከግብ ለማድረስ መንግሥት፣ የልማት 
አጋሮችንና ነዋሪዎችን በማስተባበር እንደሚሠራም 
ገልጸዋል። የከተሞች ፎረም ዓላማም ለልማት ድርሻ 
ያላቸው አካላት፣ መንግሥት እና የልማት አጋሮች 
አንዲሁም የከተማ ነዋሪዎችን እውቀት፣ ሙያ እና ሀብት 
በማስተባበር የሚከናወን መሆኑን አስታውቀዋል። 

ሚኒስትሯ እንዳሉት፤ ጤናማ የውድድር መንፈስ 
በከተሞች መካከል እንዲፈጠር ከማድረግ አንፃር 
የኢትዮጵያ ከተሞች ፎረም የጎላ ሚና አለው። ከተማን 
ከከተማ የማወዳደሩ ጉዳይ ባደጉት ሀገራት ጭምር 
በከፍተኛ ደረጃ ከተሞቻቸውን እያሳደገ ነው። የልምድ 
ለውውጥ የማስፋት አቅሙ ከፍተኛ በመሆኑ ጤናማ 
የውድድር መንፈስ በከተሞቻችን መካከል እንዲደረግ 
በትኩረት ይሠራል።

የሀገሪቱ ከተሞች ከተለያዩ ካምፓች ተነስተው 
የተጀመሩና እየሰፉ የመጡ ናቸው፡፡ አሁን ግን የትኛው 
አካባቢ ለየትኛው መሠረተ ልማት ይዋል የሚለው 
በትኩረት የሚሠራበት ይሆናል።  ዘጠነኛው የኢትዮጵያ 
ከተሞች ፎረም በከተሞች መካከል ጤናማ የእርስ በእርስ 
ውድድር እንዲኖር የሚያግዝ በመሆኑ የምርጥ ከተሞች 
ውድድርና ሽልማት ይኖራል። 

ፎረሙ የከተማ ከንቲባዎች እና አመራሮች 
የነዋሪዎቻቸውን ችግሮች ለመፍታት በጋራ እንዲመክሩ 
እድል ይፈጥራል፤ ከንቲባዎች በሚመሯቸው ከተሞች 
በሥራ ዕድል ፈጠራ፣ በመኖሪያ ቤት ግንባታ እና 
በመሠረተ ልማት አቅርቦት ባለሀብቱን እና ኅብረተሰቡን 
በማሳተፍ እንዲሁም ባለቤት በማድረግ ከተሞች ላይ 
ውጤት ማምጣትን መሠረት ያደረገ ነው፡፡

 ከተሞችን ውብ፣ ጽዱ እና አረንጓዴ በማድረግ 
ለነዋሪዎች ምቹ ሁኔታን በመፍጠር፣ ድህነት ቅነሳ እና 
ዘላቂ ልማትን ለማረጋገጥ  በትኩረት ይሠራል። ከዚህም 
ባለፈ ፎረሙ በከንቲባዎች መካከል የእርስ በእርስ 
ትብብር እና የተሞክሮ ልውውጥ እንዲኖር ያስችላል 
ሲሉም ሚኒስትር ወይዘሮ ጫልቱ አብራርተዋል፡፡

በከተሞች ለሚታዩ ችግሮች መፍትሄ ለማኖር 
የተናጠል ሳይሆን የጋራ መፍትሔ ለማምጣትና 
የልምድ ልውውጦችን ለማድረግ እንደሚያስችል 
ገልጸዋል።  ፎረሙ የከተማ ከንቲባዎች ተገናኝተው 
በወቅታዊ የከተሞች የትኩረት አጀንዳ ላይ ጽሁፍ ቀርቦ 
የሚወያዩበት፣ የተሻለ አሠራር ካላቸው ከንቲባዎች ልምድ 
የሚለዋወጡበት፣ ያጋጠማቸው ፈተና ካለም መፍትሔ 
በጋራ የሚያፈላልጉበት እና የተሻለ አፈጻጸም ላከናወኑ 
ከንቲባዎች ዕውቅና የሚሰጥበት እንደሆነም ተናግረዋል። 

 የድቡብ ኢትዮጵያ ክልል የከተማና መሠረተ 
ልማት ቢሮ ኃላፊ አቶ ብርሃኑ ዘውዴ በበኩላቸው 
እንዳሉት፤ የደቡብ ኢትዮጵያ ክልል አዲስ የተደራጀ 
ክልል እንደመሆኑ፣ የፎረሙ በክልሉ መካሄድ መልካም 
አጋጣሚዎችን ይፈጥራል። በክልሉ ያሉ ከተሞች 
እንዲነቃቁና የመሠረተ ልማት ግንባታ ተሞክሮ እንዲያገኙ 

የከተሞች ፎረም- ለዘመናዊ የከተሞች ዕድገት 

የልማት አጋሮች እና ከተማን የሚረዱ፣ ከተማ 
ውስጥ ሆነው የሥራ እድል የሚፈጥሩ እንዲሁም በተለየ 
መንገድ አስተዋፅኦ የሚያበረክቱ በፎረሙ እውቅና 
እንደሚሰጣቸው ተናግረዋል። ሴሚናሮች፣ የፓናል 
ውይይቶች እና የተለያዩ ሁነቶች እንደሚካሄዱም 
ጠቅሰው፤ የዩኒቨርሲቲ መምህራን፣ በዘርፉ የተሰማሩ 
ባለሙያዎች፣ ሃሳባቸውን የሚያንሸራሽሩበት፣  የከተማና 
መሠረተ ልማት አዲስ ፖሊሲ እያዘጋጀ የሚገኝ መሆኑንም 
አመልክተዋል፣ ለዚያ የሚሆኑ ግብዓቶች በፎረሙ 
የሚሰበሰብ እንደሆነም አስረድተዋል። 

ያስችላል።  
ክልሉ በአዲስ መልኩ ከተደራጀ በኋላ በተለይ 

ከተሜነት ላይ ልዩ ትኩረት አድርጎ እየሠራ እንደሚገኝ 
የቢሮ ሃላፊው አስታውቀዋል። በተለይም በክልሉ 
በጥሩ እድገት ላይ ከሚገኙት ከተሞች አንዷ የሆነችው 
የወላይታ ሶዶ ከተማ ዘጠነኛውን የኢትዮጵያ ከተሞች 
ፎረም ማዘጋጀቷ በክልሉ ለሚገኙ ሌሎች ከተሞች ተስፋ 
የሚሰጥ መሆኑን አስታውቀዋል። ከ30 በላይ የሚሆኑ 
የክልሉ ከተሞች በፎረሙ ላይ ተሳታፊ እንደሚሆኑ 
ጠቅሰው፣ ይህም ብቃት ያለው ተሳትፎ ለማድረግ ያግዛል 
ብለዋል።

 ደቡብ ኢትዮጵያ ክልልን ተወዘዋውሮ ለመጎበኘት 
ሰላማዊ ሁኔታ እንዳለ ጠቅሰው፣ የዚህ መሰል ሀገራዊ 
እና ብዙ ከተሞች የሚሳተፉበት፣ ብዙ ልምድ ልውውጥ 
የሚደረግበት ምናልባትም በአቅራቢያው ያሉ ከተሞችን 
ተዘዋውረው የሚጎበኙበት አጋጣሚ የሚፈጠርበት 
መሆኑን አስታውቀዋል።

እሳቸው እንዳስታወቁት፤ ይህ ሀገራዊ ሁነት ፍጹም 
ሰላማዊ እንዲሆን  በቂ ዝግጅት እየተደረገ ነው፤ ከቦታ 
ልየታ ጀምሮ ከከተማ አስተዳደሩ ጋር በመሆን ከቀደሙት 
የከተማ ፎረሞች ምን መልካም ልምዶች አሉ? ምን ዓይነት 
ዝግጅቶች መጨመር አለባቸው? የሚለውም ተለይቶ 
ከሚኒስቴር መስሪያ ቤቱ ጋር በመሆን ዝርዝር እቅድ 
ተዘጋጅቶ ተግባራዊ ይደረጋል።

መድረኩ ከሌሎች ከተሞች ጋርም በጥምረት 
መሥራት እድል የሚሰጥ ነው ያሉት አቶ ብርሃኑ፤ 
ለፎረሙ ስኬታማነት ሁሉም የደቡብ ኢትዮጵያ ከተሞች 
ከወላይታ ሶዶ ከተማ ጋር በትብብር እየሠሩ መሆናቸውን 
አመላክተዋል። 

የወላይታ ሶዶ ከተማ ከንቲባ አቶ ጀግና አይዛ 
በበኩላቸው እንደተናገሩት፤ የወላይታ ሶዶ ከተማ 
በደቡብ ኢትዮጵያ ክልል ካሉ ከተሞች  ዘጠነኛውን 
የኢትዮጵያ ከተሞች ፎረም ለማከበር ከተመረጠች 
ጊዜ አንስቶ ከክልሉ ከተማና መሠረተ ልማት ቢሮ እና 
ከወላይታ ዞን አስተዳደር ጋር በመሆን የቅድመ ዝግጅት 
ሥራዎች መከናወን ጀምረዋል፡፡

በከተማው እምብርት ላይ ለፎረሙ የሚሆን 25 
ነጥብ 33 ሄክታር ቦታ መዘጋጀቱንም ገልጸዋል፡፡ ለዚህም 
አስፈላጊ የሆኑ መሰረተ ልማቶችን በማሟላት የቦታ 
ማጽዳት ሥራዎች ከወዲሁ መሠራታቸውን ጠቁመዋል። 
የአካል ጉዳተኞችንና ፆታን ታሳቢ ያደረገ የመጸዳጃ 
ቤት ዝግጅቶች፣ መንገድና ፓርኪንግ እየተዘጋጁ ናቸው 
ያሉት ከንቲባው፣ የፎረሙ ተሳታፊ ከተሞች ራሳቸውን 
የሚወክሉ ሥራዎችን የሚያሳዩባቸው ቦታዎችን 
የሚያሳይ የውሃ፣ የመብራት መስመር፣ የሚዘረጉበት 
ቦታ የሚያሳይ፣ በዲዛይን ደረጃ መሠራት እንዳለባቸውና 
እየተዘጋጁ እንደሆነም አመላክተዋል።

ሰባት መግቢያ በሮች ያሏት የወላይታ ሶዶ ከተማ 
ዘጠነኛው የኢትዮጵያ ከተሞች ፎረም በደማቁ 
እንዲከናወን የቅድመ ዝግጅት ሥራዎች እየተሠራ ሲሆን፤ 
ከወላይታ ሶዶ ዩኒቨርሲቲ ጋር በመሆንም “የወላይታ ሶዶ 
ከተማ ከየት ወደየት” የሚል ጥናታዊ ፅሁፍ የሚቀርብ 
እንደሆነ ተጠቁሟል።

የከተማውን ጽዳትና ውበት የመጠበቅ፣ ሰላምና 
ጸጥታን የማስጠበቅ በተለይ የሕዝብ ውይይት ሥራ 
የማከናወን፣ የእንግዳዎች አቀባበልና ማረፊያ ቦታዎችን 
የማመቻቸት ሥራዎችን ለመከናወን ከዚህ ቀደም ፎረሙ 
የተካሄደባቸውን ከተሞች ተሞክሮ የመቅሰም ሥራ ቀደም 
ብሎ መሠራቱን ተገልጿል፡፡ 

አቶ ብርሃኑ ዘውዴወይዘሮ ጫልቱ ሳኒ አቶ ጀግና አይዛ

ዘጠነኛው የከተሞች ፎረም 
ዓላማም ለልማት ድርሻ 

ያላቸው አካላት፣ መንግሥት 
እና የልማት አጋሮች 

እንዲሁም የከተማ ነዋሪዎችን 
እውቀት፣ ሙያ እና ሀብት 

በማስተባበር የሚከናወን ነው



በትረ ሙሴ (መልከ ኢትዮጵ) 

ኢትዮጵያውያን እንደዓይናችን ብሌን ስለምናየው፣ 
በህዳሴ ግድባችን ለዓለም ማኅበረሰብ ያንፀባረቅነው 
አንድ ገናና እውነት አለን:: እርሱም ማንም 
የማይጎዳበት፣ ይልቁንም የጋራ ተጠቃሚነት መርሕ 
ነው:: በዚህ አቃፊና አሳታፊ ሀሳብ እና እምነት ላለፉት 
ከአስር ለበለጡ ዓመታት ተጉዘን የህዳሴ ግድባችንን 
እያገባደድን እንገኛለን:: በዚህ የንቅናቄ ወቅት ከግብፅም 
ሆነ ከሱዳን ከፍ ሲልም ከጎናቸው ካሰለፏቸው 
ወዳጆቻቸው ከሆኑ ሀገራት የሚደርስብን ጫና ምን 
ያክል እንደሆነ በትውስታ ማኅደራችን ላይ የተከተበ 
እውነታ ነው::

በግብፅ መንግሥት በኩል እየተስተዋለ ያለው 
የአንድ ወገንን ተጠቃሚነት የሚያንፀባርቅ አካሄድ 
ከታሪክ አንጻር ኢትዮጵያ ያልተሳተፈችበትን እኤአ 
የ1929 እና የ1959 ስምምነትን እንደመነሻ ወስዶ 
የሚሞግት ነው:: ባለፉት ዓመታት የሦስትዮሽ ድርድሩ 
በሁለት እግሩ እንዳይቆም እንቅፋት ከፈጠሩ ሁነቶች 
ውስጥ ይሄን መሳይ ኢ-ፍትሐዊ የታሪክ ስምምነት 
ተጠቃሽ ነው::

ቅኝ ግዛት በተስፋፋበት የ19ኛው ክፍለ ዘመን 
መጀመሪያና መገባደጃ ላይ አፍሪካውያን በብዙ 
የአውሮፓ ሀገራት ቅኝ ግዛት ስር ነበሩ:: በዚህም ታላቋ 
ብሪታንያ የግብፅ ገዢ ሆና ወደ ምድረ ርስቷ ስትገባ፣ 
ቀጥ ለጥ አድርጋ እንድትገዛ ያደረጋት ደካማ ጎኗን 
በማሰብ ጭምር ነበር:: በእንግሊዛውያን ልብ ውስጥ 
የግብፅ ደካማ ጎን የዓባይ ወንዝ መሆኑን ለማወቅ ብዙ 
አልተቸገሩም:: በዚህም መሠረት ኢትዮጵያን ጨምሮ 
ሌሎች የተፋሰስ ሀገራት ያልተሳተፉበትን ሁለት 
ስምምነቶች ለማድረግ ተነሱ::

የመጀመሪያው ስምምነት እ.ኤ.አ ግንቦት 7 ቀን 
1929 በግብፅና በቅኝ ገዢዋ በእንግሊዝ መካከል 
የተደረገ ነው:: በዚህ ስምምነት ውስጥ ዓባይ በሚለው 
ታሪክ ውስጥ ሙሉ ለሙሉ በሚባል ደረጃ ሌሎች 
የተፋሰስ ሀገራትን ባላማከለ መልኩ የግብጽን የብቻ 
ተጠቃሚነት የሚያውጅ ነበር:: በዚህም ግብፅ 48 
ቢሊዮን ኪዊቢክ ሜትር የሚሆነውን የውሀ መጠን 
ስትጠቀም የሱዳን የውሀ ድርሻ 4 ቢሊዮን ኪዩብክ 
ብቻ ነበር::

በኋላም በሱዳን ውትወታና የይገባኛል ጥያቄ ግብፅ 
ለሁለተኛ ጊዜ ስምምነት ማድረጓ ግድ ሆነ:: ከሠላሳ 
ዓመት በኋላ እ.ኤ.አ ኅዳር 8 ቀን 1959 ሱዳንን ያማከለ 
ሌላ ስምምነት በቅኝ ገዢዋ በእንግሊዝ በኩል ለሁለተኛ 
ጊዜ ነፍስ ዘራ:: ይሄም ሲሆን በአባይ ወንዝ ላይ ከ85 
ከመቶ በላይ ድርሻ ያላትን ኢትዮጵያ ያላሳተፈ ነበር::

በእኚህ ጥንድ አድሎአዊ ስምምነቶች በኩል 
ግብፅ ዓባይን የራሴ ብላ እንድታምን ከማድረጉም 
ባለፈ የዓባይን ታሪካዊ መነሻ ምንጭ እስከመቀየር 
በሚያደርስ የተዛባ ትርክት ስር ወድቃ ነበር:: በዚህ 
ሳያበቃ ሌሎች የተፋሰስ ሀገራትን ባላገናዘበ መልኩ 
ከ55 ቢሊዮን ኩዊቢክ ሜትር በላይ የውሀ ድርሻን 
የሰጠ ስምምነት ነበር::

 ሱዳን የተሳተፈችበት የሁለተኛው ዙር ስምምነት 
የ18 ቢሊዮን ኪዩቢክ ሜትር የውሀ መጠን የጋራ 
ነበር:: ሆኖም ሁሉን አቀፍና የተፋሰስ ሀገራትን ግምት 
ውስጥ ያላስገባ ስምምነት ስለሆነ ዛሬም ድረስ ጥያቄ 
በመፍጠር አለመግባባትን በመፍጠር ላይ ይገኛል::

እንግሊዝ ግብፅን ይዛ የመጀመሪያውን ዙር 
ስምምነት ስታደርግ የላይኛውን ተፋሰስ ሀገራት 
ማለትም ሱዳንን፣ ታንዛኒያን፣ ዑጋንዳን እና ኬንያን 
በመወከል ግን ደግሞ ሌሎች ሀገራትን ባላሳተፈ 
መልኩ ነበር:: የሁለተኛው ዙር ስምምነትም ተመሳሳይ 
አዝማሚያ የነበረው በግብፅ ጥቅም ውስጥ የቅኝ ግዛት 
ፍላጎትን የማስፈጸም አይነት ተልዕኮ የነበረው እንደሆነ 
ለመረዳት ቀላል ነው:: ይሄ ተልዕኮ ነው ዛሬም ድረስ 
ፍትሕንና የጋራ ተጠቃሚነትን ወዲያ ብሎ የሦስትዮሽ 
ስምምነቱን እያደናቀፈ ያለው::

በዓባይ ወንዝ ላይም ሆነ በቀጠናው ላይ የነበረው 
የኢትዮጵያ ኃያልነትና የተሰሚነት ሚና እንዴት 

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አዲስ ዘመን   ቅዳሜ ታኅሣሥ 20 ቀን 2016 ዓ.ም

ሀገር የትርክቶችና የትርክት ባለቤት ትውልዶች ቅብብሎሽ ነው። ከዚህም የተነሳ እያንዳንዱ ትውልድ 
እንደ ትውልድ  የተገነባባቸውን ትርክቶች አውቆ እና ከራሱ ጋር አስማምቶ ነገዎቹን እንዲዋጅ በቤተሰብ፣ 
በማኅበረሰብም ሆነ በሀገር ደረጃ  የተለያዩ ጥረቶች ይደረጋሉ።

በዚህ ሂደት የተሳካለት ቤተሰብ፣ በማኅበረሰብ ሆነ ሀገር፣ ራሱን የሚያውቅ፣ በራሱ ማንነት የሚመካ፤ 
ነገዎቹን ከትናንት መሠረቶቹ ጋር አስታርቆ መሄድ የሚችል፤ በነገዎቹ በብዙ ተስፈኛ የሆነና ስለተስፋው 
በብርቱ የሚተጋ ትውልድ ማፍራት  ችለዋል።

ራሱን በሚገባ አውቆና ተረድቶ የሚንቀሳቀስ ትውልድ፣ ለማኅበረሰብ ሆነ ለሀገር ዕድገት ዋነኝ አቅም 
ነው። አሁን ላይ ያደጉና የሠለጠኑ ከሚባሉ ሀገራት ዕድገትና ሥልጣኔ በስተጀርባ ያለውም በዚህ መልኩ 
ራሱን አውቆ የትውልዶችን ቅብብሎሽ በተሻለ መንገድ  ማስቀጠል የቻለ ትውልድ ነው።    

ይህንን ታሳቢ በማድረግ አሁን ላይ በዓለም አቀፍ ደረጃ ለሀገር ሁለንተናዊ ዕድገት ትልቅ አቅም 
እየሆነ የመጣውን  የዲያስፖራ ማኅበረሰብ ስለ ሀገሩ እና ማንነቱ፣ ስለ ታሪኩና ባሕሉ በተገቢው መልኩ 
እንዲያውቅ ማድረግ ትልቅ ትኩረት እየተሰጠው መጥቷል፣ የማኅበረሰቡን አቅም በአግባቡ ለመጠቀም 
ወሳኝ ሆኗል። 

ከዚህም ባለፈ ዲያስፖራው ማኅበረሰብ በሀገሩ ብሩህ ነገዎች ተስፋ በማድረግ፤ ዕጣ ፈንታውን 
በባዕድ ሀገር ከማድረግ ወጥቶ፤ በሀገሩ ሁለንተናዊ ዕድገት ተስፈኛ በመሆን የሚጠበቅበትን ባለው አቅሙ 
እንዲያበረክት የተሻለ ዕድል እና መነቃቃት የሚፈጥርለት ነው ።            

ይህንን ታሳቢ በማድረግ ቀደም ባለው ጊዜ ጠቅላይ ሚኒስትር ዐቢይ አሕመድ (ዶ/ር) በውጪ 
የሚኖሩ ኢትዮጵያውያን/ የዲያስፖራ  ማኅበረሰብ ወደ ሀገሩ በመምጣት በሀገሩ ምን እየተካሄደ እንዳለ 
በአካል ተገኝቶ እንዲታዘብ ጥሪ ማቅረባቸው ፤ በጥሪው መሠረትም ማኅበረሰብ በስፋት ወደሀገር ቤት 
በመምጣት ለውጡንና በለውጡ እየተደረጉ ያሉ ሥራዎችን በተጨባጭ መታዘብ ችሏል። 

ጥሪው በአንድ በኩል በውጪ የሚኖሩ ኢትዮጵያውያን/የዲያስፖራ ማኅበረሰብ በብዙ ናፍቆት 
ሊያያት የሚወዳትን ሀገሩን  እንዲያይና ሀገራዊ ናፍቆቱን እንዲወጣ፤ በሌላ በኩል ደግሞ በለውጡ 
ላይ የነበረውን ብዥታ በማጥራት ለሀገሩ ማድረግ የሚችለውንና የሚጠበቅበትን በነፃነትና በበጎ ሕሊና 
ማድረግ የሚያስችለውን ዕድል ፈጥሮለታል ።

ይህ ክስተት በሀገሪቱ ታሪክ ማኅበረሰብ በሀገሩ ጉዳይ አዎንታዊ በሆነ መልኩ በስፋት እንዲንቀሳቀስ 
ያደረገ ስለመሆኑ በወቅቱ ብዙ ተብሎለታል፣ ሀገርና ሕዝብን በብዙ መልኩ ተጠቃሚ በማድረግ ሂደትም 
የነበረው አስተዋፅዖ ተጠቃሽ  እንደነበር የቅርብ ጊዜ ትዝታ ነው ።  

ሰሞኑን ጠቅላይ ሚኒስትር ዐቢይ አሕመድ (ዶ/ር) በውጪ ለሚኖሩ ሁለተኛ ትውልድ ኢትዮጵያውያን 
ያደረጉት ተመሳሳይ ጥሪ፣ ትውልዱ ስለ ሀገሩ እና ማንነቱ፣ ማንነቱ ስለተገነባባቸው ማኅበራዊ፣ ታሪካዊ 
እና ሥነ ልቦናዊ እሴቶች በሚገባ ተረድቶ  በማንነቱ የሚኮራ፤ ለሀገሩ እና  ለወገኑ የክብር ምንጭ እንዲሆን 
ለማስቻል ነው ።     

የዲያስፖራው ማኅበረሰብ በተለይም ሁለተኛው ትውልድ ውልደቱና አስተዳደጉ በባዕድ ሀገር 
ከመሆኑ አንጻር፣ ስለሀገሩና ከዚያ ስለሚቀዳው ማንነቱ ተገቢውን እውቀት እያገኘ እንዲያድግ የሚኖረው 
እድል ጠባብ ነው። ይህም በራሱ ማንነት   እንዳይኮራ ትልቅ ተግዳሮት ሊሆንበት እንደሚችል ይታመናል።

ይህንን ተግዳሮት አሸንፎ እንዲወጣ የብዙ ትውልዶች የብሔራዊ ጀግንነት፣ የነፃነት እና የረጅም 
ዘመናት የሀገረመንግሥት እና ከፍ ያለ ሥልጣኔ ባለቤት የታሪክ ትርክት ባለቤት ስለሆነችው ሀገሩ 
ኢትዮጵያ ተገቢውን መረጃ በመስጠት በማንነቱ እንዲኮራ ማድረግ  ያስፈልጋል ።  

ትውልዱ ከወላጆቹ ሀገር ጋር ቁርኝት እንዲፈጥር፣ መነሻ ሀገሩን በአግባቡ እንዲረዳ፤ በተለይም በሀገር 
ውስጥ ከሚገኙ እኩዮቻቸው ጋር ቁርኝት እና የትውልድ ትስስር በመፍጠር እና ትስስሩን በሁሉም መልኩ 
አጠናክሮ እንዲቀጥል መልካም አጋጣሚ ሊፈጥር የሚችል ነው!

የጠቅላይ ሚኒስትሩ ጥሪ ትውልዱ 
በማንነቱ የበለጠ እንዲኮራ 

የሚያስችል ነው!

የህዳሴ ግድብ ማንም የማይጎዳበት 
የሚዛናዊነት አሻራ

ደበዘዘ ብለን ስንጠይቅ፣ የምናገኘው መልስ የቅኝ 
ግዛት መስፋፋት ተከትሎ የመጣው የአውሮፓውያን 
ጣልቃ ገብነትን ነው:: ግብፅና ሱዳንን ቅኝ ትገዛቸው 
ከነበረችው እንግሊዝ ጋር አብረው ነው በዓባይ ወንዝ 
ላይ ዛሬም ድረስ የሚያነታርከን ስምምነት ለመፈረም 
የተገደዱት::

በዓባይ ወንዝ ላይ የተደረጉትን ሁለት ኢ-ፍትሐዊ 
ስምምነቶች በአንድ ቃል ወይም ደግሞ በአንድ 
ሐረግ አሊያም በአንድ ዓረፍተ ነገርና በአንድ አንቀጽ 
እንግሊዝ ካልን የእንግሊዝ ቅኝ ግዛትን ከፊት አምጥተን 
ግብፅን ከኋላ የምናስተከትል ይሆናል:: ማብራራት 

እንግሊዝ ግብፅን 
ይዛ የመጀመሪያውን 

ዙር ስምምነት ስታደርግ 
የላይኛውን ተፋሰስ 

ሀገራት ማለትም ሱዳንን፣ 
ታንዛኒያን፣ ዑጋንዳን እና 

ኬንያን በመወከል ግን 
ደግሞ ሌሎች ሀገራትን 
ባላሳተፈ መልኩ ነበር

ወደ ገጽ 9 ዞሯል

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

መልካምሥራ አፈወርቅ
 
    የአያት ልጅ… 
የተወለደው ደቡብ ክልል ሆሳዕና ከተማ ነው:: ልጅነቱ 

ምቹ የሚባል አልነበረም:: ወላጆቹ በፍቺ የተለያዩት ገና ልጅ 
ሳለ    ነበር:: ይህ እውነት ደስታ ይሉት ፈገግታን አሳጥቶታል:: 
የእሱ ልጅነት እንደ እኩዮቹ አይደለም:: እናት አባቱን ከጎኑ   
አድርጎ  ‹‹እማዬ ፣አባዬ›› ሊል አልታደለም:: በየምክንያቱ  
ያዝን፣ ይከፋ ነበር:: 

መኮንን ሽፈራው በወቅቱ የአያት ልጅ ከመሆን ሌላ 
ምርጫ አልነበረውም:: የተሰበረ ቅስሙ ግን በዚህ ብቻ 
አልዳነም :: ከወላጅ ዕቅፍ አውጥቶ አያት እጅ ያደረሰው 
ሐቅ ከአንድ አላረጋውም:: ከሴት አያቱ፣ ወንድ አያቱ ቤት  
ይመላለስ  ያዘ::  

ወንድ አያቱ በሳልና በሃይማኖት ትምህርት የበቁ ናቸው:: 
የልጅ ልጃቸው ከፍ ሲል የእሳቸውን መንገድ እንዲከተል  
ይሻሉ:: ይህን ፍላጎት ለማጋባት የተከተሉት መንገድ ግን 
ለመኮንን የተመቸ አልሆነም:: እሳቸው ጥንት ያለፉበት  
መንገድ  መከራ የሞላው፣ ስቃይ የዳሰሰው ነው:: ዕውቀት 
ለመቅሰም አገር ቆርጠው፣ ወንዝ ተሻግረው ሄደዋል:: 
‹‹አኩፋዳ›› ይዘው በጫካ፣ በገደል፣ በዱር  በበረሀው  
ተንከራተዋል:: ይህ  እውነት  የእሳቸው  ዕድሜና  ያለፉበት 
ጊዜ ነው  :: 

አሁን ደግሞ ሕጻኑ መኮንን ከሌላው ዘመን  ቆሟል:: 
ከአያቱ  በተሻለ የመኖር ዕድል አለው:: እንደጥንቱ  ዕውቀትን  
ፍለጋ  በየሀገሩ አይባዝንም:: ለመማር  አገር  ቆርጦ፣ ወንዝ 
አቋርጦ  አይሄድም:: እንደአቅሙ  የቀለም ትምህርት  ከደጁ  

አለ::     አያቱ  ግን  ይህ  አይገባቸውም:: እሱም  በእሳቸው 
መንገድ   ለፍቶ ፣ ጥሮ፣ ከስቶና  ጠቁሮ  እንዲያገኝ  ይሻሉ::  

ትንሹ መኮንን ተቸገረ:: ኑሮ በአያቱ ቤት  አልደላውም:: 
ባልተመቸ  መንገድ  ትምህርት ቤት ገብቶ እንዲማር ተገዷል:: 
አሁን ባለበት ሕይወት ያሻውን መጠየቅ፣ ያማረውን መምረጥ 
አይችልም:: የተባለውን  ያደርጋል፣ የታዘዘውን ይፈጽማል:: 
እንዲህ  መሆኑ ወላጆቹን ለሚናፍቅ፣ ፍቅርን ለተራበ ታዳጊ  
እጅግ  ከባድ  ነበር::

     የልጅ ጉልበት… 
 የትምህርት ሳምንቱ አልፎ ቅዳሜ ሲደርስ ለትንሹ 

መኮንን ሌላ ስቃይ ይሆናል:: እሱ ይህ ጊዜ ባይመጣ 
ይወዳል:: ሌቱን ሙሉ ሲያስብ፣ ሲተክዝ ማደር ልማዱ 
ነው:: ማለዳውን  ወፍ ሲንጫጫ የአጎቱ ሚስት ከዕንቅልፉ 
ቀስቅሰው ገበያ  ሲያንከራትቱት ይውላሉ :: 

 ቤት ሲመለሱ የልጅ አናቱ ከባድ ጭነት ተሸክሞ 
ሲንገዳገድ  ይደርሳል:: ይህ ልማድ ሁሌም የቅዳሜ ገበያ 
ግዴታው ነው:: ያለእሱ የሳምንቱ ጓዝ አይጫንም:: ያለእሱ 
የቅዳሜ ገበያ አይታሰብም::  ይህ ይሆን ዘንድ የአያቱ ቤት 
ኑሮ በደንብና  ሕግ  ያዘዋል::

መኮንን ልጅነቱን ተሻግሮ ከፍ ማለት እስኪጀምር 
ሕይወቱ አልተቀየረም:: እንደወጉ እየተማረ ከአቅሙ በላይ 
ይሠራል::  ቅዳሜ ሲደርስ ገበያ ውሎ በአናቱ ዕቃ ይጫናል:: 
በየጊዜው የልጅነት ጉልበቱን ይከፍላል:: ትከሻው ጎብጦ 
አንገቱ እስኪዞር ፣ በድካም ይናውዛል:: ይህኔ ስልችት፣ ምርር 
ይለዋል::

መኮንን ይህ ሁሉ የሚሆነው ሰው ጠፍቶ እንዳልሆነ 
ያውቃል:: የአያቱ ቤት ግን ኑሮን በስቃይ እንዲገፋ ግዳጅ  
ጥሎበታል:: መኮንን ባልተመቸ ሕይወት ትምህርቱን  

እየተማረ ነው:: አስራ አንደኛ ክፍል ሲደርስ ግን በደሉን 
መቋቋም ተሳነው:: የእድሜው መብሰል አርቆ  እያሳየ ብዙ 
አሳሳበው::

ሌት ተቀን ለራሱ ሕይወት ራሱ መወሰን እንዳለበት 
ያስብ ጀመር:: ውሎ አድሮ ተስፋ ሲቆርጥ፣ ሕልሙ ሲጠፋ   
‹‹ትምህርቱ ቢቀርብኝስ ››  ሲል  ወሰነ ::  ውሳኔው  አድሮ 
ውሎ  አልተለወጠም ::

ግርግሩ …
ወቅቱ  የንጉሡ  ሥርዓት  ተገርስሶ  የደርግ መንግሥት 

የተተካበት  ነበር :: የዘመኑ  ንፋስ  የነመኮንን  ሀገር  ሆሳዕናን   
ማናወጥ  ጀምሯል::  አካባቢው  በየምክንያቱ  እየታመሰ  
ነው::  ግርግሩ  ጠብ  አጭሮ  ቅንጣት  ሰላም  ጠፍቷል::  
እሱና የአያቱ ቤተሰቦች ከዚህ ማዕበል አልዳኑም:: ችግሩ 
ሲገፋ፣ ሁኔታው ሲከፋ ስፍራውን ጥለው ሊወጡ ግድ 
አላቸው  ::

የለውጡ ሰበብ መኮንንን ወደ አሰላ አደረሰው:: በዚህ  
ስፍራ  በአንድ እህቱ ቤት በእንግድነት ተቀምጦ ጊዜውን 
አሳለፈ :: ውሎ ሲያድር ዝም አላለም:: በነበረው የትምህርት 
ማስረጃ ዘመኑ በሚፈቀደው ሥራ ሊወዳደር የቻለውን 
ሞከረ:: በየቦታው ማስታወቂያ እያነበበ ማመልከቻውን 
አስገባ:: ጊዜው በዘመድ አዝማድ የሚሠራበት ነው:: ያሰበው 
ሳይሳካ፣ ያቀደው ሳይሰምር  ቀረ:: 

    ማንነትን ፍለጋ …
አሰላና መኮንን ለወራት ያለሥራ ተፋጠጡ:: በእንግድነት 

ያለአንዳች ተግባር መቀመጥ የከበደው ወጣት አብዝቶ 
ተጨነቀ:: የልጅነቱ ስቃይ፣ ያለፈበት አስቸጋሪ የሕይወት 

 በፈተና  የበረታ  ማንነት  

                     ወደ ገጽ 17 ዞሯል

የአዲስ አበባ ሴቶች ሕፃናትና ማህበራዊ ጉዳይ ቢሮ 
ጋር በመተባበር በየሳምንቱ የሚታተም

ሰላማዊት ውቤ 

ሕፃናት በተለያዩ ምክንያቶች ወላጆቻቸውን ያጣሉ። 
እነዚህን ሕፃናት ከችግር ለመታደግ ሲባል ከዚህ ቀደም 
የውጭ ዜጎች በጉዲፈቻ ወስደው እንዲያሳድጓቸው ይደረግ 
ነበር። ይሄ አሠራር በተለያዩ ምክንያቶች ከተከለከለ በኋላ 
የኢትዮጵያ መንግሥት የሀገር ውስጥ አማራጮችን አሟጠን 
መጠቀም አለብን በሚል አዲስ ሕግና መመሪያ አውጥቶ 
የሀገር ውስጥ ጉዲፈቻ እየተተገበረ ይገኛል።

መርሐ ግብሩ ወላጆቻቸውን በተለያየ ምክንያት 
ያጡ ሕፃናት በሀገር ውስጥ ኢትዮጵያዊነት ባላቸው ዜጎች 
የሚያድጉበት ነው። እንደ አዲስ አበባ ከተማ አስተዳደርም 
ከ2009 ዓ.ም ጀምሮ እየተሠራበት ይገኛል። በተለይ 
በ2011 ዓ.ም በመርሐ ግብሩ የሚያድጉ ሕፃናት ቁጥር 
በከፍተኛ ደረጃ እያደገ መጥቶ አሁን ላይ ከ150 በላይ 
ቤተሰቦች ሕፃናትን በጉዲፈቻ ለመውሰድ እስከመጠባበቅ 
መድረሳቸውን ከአዲስ አበባ ሴቶች ሕፃናት ማኅበራዊ ጉዳይ 
ቢሮ የተገኘው መረጃ ያመለክታል።

መርሐ ግብሩ ነባሩን ኢትዮጵያዊ ባሕላችንን 
እንዲያጠናክር ታስቦ የተዘረጋ ነው፡፡ ኢትዮጵያዊ ትውልድና 
ዜግነት ያላቸው ልጆች በኢትዮጵያውያን እንዲያድጉ 
የሚያበረታታ ነው። ሥነ ልቦናቸው ሳይጎዳ በኢትዮጵያዊ 
ባሕልና ወግ ቅኝት ውስጥ የራሳቸውን ቤተሰብ መሥርተው 
የሚያድጉበት ነው። በዚህ ጉዳይ ላይ በቢሮው የሕፃናት 
መብት ደህንነት ዳይሬክቶሬት ዳይሬክተሩን አቶ አንዱዓለም 
ታፈሰን  አነጋገርን ያጠናቀርነውን ጽሑፍ ይዘን ቀርበናል።

አቶ አንዷለም እንዳሉት ከዚህ ቀደም በመርሐ ግብሩ 
ሕፃናትን በጉዲፈቻ ወስደው የራሳቸው ቤተሰብ አድርገው 
ለማሳደግ የሚመጡ ሰዎች ቁጥር በጣት የሚቆጠሩ ነበሩ። 
ጥቂቶቹም ቢሆኑ ሕፃናትን ሕግና መመሪያውን ተከትለው 
በነፃነት የመውሰድ ፍላጎታቸው አናሳ ነው። አሁን 
እየተለወጠና እየተሻሻለ ቢመጣም ቀደም ባሉት ጊዜያት 

ለሀገር ውስጥ ጉዲፈቻ ሳንካ የሆነው የተዛባ አመለካከት

ማኅበረሰቡ ጉዲፈቻ አድራጊዎችን የሚያበረታታበት ሁኔታ 
አልነበረም። 

በማኅበረሰብ ውስጥ ጉዲፈቻ አድራጊዋ ወይም 
አድራጊው እንዳልወለዱና የሚያሳድጓቸው ልጆች የራሳቸው 
እንዳልሆኑ የሚያወራበት ሁኔታ ነበር። እንዲህ አይነቱ ወሬ 
በተለያዩ አጋጣሚዎች መስፋፋቱ የወሰዷቸው ሕፃናት 
እያደጉና ራሳቸውን እያወቁ በሚመጡበት ጊዜ ችግሮች 
ይፈጠራሉ፡፡ እናቴ አይደለችም፤ አባቴ አይደለም ፤አባትና 
እናቴ ማናቸው፤ እንዴት እነሱ ጋር ልመጣ ቻልኩ? እያሉ 
ራሳቸውን በመጠየቅ አላስፈላጊ ጥርጣሬና ያለፈ ታሪክ ውስጥ 
በመግባት እንዲጨነቁ፣ እንዲታወኩና በነፃነት ሕይወታቸውን 
እንዳይመሩ ያደርጋቸዋል። እያሳደጓቸው ላሉት ሰዎች 
የነበራቸውን ፍቅር ቀስ በቀስ ሊቀንስና ሊቀዘቅዝ ይችላል።  
በራሳቸው ተስፋ ያስቆርጣቸውና የወደፊት ሕይወታቸውን 

እስከማጨለም ይደርሳል።
ማኅበረሰቡ የሚያሳድረው ጫና ጥናት ተደርጎ 

ባይረጋገጥም የሕፃናቱን የትምህርት አቀባበልና ሌሎች 
የሕይወት ገፅታዎችን እንደሚያውክ አቶ አንዷለም 
ያስረዳሉ። በጉዲፈቻ የወሰዷቸው ሰዎች በስጋትና በጥርጣሬ 
እንዲኖሩ ከማድረግ ጀምሮ ሌሎች ተጽዕኖዎችን ይፈጥራል። 
ይሄ እያሳደጓቸው ላሉት ሰዎች የነበራቸውን ፍቅር ቀስ 
በቀስ ሊቀንስና ሊያቀዘቅዝ ይችላል። በራሳቸው ተስፋ 
ያስቆርጣቸውና የወደፊት ሕይወታቸውን እስከማጨለም 
ይደርሳል።

ከዚህ የተነሳ ልጅቱ ወይም ልጁ ሲያድግ ይሄን ሰምቶ 
ትቶኝ ይሄዳል፤ ይጠላኛል በሚል እሳቤ በነፃነት አይወስዱም። 
ሲወስዱም ማንም ሰው እንዲሰማባቸውም አይፈልጉም። 
ሂደቱ በድብቅና ተሸፋፍኖ እንዲከናወን ነው የሚፈልጉት። 
በዚህ ምክንያት ልጅ ለመውሰድ ወደ መርሐ ግብሩ የሚመጡ 
ጥቂት ሆነው ቆይተዋል። 

አሁንም ማኅበረሰቡ የሚያሳድረው ጫና ሙሉ 
በሙሉ ባለመሰበሩ ልጅ በጉዲፈቻ የመውሰዱ ጉዳይ በይፋ 
እንዲያልቅ የማይፈልጉ ጉዲፈቻ አድራጊዎች ቁጥር ቀላል 
አይደለም። ጫናውን በመፍራት ቀድሞ ይኖሩበት የነበረውን 
አካባቢ በመልቀቅ ቤት እስከመቀየር፤ ከሀገር እስከመውጣት 
የሚደርሱ ጉዲፈቻ አድራጊዎች አሉ። ጉዲፈቻ አድራጊው 
ሕፃናትን በጉዲፈቻ መውሰዱ በምንም መልኩ እንዲታወቅበት 
አይፈልግም። 

ዳይሬክተሩ እንደሚሉት ቢሮው ሳያሰልስ በሰጠው 
የግንዛቤ ማስጨበጫ ጉዲፈቻ አድራጊውና አጠቃላይ 
ማኅበረሰቡ ያለው ግንዛቤም አሁን ላይ እየተሻሻለ 
መጥቷል። ከ150 በላይ ቤተሰቦች በጉዲፈቻ ልጅ ለመውሰድ 
እየተጠባበቁ  ይገኛሉም። 

እነዚህ ቤተሰቦች በመርሐ ግብሩ መሠረት ልጆቹን 
በጉዲፈቻ ለመውሰድ ቅድመ ሁኔታዎችን ማሟላት 
እንደሚጠበቅባቸውም ያስረዳሉ። ቀዳሚው ልጆቹን 

ወስደው ለማሳደግ ፈቃደኛ መሆናቸው የሚረጋገጥበት 
ማመልከቻ የሚያቀርቡበት ሲሆን ሁለተኛው 
ማንነታቸውንና ኢትዮጵያዊነታቸውን መለየት የሚያስችል 
ፓስፖርት ወይም መታወቂያና አድራሻ ማቅረብ ነው። 
ሦስተኛው ተላላፊ ካልሆኑ በሽታዎች ነፃ ስለመሆናቸው 
የሚገልጽ የሐኪም ማስረጃ ማቅረብ፣ አራተኛው ከወንጀል 
ነፃ ስለመሆናቸው የአሻራ ምርመራ ውጤት ማቅረብ 
ይጠበቅባቸዋል።

አሳዳጊዎች ልጆቹን በሚገባ መግቦ፣ ተንከባክቦ፣ 
አልብሶና አስተምሮ ለማሳደግ የሚያስችል ገቢ ያላቸውና 
የተረጋጋ ኑሮ እየኖሩ መሆኑም ማረጋገጥ ይጠበቅባቸዋል። 
የመኪና ሊብሬ፣ የቤት ካርታ፣ የንግድ ፈቃድ እንደገቢ 
ታይቶ እንደሚወሰድም ዳይሬክተሩ ያብራራሉ። 
ከሚኖሩበት አካባቢ ከሃይማኖት ተቋምም ሆነ ከእድር ልጅ 
ወስደው ቢያሳድጉ ብቁ መሆናቸውን የሚያስረዳ መረጃም 
ይጠይቃሉ።

በተጨማሪም የቤት ለቤት ማጣራት የሚደረግ ሲሆን 
በዚህም በማኅበራዊ ጉዳይ ባለሙያ አማካኝነት የጉጂፈቻ 
አድራጊዎቹ ማኅበራዊ መስተጋብር ምን እንደሚመስል፤ 
የአስተዳደግ ልምድ እንዳላቸው ስለ አኗኗር ዘይቤአቸው፤ 
የሥነ ምግባርና   ሁኔታቸው እቤታቸው ድረስ በመሄድ 
በግንባር ይገመገማል።

ከዚህ በኋላ ቤተሰቦች ልጆቹን በጉዲፈቻ ለመውሰድ 
የቀለም፣ የዕድሜ፣ የፆታ ምርጫ ውስጥ እንደሚገቡ 
ዳይሬክተሩ ያስረዳሉ። በአንዳንዶቹ ጉዲፈቻ አድራጊዎች 
ላይ የአመለካከት ችግር እንደሚንፀባረቅም ይጠቁማሉ። 
በእርግጥ በቀለም ምርጫ በኩል ከአሳዳጊዎች ጋር በተቻለ 
መጠን የተቀራረበ ቢሆን በተለያየ ምክንያት በጉዲፈቻ 
መመሪያው መመከሩንም ያስታውሳሉ። በፆታ በኩል ግን 
አብዛኞቹ ሴት መውሰድ መፈለጋቸውን ያነሳሉ። ከ150 በላይ 
ቤተሰቦች ውስጥ 99ኙ ሴት ፈላጊ በመሆናቸው ቢሮው 
መቸገሩንም አልሸሸጉን። 

አቶ አንዱዓለም ታፈሰን 



 በፈተና  የበረታ...
መንገድ ውል እያለው ብዙ አሰበ:: መኮንን ቁጭ ሲልና 
ሲተክዝ ማንጎራጎር ይወዳል:: ግጥምና ዜማ  ይጽፋል:: 
ድምፁን የሚሰሙ ብዙዎች  ጆሮ ሰጥተው ያደምጡታል:: 

የዛኔ በትኩረት ከሚሰሙት መካከል የአንድ ሰው እይታ 
ከሌሎች የተለየ ሆነ:: ሰውዬው በወቅቱ አጠራር የአርሲ  
ክፍለሀገር  ፖሊስ አዛዥ ነበሩ:: ሁሌም የመኮንን ችሎታ 
ባስገረማቸው ጊዜ ቀረብ ብለው አድናቆት ይቸሩታል:: 
ድምፃዊነቱን  ከሚጽፈው ግጥምና ዜማ አስተያይተውም  
ለችሎታው የሚመጥነውን ዕቅድ  ያስቡለታል::

     አዛዡ በአድናቆት ብቻ አልቀሩም:: ሙያና 
ችሎታውን የሚያሳይበትን መንገድ ሽተው አቅጣጫውን 
ጠቆሙት:: መኮንን በአዛዡ ምሪት ተመላክቶ አዲስ አበባ 
ሲደርስ መገኛው ከፖሊስ የሙዚቃ ክፍል ሆነ:: ከመድረኩ 
ቆሞ መረዋ ድምፁን አሰማ:: በእጁ  ያለውን ግጥምና ዜማ  
አስነብቦም  ይዘቱን  አስገመገመ ::

ድምፁን ሰምተው ችሎታውን ያስተዋሉ የተለመደውን 
አድናቆት ቸሩት:: እነ ተስፋዬ አበበ/ፋዘር/፣ የሳክስፎኑ 
ንጉሥ ጌታቸው መኩሪያ፣ ዕውቁ የትራምፔት ተጫዋች 
መኮንን መርሻ ስለእሱ እይታቸው መልካም ሆነ:: ከእነሱ  
በተቃራኒ የቆሙ  አንዳንዶች  የመኮንንን  ችሎታ  ላለማድነቅ  
ፊታቸውን  ሊያዞሩ ሞከሩ:: እንጀራ  ፈላጊው ወጣት ሁሉንም 
በበጎ አይቶ  ተቀበለ::  ከግራ ቀኝ  የሚሰጠውን አስተያየት 
ሁሉ  በይሁንታ አለፈው  :: 

    የስልሳ ብር ደሞዝተኛ… 
 በብዙ ውጣ ውረድ የልቡን መሻት ያገኘው መኮንን 

የሙዚቃ ክፍሉን በስልሳ ብር ደሞዝ ተቀላቀለ:: ሙዚቀኛው 
ወጣት    የልቡ መሻት ደረሰ:: ፍላጎቱን ከሞላለት ሙያ 
መገናኘቱ እፎይታን ሰጠው:: አዲሱ ሙዚቀኛ ከታዋቂዎቹ 
ድምፃውያን  ሒሩት በቀለ፣ ተስፋዬ በላይ፣ ካሳሁን ገርማሞ 
ታደለ በቀለ፣ ቱቱ ለማ ከመሰሉት ጋር በሙያው ሊሰለፍ 
ጊዜው ደረሰ:: መኮንን  እነዚህን  ስመጥሩዎች  ባየ ቁጥር  
ነገውን  እያሰበ ብሩህ  ተስፋውን አለመ:: 

መኮንን በፖሊስ ሙዚቃ ክፍል እሱን ከመሰሉ 
ባለሙያዎች ጋር ሥራውን ቀጠለ:: ጆሮ ገብ ድምጹ 
በርካቶችን ቢስብ   አድማጮቹ  በዙ:: ስርቅርቅ  ቅላፄው 
ከሙዚቃ ተዛምዶ ተወዳጅ  መሆን ያዘ:: የሀሳቡ ቢሞላ  ደስ 

አለው:: በውስጡ  እፎይታ  ተመላለሰ:: ደሞዙን  እየቆጠረ  
ጥቂት ጊዜያትን   ቆየ  ::

ጊዜው የአብዮት  ነው:: የዛኔ  ስለደርግና  ስለሀገር  
ከማቀንቀን  ሌላ እንዳሻ መዝፈን  አይቻልም:: ማንም 
ድምፃዊ  ከልቡ ያለውን  የፍቅር  ዘፈን አውጥቶ  ማዜም  
አይፈቀድለትም:: ‹‹ልዝፈን››  የሚል  ካለም  በጥንቃቄ ነው:: 
ብዙ ግዜ ግጥሙ እንደፀጉር ተሰንጥቆ በሌላ ሊተረጎም 
ይችላል:: ለባለሙያው ወቅቱ የሚያዘውን፣ ዘመኑ የዋጀውን 
ግጥም ከዜማ አዋዶ ለአድማጮች የማቅረብ ግዴታ ተጥሏል::  
መኮንን  እንደ ሙያ አጋሮቹ  መስሎ ሥራውን ቀጥሏል:: 

     ውሎ አድሮ ግን ፈተና  አላጣውም:: ከቅርብ 
አለቆቹ የሚደርስበት በደል ሰላሙን አሳጣው:: ሕይወቱ 
ታወከ:: ስለመብቱ ‹‹እምቢ ባይ››  መሆኑ  በበላዮቹ  ዘንድ 
ጥርሰ አስነከሰበት:: አለቆቹ እንደዋዛ ዝም አላሉም:: ስለእሱ 
ሌት ተቀን መምከር  ያዙ:: ‹‹ሳይቃጠል በቅጠል›› ያሉ 
ኃላፊዎች ያሰቡትን ከማድረግ አልተዉም:: ሥልጣናቸውን  
ተጠቅመው ርምጃ  ወሰዱበት :: 

  የሚከፈለው ደሞዝ በግማሽ እንዲቀነስና ከሲቪል 
ወደ ውትድር መደብ እንዲዘወር ሆነ:: ይህን ተከትሎም 
በአስቸኳይ ወደ ኤርትራ ክፍለ ሀገር የናቅፋ ዘመቻ እንዲሄድ 
ትዕዛዝ ተሰጠው:: ባልተመቸ መንገድ ሥራውን የቀጠለው 
ወጣት  በፈተናዎች መሐል ሊመላለስ ግድ አለው:: ሠርቶ 
እንዳይበላ፣ ለሚወደው ሙያ  እንዳያድር  ጋሬጣው በዛበት:: 
የሆነበትን  ባወቀ ጊዜ ከልብ አዘነ:: ዕቅድ ውጥኑ ባሰበው  
መንገድ  እንደማይሰምር ገባው::

   በናቅፋ ተራሮች ስር … 
መኮንን በተሰጠውን ውሳኔ ቢያዝንም ለትዕዛዙ ተገዛ:: 

በተመደበበት ስፍራ አቅንቶ ሦስት ዓመታትን በጽናት ቆየ:: 
አራተኛውን ዓመት ከመጀመሩ በፊት ግን ወደሚመለከተው 
ቀርቦ ጥያቄዎችን አነሳ:: እስካሁን የሠራው እንዳለ ሆኖ ወደ 
ሲቪል መደብ መቀየር  እንደሚሻ  አስታወቀ::

የመኮንን አቤቱታ በበጎ አልተወሰደም:: ከውትድርና 
ወደ ሲቪል ‹‹ካልቀየርኩ›› ማለቱ እንደወንጀል ታየበት:: 
በየደረሰበት  ስሙ እየተነሳ ተወቀሰ፣ በበላይ ኃላፊዎቹ ዘንድ 
ሀሳቡ ተወገዘ:: ተስፋ አልቆረጠም:: ቀናት ቆጥሮ የጥያቄውን 
ምላሽ  ጠበቀ:: የተሰጠው ውሳኔ ቁርጥ ያለ ነበር:: ለእሱ 
ከሚሊቴሪ ሌላ ቦታ እንደሌለና በተመደበበት ቦታ ሥራውን 
እንዲቀጥል ተነገረው::

በተሰጠው መልስ ንዴትና እልህ ውስጥ ገባ:: ጉዳዩን ይዞ 
እስከበላይ አመራሮች አደረሰው:: ሁኔታውን የሰሙና ወሬው 
ተጨማምሮ  የተነገራቸው  አዛዦች በግንባር ሲያገኙት ፊት 
ነሱት:: ጥያቄውን የሚቀበለው አካል አላገኘም:: ከቀናት በኋላ 
የደረሰው ምላሽ ደግሞ ሥራውን ጥሎ እንዲሰናበት የሚያረዳ 
ነበር::

ስለ መኖር …
መኮንን አሁን አንዳች ተስፋ የለውም:: አራት ዓመታትን 

ከቆየበት ሥራው ሲለቅ በእጁ በቂ ጥሪት አልያዘም:: ‹‹ለእኔ›› 
የሚለው ዘመድና ጎኑን የሚያሳርፍበት የአንገት ማስገቢያ 
የለውም:: ኑሮውን ለመምራት የመጀመሪያ ምርጫው በጥቂት   
ክፍያ ተማሪዎችን ማስጠናት  ነበር::

ሥራውን ለቆ የጀማመራቸው ውሎዎች ለመተዳደሪያው 
አልበቁትም:: አንዱ ሲሞላ ሌላው እየጎደለ በኑሮው ተፈተነ :: 
እንዲህ በሆነ ጊዜ ግራ ገባው:: ጉልበቱ በሚፈቅደው ሊያድር 
ትከሻውን አስፍቶ የሸክም ሥራ ጀመረ:: መኮንን ሲጠሩት   
‹‹አቤት ፣ሲልኩት ወዴት›› ማለትን ለመደው:: የትናንቱ 
ወጣት ድምፃዊ ወታደርነትን ርቆ ከወዛደርነት ተዋወቀ:: 
በላቡ  ወዝ  ሊኖር  ዝቅ፣ ጎንበስ  ይል  ጀመረ::

መኮንን ለሥራ ካሉት ጉልበቱን አይሰሰትም:: የተሰጠውን 
ከአቅሙ በላይ ይሸከማል:: በየጊዜው ያለእረፍት ሲሮጥ፣ 
ሲባትል ይውላል:: የየእለት ሕይወቱ በመውደቅ መነሳት 
የተያዘ ነው :: ቢደክመውም፣ ውስጡ ቢዝልም ማረፍን 
አይሻም:: ያገኘውን  ለመሥራት  ጉልበቱን  ይከፍላል:: ነጭ  
ላቡን  ያፈሳል::

ይህ አይነቱ ልማድ ሮጦ ለሚያድረው መኮንን ፈተና 
መሆኑ አልቀረም:: ሸክም የበዛበት አካሉ ውሎ አድሮ 
በሕመም ተያዘ:: መነሳት መቀመጥ ተሳነው:: ወገቡን ጨምሮ 
እጅ እግሩ ተሳሰረ:: በድካም መላ ሰውነቱ ዛለ:: ቆይቶ የዲስክ 
መንሸራተት እንዳጋጠመው ቢያውቅም ምንም ማድረግ 
አልቻለም::ከእጁ ርጋፊ ሳንቲም የሌለው ሰው በስቃይ 
ተንገላታ::

መኮንን እንደምንም ራሱን አጠንክሮ ለመቆም ሞከረ:: 
እንዳሰበው አልተሳካለትም:: ሕመም የዞረው አካሉ ከዳው:: 
እጅ እግሩ ከእሱ አልሆን ቢል ያለ ምርጫ ከመንገድ ወደቀ:: 
ለነፍስ ያሉ የእጃቸውን ጣሉለት:: እሱን እየቀመሰ ሕይወቱን 
አሰነበተ::

ጥቂት ቀናት እየቆየ ራሱን ሊፈትሽ ሞከረ:: ለውጥ 

አላገኘም:: ሥራና ሕመም ያደቀቀው አካሉ መልሶ ከመሬት 
ዋለ:: ድኖ ተሸሎት አልተነሳም:: ጤናው ተስፋ የሚያጣልበት 
አልሆነም:: የነበረው እንደነበረ ቀጠለ:: ይህን ያዩ ልበ 
መልካሞች  ከወደቀበት ስፍራ ላስቲክ ወጥረው ካርቶን 
አንጥፈው መኖሪያውን  ሠሩለት::

ሕይወት በጎዳና… 
መኮንን በላስቲክ ጎጆው ዓመታትን ዘለቀ:: ብርድና 

ፀሐይ፣ ክረምትና በጋ ተፈራረቁበት::  የሚሆንበትን 
በምስጋና ተቀብሎ ኑሮን ቀጠለ:: አብዛኞች በደሳሳዋ ታዛ 
ስር ስለወደቀው ጎልማሳ ማንነት አያውቁም:: ሁኔታው 
ባሳዘናቸው ጊዜ የእጃቸውን ይጥሉለታል::  

ከቀናት በአንዱ አንዲት ሴት በድንገት ወደ እሱ የላስቲክ  
ጎጆ ደረሰች :: መቅደስ ማርዬ የምትባል ዘማሪ ናት:: ከጎዳና  
ወድቆ አካሉ የከሳ የጠቆረውን፣ ልብሱ አብዝቶ የቆሸሸውን፣ 
ሰው ባየች ጊዜ ውስጧ በኃዘን ተነካ:: ቀረብ ብላ መኮንንን   
አዋየችው:: አድማጭ  ያገኘው ምስኪን አንደበቱ ተፈታ:: 
ከልጅነት  አንስቶ  ያሳለፈውን  ሕይወት  ተረከላት::

ይህች ሴት መኮንን አይታው ብቻ አልቀረችም:: 
‹‹የወደቁትን አንሱ›› ወደተባለው የነዳያን መርጃ ማዕከል 
ደርሳ እውነታውን አስረዳች:: የማዕከሉ ቤተሰቦች ታሪኩን 
ሰምተው ወደ ስፍራው ባመሩ ግዜ መኮንን ከአንድ አጥር 
ጥግ ከተሠራች    የላስቲክ ጎጆ ወድቆ አገኙት:: 

መኮንንና በጎ ፈቃደኞቹ ለመግባባት አፍታ አልፈጁም:: 
ሊወስዱት መምጣታቸውን ባወቀ ጊዜ በታላቅ ምስጋና  
ሀሳባቸውን ተቀበለ:: በማዕከሉ ገብቶ ጥቂት እንደቆየ 
ሕክምና ተጀመረለት:: አስቀድሞ ክፉኛ የተጎዳ አከርካሪው፣ 
በሕመም የተሸማቀቁ እግሮቹ መዳን አልቻሉም:: ክትትሉ 
ቢቀጥልም ቆሞ የመሄዱ ጉዳይ  ተስፋ አስቆራጭ ሆነ::

        ዛሬን …
ዛሬ መኮንን ሽፈራው በዚህ የበጎ አድራጎት ማኅበር 

ከአስራአምስት ዓመታት በላይ  ቆይቷል:: ያለፈበትን ሕይወት 
መለስ ብሎ ባስታወሰ ጊዜ የማንነቱን ገፆች እየገለጠ ለሌሎች 
ይተርካል:: ሁሌም ማንም ሰው ምንም ቢገጥመው ማዘንና 
ማማረር እንደሌለበት መምከር ልማዱ ነው::

 መኮንን ያለፈባቸው እሾሀማ መንገዶች ዛሬን መልሰው 
እንዲያደሙት አይሻም:: እሱ ‹‹ሰው ማለት ደስታና ኃዘንን ፣ 
ችግርና   ፍስሐን  ሊሸከም ግድ  ይለዋል››  የሚል  አቋም 
አለው:: መቼም የማይናወጥ  ጽኑ አቋም ::

ከኢፌዴሪ ግብርና  ሚኒስቴር ጋር በመተባበር
በየአስራ አምስት ቀኑ የሚታተም   

በካሳሁን ማለቶ

አብዛኛው ኢትዮጵያዊ ኑሮውን የሚገፋው 
በግብርናው ዘርፍ ተሰማርቶ ነው:: የቅርብ መረጃዎች 
እንደሚያመለክቱት በዘርፉ የተሰማሩት ዜጎች 75 
በመቶ ይሆናሉ:: የተሠማሩበት የማሳ ይዞታም 
ከ50 ሚሊዮን በላይ ነው:: ይሄ ቁጥር የግብርናውን 
ምርትና ምርታማነትን፤ በተለይም የኤክስፖርት 
ምርት በማሳደግና አገራዊ ኢኮኖሚያዊ እድገት 
በማስመዝገብ ጉልህ ድርሻ አለው:: በመሆኑም 
የዚህኑ ያህል የመሬት አስተዳደርና አጠቃቀምን 
ማዘመን፤ የአርሶ አደሩን የመሬት ባለቤትነት መብት 
ማረጋገጥም ይጠይቃል:: 

በ10 ዓመቱ የልማት እቅድ ውስጥ ይሄን 
ታሳቢ ያደረገ ሥራ ሲሠራ ቆይቷል:: የመሬት 
ይዞታ ማረጋገጫ ሰርተፍኬት ለዕቅዱ ግቦች 
ስኬት አጋዥ እንደመሆኑ ባለፉት 10 ዓመታት 
የመሬት አስተዳደርና አጠቃቀምን ለማዘመን ብዙ 
ሥራዎች ሲሠሩ ቆይተዋል:: በሥራው 30 ሚሊዮን 
የሚሆነው ማሳ የምዝገባና የቅየሳ ሥራ የተሠራለት 
መሆኑ ማሳያ ነው:: ከዚህ ውስጥም 25 ሚሊዮኑ 
መሬት በካርታ የተደገፈ ሰርተፍኬት ተሠርቶለት 
በዘመናዊ የመረጃ ሥርዓት ውስጥ በመግባት ለአርሶ 
አደሩ ተከፋፍሏል::  

ግብርናውን ማዘመንና የአርሶ አደሩን 
ተጠቃሚነት ማስፋት ግዜ የማይሰጠው ሥራ 
እንደመሆኑም አገልግሎቱ ሰፍቷል:: በቅርቡም 
በሙከራ ደረጃ የተጀመረው ተንቀሳቃሽ የመሬት 
የይዞታ ማረጋገጫ በአራት ክልሎችና በተመረጡ 
አራት ወረዳዎች በአርሶ አደሩ አቅራቢያ ተከፍቷል:: 
ይሄም አርሶ አደሩን ካልተገባ ወጪና እንግልት 

ታድጓል::
በምሥራቅ ጉራጌ ዞን የመስቃን ወረዳ የገጠር 

መሬት አስተዳደርና አጠቃቀም ጽሕፈት ቤት መረጃ 
እንደሚያመለክተው የመስቃን ወረዳ እንደ ሀገር 
ለሁለተኛው የይዞታ ማረጋገጫ ሰርተፍኬት ሥራ 
እንደሞዴል ተመርጦ በ2005 ዓ.ም ነው ወደ ሥራ 
የገባው:: በዚህም ከ66 ሺህ በላይ የአርሶ አደር 
ማሳዎች ተለይተዋል:: ከ30 ሺህ በላይ አርሶ አደሮች 
የሁለተኛውን የይዞታ ማረጋገጫ ሰርተፍኬት ማግኘት 
ችለዋል:: ከዚህ በፊት አርሶ አደሩ ሕጋዊ የይዞታ 
ማረጋገጫ ሰርተፍኬት በእጁ ባለመኖሩ በሕገወጥ 
መንገድ መሬቱን በርካሽ በማከራየት ለኪሳራ ይዳረግ 
ነበር:: ይህን ችግር ለመፍታት በአርሶ አደሩ አቅራቢያ 
በተሠሩት ተንቀሳቃሽ የመሬት አገልግሎት መስጫ 
ማዕከላት አማካኝነት አርሶ አደሩ በተመዘገበ በአንድ 
ቀን ውስጥ የመሬት ማረጋገጫ ሰርተፍኬት(ካርታ) 
ማግኘት ችሏል:: በዚህም አርሶ አደሩ በሕገወጥ 
መንገድ መሬቱን በማከራየት ለኪሳራ የሚዳረግበት 
ችግር ተቀርፏል:: ከዚህም በተጨማሪ የአርሶ አደሩ 
እንግልትና ወጪ በመቀነሱ አርሶ አደሩ ተጠቃሚ 

መሆን ችሏል::
በመስቃን ወረዳ አገልግሎቱ ከጀመረ አንስቶ 

እስካሁን ባለው ሥራ ከ9 ሺህ 500 በላይ የሚሆን 
የውርስ ፣የኪራይና ሌሎች የመብት ልውውጦች 
ተካሂደዋል:: የመስቃን ወረዳ የገጠር መሬት 
አስተዳደርና አጠቃቀም ጽሕፈት ቤት መረጃ 
እንደሚያመለክተው የመጀመሪያው ደረጃ የይዞታ 
ማረጋገጫ ሰርተፍኬት ብዙም አርሶ አደሩን ተጠቃሚ 
አያደርገውም ነበር:: የሁለተኛው ሰርተፍኬት ግን 
አርሶ አደሩ የይዞታ ማረጋገጫ ሰርተፍኬቱን አስይዞ 
ብድር እንዲበደር፣ በሕጋዊ መንገድ እንዲያከራይ 
ዋስትና ይሰጣል:: በዚህም በከፍተኛ ደረጃ ሕገወጥ 
ግብይትን የቀነሰበት ሁኔታ ሲኖር አርሶ አደሩንም 
የበለጠ ተጠቃሚ አድርጓል:: 

በተሠራው ሥራ ከዚህ በፊት አገልግሎት 
ለማግኘት ከ40 እስከ 50 ኪሎ ሜትር ርቀት ወደ 
ከተማ የሚመጡበት ችግር ተቀርፎ በሦስት ቦታዎች 
በአቅራቢያቸው ማዕከሉን በመክፈትና አገልግሎቱን 
በፍጥነት እንዲያገኙ በማድረግ እንግልታቸውንና 
ወጭያቸውን ቀንሷል:: አርሶ አደሩ ተንቀሳቃሽ 

የመሬት አገልግሎት ማዕከላት ሄዶ በመስተናገዱ 
ሦስት ወር ባልሞላ ግዜ ውስጥ ከ266 በላይ የመብት 
ልውውጥ ተካሂዷል:: ይህ በቂ ስላልሆነ አርሶ 
አደሩ ከዚህ በበለጠ እርካታ እንዲያገኝ ማዕከሉን 
ለማስፋት ወረዳው አቅዷል::

የዊጣ ቀበሌ ነዋሪው አርሶ አደር አብድልማሊክ 
በያን እንደነገሩን ከዚህ በፊት ይህን ሰርተፍኬት 
ለማግኘት እስከ ሦስት ወር ድረስ እንግልት 
ይደርስባቸው ነበር:: በዚህም ምክንያት 
ለትራንስፖርት፣ ለምግብ ወጪ ተዳርገዋል:: 
ጊዜያቸውን ከማባከናቸውም ባሻገር ድካምና 
እንግልትም ደርሶባቸዋል:: አሁን ግን በቀበሌያቸው 
ይህን አገልግሎት በማግኘታቸው ተደስተዋል:: 
ስርተፍኬቱን በማግኘቴ የብድር ተጠቃሚ 
ለመሆንም አስቤያለሁ ብለውናል::

የዚሁ ቀበሌ ነዋሪዋም አርሶ አደር ሩህያ 
አሕመድ ቡታጅራ ከተማ ሁለት ጊዜ ሄደው 
ጉዳያቸው ሳይፈጸምላቸው ገንዘባቸውን ጨርሰው 
እንደተመለሱ ይናገራሉ:: አሁን ግን በአቅራቢያቸው 
ባለው ማዕከል ተመዝግበው በሳምንት ግዜ 
ውስጥ ሰርተፍኬቱ ተሠርቶ እንደተረከቡም 
አጫውተውናል::

ተንቀሳቃሽ የመሬት አገልግሎት ማዕከላት በአርሶ 
አደሩ አቅራቢያ መከፈቱ አርሶ አደሩን ካልተገባ 
ወጪና እንግልት እየታደገ ይገኛል:: በመሆኑም የዚህ 
አይነት አገልግሎት በሁሉም የአገሪቱ ክልሎችና 
ወረዳዎች ቢስፋፋ አርሶ አደሩን ካልተገባ እንግልት 
ይታደጋል፣ ለተጨማሪ ሥራም ያነሳሰዋል፣ በድንበር 
መገፋፋት የሚከሰተውን አላስፈላጊ ግጭትም 
ይቀንሳል::

                     ከ16ኛው ገጽ የዞረ

የአርሶ አደሩን እንግልት የቀነሰው ተንቀሳቃሽ የይዞታ ማረጋገጫ

ተንቀሳቃሽ የሙከራ የመሬት ይዞታ ማረጋገጫ አገልግሎት አሰጣጥ



ዓለማየሁ ግዛው

ከተጀመረ አንድ ሳምንት ያስቆጠረው የአዲስ አበባ 
ክለቦችና ታዳጊዎች የአቋም መለኪያና የታዳጊዎች 
ምዘና ሁለተኛ ዙር ውድድር ነገ መነሻውን ፅዮን ሆቴልና 
መድረሻውን ጉለሌ እፅዋት ማዕከል በማድረግ ይካሄዳል:: 
በውድድሩ አራት ክለቦችና ከ80 በላይ የሚሆኑ ታዳጊ 
ብስክለተኞች የምዘና ፉክክር እንደሚያደርጉ ታውቋል:: 
ታህሳስ 14 የተጀመረው ይህ ውድድር በአጠቃላይ በአራት 
ዙሮች ይካሄዳል::

የአዲስ አበባ ብስክሌት ፌዴሬሽን በየዓመቱ 
ከሚያካሂዳቸው ውድድሮች አንዱ የሆነው የክለቦች አቋም 
መለኪያና የታዳጊዎች የምዘና ውድድር ታህሳስ 14 በርካታ 
ተወዳዳሪዎችን በማሳተፍ የተጀመረ ሲሆን፣ ሁለተኛው 
ዙር ውድድርም ነገ እንደሚቀጥል የአዲስ አበባ ብስክሌት 
ፌዴሬሽን አስታውቋል:: ውድድሩ ከአዲስ አበባ ወጣቶችና 
ስፖርት ቢሮ ጋር በመተባበር የተዘጋጀና ክለቦች፣ 
ታዳጊዎችና የግል ተወዳዳሪዎች አቋማቸውን ለመለካትና 
ለሌሎች ውድድሮች ለመዘጋጀት እንዲረዳቸው ታስቦ ነው 
የሚካሄደው:: 

በክለቦች ኢትዮ ኤሌክትሪክ፣ አዲስ አበባ ፖሊስ፣ 
ጋራድና የኢትዮጵያ ወጣቶች ስፖርት አካዳሚ ጠንካራ 
ፉክክር ያደርጋሉ ተብሎ ይጠበቃል:: በታዳጊዎች መካከል 
በሚደረገው ፉክክር ከ40 በላይ ወንድና 18 የሚደርሱ ሴት 
ብስክሌተኞች ይሳተፋሉ:: በዚህም  5 ዙር የሚፈጅና 17 
ኪሎ ሜትር የሚሸፍን የብስክሌት ግልቢያ እንደሚደረግ 
ተጠቅሷል:: በክለቦች መካከል በሚደረገው የአቋም  
መለኪያ ውድድር 17 ዙሮችን የሚፈጅና 61 ኪሎ ሜትር 

ስፖርት

የሚሸፍን ፉክክር  ይካሄዳል::
የነገው ውድድር ከተጠናቀቀ በኋላ የሶስተኛው ሳምንት 

ውድድር የቦታ ለውጥ ተደርጎበት ከፒያሳ ቴዎድሮስ 
አደባባይ እስከ ለገሀር ባለው መንገድ ላይ እንደሚካሄድም 
ተጠቁሟል:: የአራተኛው ሳምንትና የመዝጊያ ውድድርም 
በተመሳሳይ ቦታ ይካሄዳል::

የአዲስ አበባ ብስክሌት ፌዴሬሽን ፕሬዚዳንት አቶ 
ረዘነ በየነ፣ ፌዴሬሽኑ የ2016 ዓ.ም የውድድር ዘመንን 
በአቋም መፈተሻ ውድድር መጀመሩን ተናግረዋል:: 
ውድድሩ የታዳጊ ወጣቶች ምዘናና የክለቦች አቋም መለኪያ 
እንደሆነና ለቀጣይ ሶስት ሳምንታት እንደሚቀጥልም 
አስረድተዋል:: ፌዴሬሽኑ አብዛኛውን ጊዜ የዓመቱን 
ውድድር በአቋም መለኪያ እንደሚጀምር ጠቅሰው፤ 

በመቀጠል የክለቦች ቻምፒዮና እና ሌሎች የታሰቡ 
ውድድሮች መኖራቸውን ጠቁመዋል:: እነዚህም በስፖንሰር 
የሚመጡና የቀድሞ የኦሊምፒክ ተሳተፊ ብስክሌተኛ 
ገረመው ደንቦባ የመታሰቢያ ውድድርንም ለማዘጋጀት 
ፌዴሬሽኑ እየተንቀሳቀሰ እንደሚገኝ ተናግረዋል:: 

የዘንድሮ የአቋም መለኪያና ምዘና ውድድር ለሁሉም 
ክፍት ሆኖ ከተለያዩ ክልሎች የመጡ ተወዳዳሪዎች 
እየተሳተፉበት ይገኛሉ:: እነዚህ ተወዳዳሪዎች በአቋም 
መለኪያና በክለቦች ቻምፒዮና ውድድሩ ነጥብ 
እየተያዘላቸውም ይሳተፋሉ::

ፌዴሬሽኑ በቅርቡ ባካሄደው ጠቅላላ ጉባዔ 
የተመረጡት አዲስና ነባር  ሥራ አስፈጻሚዎች ተቀናጅተው 
ገንዘብ በማፈላለግ ዓመቱን ለየት ባለና ብዙ ውድድሮችን 

በማድረግ ለማጠናቀቅ ጥረት እንደሚያደርጉ ተገልጿል:: 
በተጨማሪም ክለቦች ቁጥርን ለመጨመር ከተቋማት ጋር 
ተቀናጅተው የሚሠሩበት ዓመት እንደሚሆን ጠቁመዋል:: 

ውድድሩ ብርቱ ፍክክርና የተመልካችን ቀልብ 
በመሳብ እስከ አራተኛ ሳምንት እንደሚቀጥል የገለጹት 
ፕሬዚዳንቱ፤ ብስክሌተኞቹ ለክለቦች ቻምፒዮና በቂ የሆነ 
ዝግጅትን እንዲያደርጉ እንደሚረዳቸውም ተናግረዋል:: 
ይህም የመታየት እድል በማግኘት የተሻለ ቦታ እንዲደርሱ 
አስተዋጽኦ እንደሚያበረክት አክለዋል:: ብስክሌተኞቹ 
ዓለም አቀፍ ሰዓታቸውን እንዲያሻሽሉና ዓለም ላይ የመሸጥ 
እድል እንዲኖራቸው ለመድግም መሰል ውድድሮች ትልቅ 
ጥቅም እንደሚኖራቸው ይጠበቃል:: 

ፌዴሬሽኑ ከመንግሥት በሚመደብ የድጎማ በጀት 
እንቅስቃሴዎችን የሚያደርግ ሲሆን በውድድሮች 
ከስፖንሰር በሚገኝ ገቢ ታዳጊዎችን ለማበረታታት 
የቁሳቁስ ድጋፎችን የሚያደርግ ቢሆንም ድጋፍ በቂ 
የሚባል አለመሆኑን ፕሬዚዳንቱ ገልጸዋል:: ዘላቂነት ያለው 
ድጋፍ የሚደረግ ከሆነ ብቁ የሆኑ ተወዳዳሪዎችን ማፍራት 
እንደሚቻልም ጠቁመዋል:: 

ስፖርተኞቹ ትልቅ ሽልማት ሳይሆን የሚዲያ ሽፋን 
የማግኘት ፍላጎት ያላቸው በመሆኑ ሚዲያዎች ለስፖርቱ 
ትኩረት በመስጠት ሊያነቃቁ ይገባል ሲሉም ፕሬዚዳንቱ 
ተናግረዋል:: ከዚህ ቀደም ረጃጅም የሆኑ የብስክሌት 
ውድድሮች የነበሩ ቢሆንም አሁን ባሉት ሀገራዊ ተደራራቢ 
ችግሮች  እየተካሄዱ አይገኙም:: ከአዲስ አበባ አስመራና 
ወደ ተለያዩ ቦታዎች የተደረጉ ውድድሮች ተጠቃሽ  ሲሆኑ 
የጸጥታና ሌሎች ተደራራቢ ችግሮች ምክንያት መካሄድ 
እንዳልቻሉም ጠቁመዋል::

የአዲስ አበባ ክለቦችና ታዳጊዎች የብስክሌት ውድድር እየተካሄደ ነው

ከ40 በላይ ወንድና 18 ሴት ታዳጊ ብስክሌተኞች በውድድሩ ይሳተፋሉ፣

ግልፅ የጨረታ ማስታወቂያ
የሲዳማ ብሔራዊ ክልላዊመንግሥት ማዕከላዊ ሲዳማ ዞን ኢኮኖሚ ልማት መምሪያ በ2016 በጀት 
ዓመት በመደበኛ በጀት የቢሮ ጽህፈት መሣሪያ /stationery /እና ለቢሮ አገልግሎት የሚውሉ የተለያዩ 
የፅዳት መገልገያ ዕቃዎችን ከህጋዊ ተጫራቾች በግልጽ ጨረታ አወዳድሮ ለመግዛት ይፈልጋል፡፡
በዚሁ መሠረት፡-
1. ተጫራቾች ፈቃዳቸውን ያሳደሱና የዘመኑን ግብር የከፈሉ ፣ የግብር ከፋይ መለያ ቁጥር (TIN No.) 

ማስረጃ ማቅረብ የሚችሉ፣ ከመንግስት ተቋም የታደሰ የብቃት ማረጋገጫ ሰርተፍኬት ማቅረብ 
የሚችሉና እና ተጨማሪ እሴት ታክስ (VAT) ተመዝጋቢ መሆን አለባቸው፡፡

2. የጨረታ ማስከበሪያ (bid security) ብር 10000 (አስር ሺህ ብር) በባንክ በተረጋገጠ ዋስትና /
BANK GAURANTEE/ ወይም በክፍያ ማዘዣ (CPO) ማቅረብ የሚችሉ መሆን አለባቸው፡፡

3. ተጫራቾች የአቅራቢነት ሰርተፊኬት ማቅረብ የሚችሉ መሆን አለባቸው፡፡
4. በተጫራቾች መመሪያ መሠረት ህጋዊ ፈቃዳቸውን ቫት (VAT) የተመዘገቡበትን ሰርተፍኬትና ታክስ 

ክሊራንስ በማቅረብ የጨረታ ዶክመንቱን ይህ ማስታወቂያ ከወጣበት ቀን አንስቶ በ15 (አስራ 
አምስት ) ተከታታይ ቀናት ውስጥ የማይመለስ ብር 200 /ሁለት መቶ ብር/ በሲዳማ ብሔራዊ 
ክልላዊ መንግሥት ማዕከላዊ ሲዳማ ዞን ይርጋለም ከተማ ገቢዎች ቅ/ጽ/ቤት በመክፈል ደረሰኙን 
በመያዝ ከማዕከላዊ ሲዳማ ዞን ፋይናንስ መመሪያ ግዥ ክፍል   የመጫረቻ ሰነዱን መውሰድ 
ይችላሉ፡፡

5. የጨረታ ሰነድ በተጫራቾች መመሪያ መሠረት ተሞልቶ ከጨረታ ማስከበሪያ (bid bond/security) 
ጋር ኦርጅናል አንድ እና ሁለት ኮፒዎችን በተለያየ ኤንቨሎፕ በሰም በማሸግ ሁለቱም በአንድ ትልቅ 
ፖስታ ውስጥ በማድረግ በሁሉም ዶክመንት ላይ ስምና አድራሻ በመፃፍ ሕጋዊ የሆነ ማህተም 
በመምታት ይህ ማስታወቂያ ከወጣበት ቀን ጀምሮ በ16ኛው ቀን ከጠዋቱ 2:30 እስከ 5:30 ሰዓት 
በሲዳማ ብሔራዊ ክልላዊ መንግሥት ማዕከላዊ ሲዳማ ዞን ፋይናንስ መመሪያ ግዥ/ፋይናንስ ክፍል 
ለዚሁ አገልግሎት የተዘጋጀ ሳጥን ውስጥ ማስገባት ይኖርባቸዋል፡፡ ጨረታው ተጫራቾች ወይም 
ሕጋዊ ወኪሎቻቸው በተገኙበት ከላይ በተጠቀሰው ቀንና ቦታ ከቀኑ 5፡30 ላይ ተዘግቶ ከቀኑ 8:00 
ላይ ይከፈታል፣የተጫራቾች አለመገኘት የጨረታውን መከፈት አያግደውም፡፡

6. ተጫራቾች የሚወዳደሩትን የቢሮ ጽህፈት መሣሪያዎችን የምርት ናሙና/sample/ ሲጠየቁ ለማቅረብ 
የሚስማሙ መሆን አለባቸው፡፡

7.መ/ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ የተጠበቀ 
ነው፡፡

8. የጨረታው መዝጊያና መክፈቻ ቀን የሥራ ቀን ላይ ካልሆነ በሚቀጥለው የሥራ ቀን ከላይ በተገለፀው 
ቦታና ሰዓት ይሆናል፡፡

9. ለበለጠ መረጃ ስ.ቁ 0916406737 እና 0916013737 ደውለው መጠየቅ ይችላሉ፡፡

በሲዳማ ብሔራዊ ክልላዊ መንግሥት ማዕከላዊ ሲዳማ ዞን 
ፋይናንስ ኢኮኖሚ ልማት መምሪያ

የግልጽ ጨረታ 
ማስታወቂያ

የደሴ አጠቃላይ ስፔሻላይዝድ ሆስፒታል ለ2016 ዓ.ም በጀት አመት ለሆስፒታሉ 
አገልግሎት የሚውል የፅዳት እቃ፣ ህትመት፣ PFSA ሳይኖር ሲቀር ለአንድ ዓመት የሚቆይ  
መድሀኒቶች፤ሰፕላይ፤ የላብራቶሪ ሪኤጀንት፤ ለአንድ ጊዜ ግዥ የህክምና መሳሪያዎች ለመግዛት 
እና የአይን ህክምና ፤ላብራቶሪ ህክምና እና ኢሜጂንግ የአገልግሎት ግዥ በግልጽ ጨረታ 
አወዳድሮ ለመግዛት ይፈልጋል ፤
ስለሆነም አግባብነት ያለቸውን ሁሉ በጨረታው እየጋበዝን
1. ተጫራቾች ለተወዳደሩበት የአቅርቦት አይነት የተዛመደ የታደሰ ንግድ ፈቃድ ያላቸው፡፡
2.የዘመኑን ግብር የከፈሉ መሆናቸውን ማስረጃ ማቅረብ የሚችሉ
3.የግብር ከፋይ መለያ ቁጥር ቲን-ነምበር ማቅረብ የሚችሉ
4.የግዥው መጠን ከ200,000 በላይ ከሆነ የቫት ተመዝጋቢ የሆነ
5.ተጫራቾች በጨረታው ለመሳተፍ ከላይ በተራ ቁጥር ከ1-4 የተገለፁትን ማስረጃዎች ፎቶ 

ኮፒ ከጨረታው ኦርጅናል ሰነዶች ጋር ማቅረብ ይጠበቅባቸዋል፡፡
6.ተጫራቾች የጨረታ ሰነዱን  ይህ ማስታወቂያ በጋዜጣ ከወጣበት ቀን ጀምሮ ባሉት ተከታታይ 

15 የስራ ቀናት ከሆስፒታሉ ግዥ ክፍል የማይመለስ 200 ብር በመክፈል ማግኘት ይችላሉ ::
7.ተጫራች የጨረታ ዋስትና ከሚያቀርበው ጠቅላላ ዋጋ 2% ሲፒኦ ከኦርጅናሉ ጨረታ ጋር 

በማያያዝ በታሸገ ፖስታ ሙሉ ስምና አድራሻ ጽፎ ማቅረብ ይኖርበታል በተጨማሪም 
ኦርጅናል ሰነዱ እና ፎቶ ኮፒ ለብቻው ሙሉ አድራሻው ተጽፎ በጥንቃቄ ታሽጎ መቅረብ

አለበት::
8. ጨረታው የጨረታው ተሳታፊዎች ወይም ህጋዊ ወኪሎቻቸው በተገኙበት በማስታወቂያ 

በወጣበት በመጨረሻ  የስራ ቀን  ከቀኑ 4፡00  ታሽጎ በእለቱ 4፡30 ይከፈታል፡፡
9. ሆስፒታሉ የተሻለ መንገድ ካገኘ ጨረታውን በሙሉም ሆነ በከፊል የመሰረዝ መብቱ 

የተጠበቀ ነው፡፡
10.ሆስፒታሉ ቫት እና ዊዝ ሆልድ (2%) ቆርጦ የሚያስቀር  መሆኑን እንገልፃለን፡፡
11. ሆስፒታሉ የተሻለ መንገድ ካገኘ ጨረታውን በሙሉም ሆነ በከፊል የመሰረዝ መብቱ 

የተጠበቀ ነው፡፡

የደሴ ሪፈራል ሆስፒታል

